
ኣዲስ ኣበባ፡- ፀገም ዝፈትሕ'ምበር ፀገም ዝዛረብን 
ዘጋውሕን ኣመራርሓ ሐዚ ንዘለናዮ ኩነታት ከምዘይምጥን 
ዋና ፈፃሚ ስራሕ ግዝያዊ ምምሕዳር ክልል ትግራይ  
ዶክተር ኣብርሃም በላይ ገሊፆም። ኣብ መቐለ ንዝርከቡ 
ተመዛበልቲ ዘላቒ መፍትሒ ክሳብ ዝወሃብ ቅድሚ 
ኽረምቲ ዘፅልሉ ግዝያዊ መፅለሊ ይስራሕ ከምዘሎ 
ሓቢሮም።

ዶክተር ኣብርሃም ፣ ገምጋም ስራሕቲ ሽድሽተ 
ወርሒ ሴክተራትን ቢሮታትን ኣብ ዝሓለፈ ሰሙን ኣብ 

ፀገም ዝፈትሕ'ምበር ፀገም ዝዛረብን ዘጋውሕን ኣመራርሓ 
ሐዚ ንዘለናዮ ኩነታት ከምዘይምጥን ተገሊፁ

ከተማ መቐለ እንተካይዱ፣ ኣብዚ ሐዚ እዋን ጎድና ጎድኒ 
ምርግጋፅ ድሕንነትን ሰላምን ህዝብና ብዘይ ውዓል ሕደር 
ኣበርቲዕኻ ክስርሐሉ ዝግባእ ዋኒን ሕርሻ እዩ ኢሎም። 
ስለዚ ኣብ ፀገም ምፍታሕ ትኹረት ክግበር ይግባእ።

ቢሮ ሕርሻ  ዘለዎ ድልውነት ኣቕርቦት ምሩፅ ዘርእን 
ማዳበርያን ኩነታት ማሕረስን ከምኡ'ውን ተበፃሕነቱን 
ተፈፃምነቱን ብዝምልከት ቀዳምነት ተዋሂብዎ 
ተገምጊሙን ኣንፈት ተቐሚጥሉን እዩ:: 

ኣብ መጠቓለሊኦም'ውን "ግብርና ሂወትና እዩ 
ፈላማይ ቆላሕታና'ውን ንሱ እዩ:: ስለዝኾነ'ውን ኣብ 
ትግራይ ኣብ ዝኾነ ይኹን ኩነታት ንሃሉ ዘይሕረስ መሬት 

ኣይህልወናን:: ዝኽእል ገባር ባዕሉ ይሓርስ ዘይኽእል ድማ 
ሰብ ሞያን ትራክተራትን ሒዝና ባዕልና ክንሓርስ ኢና" 
ኢሎም:: 

ኣብቲ ገምጋም ቢሮ ትምህርቲ'ው እዚ ዝበሃል 
ስራሕ ኣይሰርሐን:: ንገምጋም ዝበቅዕ ሪፖርትን ስራሕን 
ኣይነበሮን:: 

‹‹ኣብ ትምህርቲ ዝጭክን፣ ዝቕልድን ዘተዓናቕፍን 
ኣመራርሓ፣ መምህር፣ ሰብ ዋና ቤት ትምህርቲ፣  ወዘተ… 
ዋላ ንሓንቲ መዓልቲ ዕድል ክወሃቦ ኣይነብሮን:: ብሓቂ 
መሕዘኒን ተግባር እዩ ተሰሪሑ። ኣካይዳና ውሳነ ዝጎደሎ 

መኣርግ ገ/ሄር

ኣዲስ ኣበባ፡- ኣብ ትግራይ ብሰንኪ ኵናት ምውላዕ 
ስዒቡ ዝተጎድአ ኢኮኖሚያዊ ምንቕስቓስ  ናብ ንቡር 
ንኽምለስ ፈለማ ሰላም ክረጋገፅ ኣለዎ ክብሉ ኣማኻሪ 
ፋይናንስን ቢዝነስን ኢንቨስትመንት ኣይተ ጌታቸው 
ፋንታየ ገሊፆም።

ኣይተ ጌታቸው  ብፍላይ ምስ ጋዜጣ ወጋሕታ 
ኣብ ዝገበርዎ ቓለ መሕትት ከምዝገለፅዎ፣ኣብ ትግራይ 
ዝተኻየደ ኵናት ንህዝቢ ትግራይ ብቚጠባ፣ ሓይሊ ሰብ፣ 
መሰረተ ልምዓትን ስነ ልቦናን ብጣዕሚ ሓስይዎ እዩ። እዚ 
ናብ ንቡር ንኽምለስ ቅድሚ ኩሉ ሰላም ካብ ጫፍ ናብ 
ጫፍ  ክረጋገፅ ኣለዎ። 

ኣብ ሓንቲ ዓዲ ኢኮኖሚያዊ ምንቕስቓስ ክህሉ 
ቅድሚ ኩሉ ሰላም ወሳኒ እዩ ዝበሉ ኣይተ ጌታቸው፣ 
ብፍላይ ኣብ ትግራይ ብምኽንያት እቲ  ኵናት ኣዝዩ 
ዝተጎድአ ኢኮኖሚያዊ ምንቕስቓስ ናብ ንቡር ንኽምለሰ 
ኩሉ ሕብረተሰብ ንሰላም ኣበርቲዑ ክሰርሕ ኣለዎም 
ኢሎም።

በዚ ኵናት እዚ ዝተላዕለ  ብዙሕ መሰረታዊ ልምዓት  
ምዕናዎም ዘዛኻኸሩ ኣይተ ጌታቸው፣ እቲ ስሩዕ ናይ 

ኣዲስ ኣበባ (ኤፍ ቢ ሲ)፡-መርሃ ግብሪ ሓምለዋይ 
ኣሰር 2013 ዓ.ም ‹‹ንኢትዮጵያ ንኽደና›› ዕላዊ ኮይኑ። 
ኣብዚ ዓመት ብብርኪ ሃገር 6 ቢሊየን ፈልሲ ክትከል 
ኢዩ ተባሂሉ። ናብ ጎረባብቲ ሃገራት 1 ቢሊየን ፈልሲታት 
ከምዝተዳለዉ እውን ተገሊፁ፡፡

ቐዳማይ ሚኒስትር ኣቢይ ኣሕመድ፣ ‹‹ኣብ 
ዝሓለፉ ክልተ ዓመታት ተደሚርና ወፍሪ ሓምለዋይ 
ኣሰር ከምዘዐወትናዮ፤ ኣብዚ ዓመት'ውን ኢድ ንኢድ 
ተተሓሒዝና ክነዕውቶ ኢና” ኢሎም።

ሓምለዋይ ኣሰር ሃገር ብምሕሳብ'ምበረ መረፃ ማእኸል 
ዝገበረ ስለዘይኮነ ፓርቲታት ፖለቲካ፣ መናእሰይ፣ ኣቦታት 
ሃይማኖት፣ ተምሃሮን ፈተውቲ ሃገሮምን ዜጋታት ኩሎም 
ኣብቲ ወፍሪ ብንቕሓት ንኽሳትፉ ፀዊዖም።

መርሃ ግብሪ ሓምለዋይ ኣሰር 2013 ዓ.ም 
‹‹ንኢትዮጵያ ንኽደና›› ዕላዊ ኮይኑ

ኢትዮጵያ ካብ እዋን ናብ እናተጋደደ ዝመፅአ 
ምጉሕጓ መሬት ጥራሕ ክሳብ 40 ሚሊየን ኩንታል 
ፍርያት ከምትስእን ይግለፅ።

ኣብ ዝሓለፉ ክልተ ዓመታት ዝተሰርሑ ስራሕቲ 
ሓምለዋይ ኣሰር እቲ ዘሎ ፀገም ካብ ሱሩ ዝፈትሕ 
ከምዝኾነ'ውን ኣብቲ መድረኽ ተሓቢሩ፡፡

ትርሓስ ፍቃዱ

ኣዲስ ኣበባ፡- እምነት ብኣከዳድና ክፈላለይ 
ይኽእል‘ምበር ብተግባር ሓደ እዩ፤ምኽንያቱ እቲ ዋና 
መሰረቱ ፅቡቕ ምግባር፣ፅቡቕ ምሕሳብን ምንባርን እዩ 
ክብሉ ሸኽ መሓመድ ሲራጅ ገሊፆም፡፡

ኣባል ቤት ምኽሪ ኡለማ  ጉዳያት እስልምና 
ኢትዮጵያን  ሓላፊ ዘፈር  ሰላምን ዕርቕን  ሸኽ መሓመድ 
ሲራጅ ምስ ጋዜጣ ኣዲስ ዘመን ኣብ ዝገበርዎ ቃለ 
መሕትት ከምዝገለጽዎ፣  ኣብ ሃገርና ናብ ዘይንፈልጦ 
ኸባቢ እንትንኸይድ መሕደሪ እንሓትት ናብ ፍሉጣት 
ኣቦታት ሃይማኖት ብምኻድ እዩ፡፡ ምኽንያቱ ይጎድኡኒ 
እዮም ዘይኮነስ፤ኣብሊዖም ኣስትዮም ተኸናኺኖም 
ከሕድሩኒ እዮም ኢሉ ስለ ዝኣምኖም፡፡ እዚ ዘርእዮ ድማ 
ንዓኣቶም ዘለና ዓብዪ ቦታ እዩ፡፡ መግለፂ ናይቲ እምነት 
‘ውን እዚ እዩ፡፡ 

ከም ገለፃ ሸኽ መሓመድ፣ እምነት ብኣከዳድና 
ክፈላለይ ይኽእል ‘ምበር ብተግባር ሓደ እዩ፣ምኽንያቱ 
እቲ ዋና መሰረቱ ፅቡቕ ምግባር፣ፅቡቕ ምሕሳብን 
ምንባርን እዩ፡፡ ሓደ ሰብ ኣማኒ እዩ  ዘብሎ ስርሑ‘ምበር 
ዘረብኡ ወይ ድማ ኣከዳድንኡ ኣይኮነን፡፡ ዝኾነ እምነት 

‹‹እምነት ዋና መሰረቱ ፅቡቕ 
ምግባር፣ፅቡቕ ምሕሳብን 

ምንባርን እዩ››
- ሸኽ መሓመድ ሲራጅ

ኢኮኖሚያዊ ምንቕስቃስ ትግራይ 
ናብ ንቡር ንኽምለስ ፈለማ ሰላም 

ክረጋገፅ ኣለዎ ተባሂሉ

‹‹ ደካማ ሰባት 
ድኽመቶም ዝፅግኑ ብሄር            

ወይከዓ ሃይማኖት
ሽፋን ብምግባር እዩ ››

- ሸኽ መሓመድ ሲራጅ

‹‹ ስራሕቲ ሕርሻ 
ንምጅማር እናተሰርሐ 

ይርከብ ››
-  ኣይተ ኣበበ ገ/ሂወት

ምክትል ስራሕ ፈፃሚ  ግዝያዊ 
ምምሕዳር ትግራይ 

ኣይተ ጌታቸው ፋንታየ



ዜና ወጋሕታ

ጠለብ ናይ ሓመድር...9

ትርሓስ ፍቃዱ

ኣዲስ ኣበባ፡- ኣብ ክልል ትግራይ ንዝርከቡ ሓረስቶት 
ፍሉይ ትኹረት ብምሃብ ኣብ እዋን ዘርኢ ዘድልዩ 
ግብኣታት ግብርና እኹል ብዝኾነ መጠን እናቐረበ 
ከምዝኾነ ተገሊፁ።

ዳይሬክቶሬት ዳይሬክተር ዕዳጋን ግብኣትን  ሚኒስትር 
ግብርና ኣይተ መንግስቱ ተስፋ ብፍላይ ንጋዜጣ ኣዲስ 
ዘመን ከምዝገለፅዎ፤ ወድዓዊ ኹነታት እቲ ክልል ኣብ 
ግምት ብምእታው ስራሕቲ ግብርና ንምቕፃል ትኹረት 
ተገይሩ እናተሰርሐ እዩ።ብፍላይ ድማ እቲ ሓረስታይ ኣብ 
እዋን ዘርኢ ዘድልዮ ናይ ሓመድ መዳበርያ ተዓዲጉ ናፍቲ 
ክልል ተበፃሒ ኾይኑ እዩ።

ክልል ትግራይ ሓዊሱ ኣብዛ ሃገር ዝርከቡ ኹሎም 
ክልላት ግብኣታት ግብርና ኣብ እዋኑን እኹል ብዝኾነ 
ኹነታን ንኽባፃሕ ተተሊሙ እናተሰርሐ ከምዝኾነ 
ዝጠቐሱ እቶም ዳይሬክተር፤ኣብ ናይ ሎሚ በጀት ዓመት 
ካብ ኹሎም ክልላት ብዝትኣከበ ጠለብ  18 ነጥቢ ሓደ 
ሚሊየን ኩንታል ናይ ሓመድ ማዳበሪያ ከምዘድሊ 
ምፍላጥ ተኻኢሉ። ካብ መንጎ እዚ ድማ ክልል ትግራይ 
ሸሞንተ ሚኢቲ ሽሕ ኩንታል የድልየኒ እዩ ኢሉ ብዘቕረቦ 
መሰረት  ሚኢቲ ብሚኢቲ ክቐርብ ተገይሩ እዩ።

ኣብ 2012 ዓ/ም ናፍቲ ክልል ኣትዩ ኣብ ጥቕሚ 
ዘይወዓለ 214 ሽሕ 867 ኩንታል ናይ ሓመድ ማዳበሪያ 
ሓዊሱ ሎሚ ዘበን ድማ 225ሽሕ325 በድምሩ 440 
ሽሕ169 ኩንታል ናፍቲ ክልል ከምዝቐረበ እቶም 
ዳይሬክተር ኣፍሊጦም።

ኣብዚ ሐዚ እዋን ናብ መቐለ ዝበፅሐ ናይ ሓመድ 
ማዳበሪያ ናፍቲ ሓረስታይ ንምስርጫው ምድላዋት ወጊኑ 
ናብ ሕብረት ስራሕ ማሕበራት እናሰራጨወ ከምዝርከብ 
ኣመልኪቶም፤ብሓፈሻ ኣብ  ክልል ትግራይ ንዝርከቡ 
ሓረስቶት ኣብ እዋን ዘርኢ ዘድልዮም ግብኣት ብእኹል 
እናቐረበሎም ከምዝኾነ ኣመልኪቶም።

ኣፍቲ ክልል ዘሎ ፀገም ኣብ ውሽጢ ግምት 
ብምእታው ካብ ጅቡቲ ጀሚሩ ዘሎ ርክብ ብምጥንኻር 
ልዑል ክትትልን ድጋፍን ብምግባር እቶም ግብኣታት ኣብ 
ምጉዕዓዝ ከምዝርከብ ገሊፆም።

ቕድሚ ኹሉ ናይ ሓመድ ማዳበሪያ ምቕራብ 
ኣድላዪ እዩ ዝበሉ እቶም ዳይሬክተር፤እዚ ሪፖርት 
ኣብ ዝሰናደአሉ እዋን'ውን ብርክት ዝበለ መጠን ዘለዎ 
ማዳበሪያ ካብ ጅቡቲ እናተፅዓነን ኣብ  ምጉዕዓዝ 
ከምዝርከብን ገሊፆም። 

ፈለማ ማዳበሪያ ምቕራብ ግቡእ እዩ ዝበሉ እቶም 
ዳይሬክተር፤እቲ ሓረስታይ እንተቐሪቡሉ ባዕሉ ካብ 
ሕብረት ስራሕ ማሕበራት ክወስድ እዩ። እቲ ሚኒስቴር 
እስካብ ሐዚ ምስ ክልል ብዘለዎ ክትትልን መረዳእታን 
ማዳበሪያ ብዝምልከት ዋላ ሓንቲ ፀገም ከምዘይገጠሞ 
እቶም ዳይሬክተር  ኣመልኪቶም። ብቐፃሊ ዘጋጥሙ 
ፀገማት እንተሃልዮም ብዘተ ከምዝፍታሕ ጠቍሞም።

ምሩፅ ዘርኢ ብዝምልከት ብብርኪ ሃገር ሓደ ነጥቢ 
ሸውዓተ ሚሊየን ኩንታል ንምቕራብ ካብ ውሽጢ 
ዝተትሓዘ ትልሚ ክልል ትግራይ 23 ሽሕ 221 ኩንታል 
ጠለብ ከምዘቕረበ ዝሓበሩ ኣይተ መንግስቱ፤ ዝተፈላለዩ 
ትካላት ምስ ሚኒስቴር ግብርና ብምዝርራብ እቲ ክልል 
ንምሕጋዝ 30 ሽሕ ኩንታል ዝተፈላለየ መጠንን ዓይነትን  
ዘለዎም ምሩፃት ዘርእታት ከምዝተገዝኡ ኣፍሊጦም።

ካብዚ ብተወሳኺ 800 ኩንታል ዕድጊት ምሩፅ ዘርኢ 

ጠለብ ናይ ሓመድ 
ማዳበሪያ ክልል ትግራይ  
ሚኢቲ ብሚኢቲ ክቐርብ 

ከምዝተገበረ ተገሊፁ

ትርሓስ ፍቃዱ

ኣዲስ ኣበባ፡- መንግስቲ እቲ መረፃ ንሓፂር እዋን 
ንኽፀንሕ ቦርዲ መረፃ ዘቕረቦ ሓሳብ ምኽንያታዊ ስለዝኾነ 
ከምዝተሰማምዐ ቐዳማይ ሚኒስትር ዶክተር ኣብይ 
ኣሕመድ ኣፍሊጦም። ኣብ ዕዳጋ ተኮር ልምዓት ግብርና 
ብ3.2 ሚሊየን ሄክታር ልምዓት ግብርና እናተሰርሐ 
ምዃኑ ገሊፆም።

እቶም ቐዳማይ ሚኒስትር ኣብ ማሕበራዊ መርበብ 
ሓበሬታ፣ ኣብ ዘመሓላለፍዎ መልእኽቲ፤ምስ ኣመራርሓ 
ክልላትን ኣካቢት ቦርዲ መረፃን ኣኺባ   ምክያዶም 
ገሊፆም፣ከም መንግስቲ እቲ መረፃ ብመሰረት  
ዝተትሓዘሉ ግዜ ሰሌዳ ንኽካየድ ድሌትን ምድላውን 
ከምዘሎ ብምምልካት፤ቦርዲ  መረፃ ንሓፂር እዋን እቲ 
መረፃ ንምፅናሕ ዘቕረቦ ሓሳብ ምኽንያታዊ ብምዃኑ ኣብ 
ስምምዕነት ተበፂሑ እዩ ኢሎም።

ኣብ ዝቕፅሉ ሒደት ሰሙናት ብሃንቀውታ ትፅቢት 
ዝግበረሉን ካፍቲ ዝተገመተ ንዓቐብ ብዙሓት መረፅቲ 
ዝተመዝገቡሉ 6ይ ብሄራዊ መረፃ ንምክያድ፤መንግስቲ 
ቦርድ መረፃ ንምድጋፍ ብቖራፅነት ከምዝቕፅል ኣፍሊጡ።

ኣብ ዝሓለፉ ሰለስተ ዓመታት ካብ ዝተሰርሑ ዓበይቲ 
ምምሕያሻት እቲ ሓደ፤ ብሄራዊ ቦርድ መረፃ ዓርሱ ኽኢሉ 
ክንቀሳቐስን ካብ ፖለቲካ ዘይሻራዊ ዝኾኑ ብቑዓት 
ኣመራርሓ ንኽህልዎ ምግባሩ ከምዝኾነ ጠቍሞም።

ናፃን ዲሞክራሲያውን መረፃ ናይ ምክያድ ባህሊ 
ብዘይምንባሩ፤ኣብ ውሽጢ ኸይዲ እቲ ምድላው 
ዘጋጠሙ ሓደ ሓደ ፀገማት ከምዘለዉ ዝሓበሩ እቶም 
ቐዳማይ ሚኒስትር፤ይኹን'ምበር ካፍቶም ዝሓለፉ 
እዋናት ብዝሐሸ ናፃን ፍትሓውን መረፃ ንምክያድ ዝክኣለና 
ኹሉ ብምግባር፤ንቐፃሊ ዝካየዱ መረፃታት መሰረት 
ከምእንስርት ንመላእ ኢትዮጵያውያን የረጋግፅ ኢሎም።

ብተመሳሳሊ ዜና ኣብ ዕዳጋ ተኮር ልምዓት ግብርና 
ብ3.2 ሚሊየን ሄክታር ልምዓት ግብርና እናተሰርሐ 
ከምዝርከብ ቐዳማይ ሚኒስትር ዶክተር ኣብይ ኣሕመድ 
ኣፍሊጦም።

እቶም ቐዳማይ ሚኒስትር ማሕበራዊ መርበብ 
ሓበሬታ ዘውፅእዎ መረዳእታ ከምዘፍለጥዎ፤ዕዳጋ ተኮር 
ኩታ ገጠም ልምዓት ሕርሻ ኣብ ኣርባዕተ ክልላት ኣብ 3.2 

ትርሓስ ፍቃዱ

ኣዲስ ኣበባ፡- ሪቫን ኹሎም ሜጋ ፕሮጀክታትና 
እናቖረፅና ኢትዮጵያውነት ማለት ናፅነትን ክብርን ከም 
ዝኾነ ንዓለም ክነረጋግፅ ኢና  ክብሉ ቐዳማይ ሚኒስትር 
ዶክተር ኣብይ ኣሕመድ ኣፍሊጦም። ህዝቢ ዓፋር'ውን 
ብኢትዮጵያን ኢትዮጵያውነትን ከምዘይደራደር 
ኣመልኪቶም።

እቶም ቐዳማይ ሚኒስትር ኢንዱስትሪ ፓርክ ሰመራ 
መሪቖም እንትኸፍቱ፤ካብ ኢንዱስትሪ ሰመራ ሓሊፍና 
ኣብ ኹሎም ሜጋ ፕሮጀክታት ሪቫን እናቖረፅና ንዓለም 
ኢትዮጵያውነት ማለት ናፅነትን ክብርን ከም ዝኾነ 
ክነረጋግፅ ኢና ኢሎም።

ናይ ዝኾነ ሃገር ባዕዳዊ ኣገዛዝኣ ከይተቐበልና፤ 
ብልፅግናና ጋህዲ እናገበርና ክንቕፅል ኢና ዝበሉ እቶም 
ቐዳማይ ሚኒስትር፤ኢትዮጵያውነት ማለት ናፅነትን 
ክብርን ከምዝኾነ ኣገንዚቦም።    

ንሕና ኢትዮጵያውያን ብባዕዳውያን ዘይተገዛእናን 
ዘይንግዛእን ፤ ዘይተንበርከኽናን ዘይንምብርከኽን 
ህዝብታት ከምዝኾና ኣመልኪቶም።

ህዝቢ ዓፋር ብኢትዮጵያን ብኢትዮጵያውነትን 
ዘይደራደር ህዝቢ እዩ ዝበሉ እቶም ቐዳማይ 
ሚኒስትር፤ንወደብ ቐረባ ኣብ ዝኾነት ከተማ ሰመራ  
እቲ ፓርክ ኢንዱስትሪ ኣብ ሓደ ዓመት ተሃኒፁ 
ምዝዛሙ፤ድሌት ናይቲ ህዝቢ ንምርዋይ ቖራፃት 

ከምዝኾና የመላኽት ኢሎም።
ክልል ዓፋር ብዝተፈላለዩ መዓድናት ዝበልፀገን 

ንወደብ ዝቐረበ ከምዝኾነ ብምምልካት፤ኣብ ውሽጢ 
ኢንዱስትሪ ኣትዮም ዝሰርሑ ኢንቨስተራት ብኣግባቡ 
ምቕባልን ምትእንጋድን ከምዝግባእ ኣተሓሳሲቦም።

እቲ ፓርክ ኣብ ሓፂር እዋንን ብፅሬት ምዝዛሙ 
ዘደንቕ እዩ ዝበሉ እቶም ቐዳማይ ሚኒስትር፤እቲ ፓርኪ 
ንመናእሰይ ዕድል ስራሕ ከምዝፈጥርን ንኢትዮጵያ 
ተወሳኺ እቶት  ከም ዝህብን ጠቍሞም።   

ንሕና ኢትዮጵያውያን ብሃይማኖትን ብብሄርን 
ከይተኸፋፈልና፤ብሓንሳብ ኾይንና ንኢትዮጵያ   ክነበልፅጋ 
ኢና ኢሎም።

‹‹ሪቫን ሜጋ ፕሮጀክታትና እናቖረፅና ኢትዮጵያውነት ማለት 
ናፅነትን ክብርን ከምዝኾነ ክነረጋግፅ ኢና››   

- ቐዳማይ ሚኒስትር ዶክተር ኣብይ ኣሕመድ

ፈላማይ ምዕራፍ ናይቲ ፓርክ ኣብ 50 ሄክታር 
መሬት ከምዝዓረፈን፤ኣብ ውሽጡ 5 ሽሕ 500 ካሬ 
ሜትር ስፍሓት ዘለዎም ሸሞንተ ምህርቲ ዘካይዱ 
ህንፃታት ዝሓዘን፤ ነቲ ምህርቲ ኣደለይቲ ዝኾኑ መሰረተ 
ልምዓታት ዝተማለአሉን እዩ።

እቲ ፓርክ ሃገርና እናተጠቐመትሉ እትርከብ ወደብ 
ጅቡቲን ኻልኦት ኣብ ቐረባ ንዝርከቡ ወደባት ኣብ ቐረባ 
ምርካቡ ብዘፈር ንግዲ ወፃኢ ንዝዋፈሩ መቕረብቲ 
ምህርቲ ተደላዪ ከምዝኾነን፤ኣብዛ ሃገር ካብ ዝተሃነፁ 
ፓርክታት  መበል 13 ከምዝኾነ ኣፍቲ ስነ ስርዓት 
ተገሊፁ።

ሚሊየን  ሄክታር ብዓሰርተ ዓይነታት ዘርእታት እናተኻየደ 
ይርከብ።

እዚ ብምጥንኻር ውፅኢታዊ ምግባር ካብ ኣናእሽተይ 
እስካብ ላዕለወት ኮምባይነራትን  መኹዓቲ መስኖ ሪግን 
ኻልኦት መሳርሕታት ሕርሻን ግብኣታትን ቐረብ ንምምላእ 
እናተሰርሐ ከምዝርከብ ኣፍሊጦም።

በዚ ድማ እቲ ሓረስታይ ብተመጣጣኒ ዋጋ 
መሳርሕታት ንኽረክብ ኣብ ዝኾነ ብርኪ ካብ ወፃኢ 
ዝኣትዉ መሳርሕታት ሕርሻ ካብ ቐረፅን ታክስን ናፃ 
ንክኾኑ፤ብተወሳኺ ድማ ኣብ ውሽጢ ዓዲ ንኽስርሑን 
ክገጣጠሙን፤ ኣድለይቲ ግብኣታት ብተመሳሳሊ ካብ 
ዝኾነ ዓይነት ቐረፅን ታክስን ናፃ ንኽኾኑ ተወሲኑ 
ምትግባር ከምዝተጀመረን ኣመልኪቶም።

ኣብ ዕዳጋ ዓለም ተደላይነቱ እናወሰኸ ዝመፀ ልምዓት 
ኣቮካዶ ንምስፍሕፋሕ ብዕዳጋ ተኮር ኩታ ገጠም ልምዓት 
ሕርሻ ኣብ 34 ሽሕ 271 ሄክታር መሬት  ልምዓት ዝተሰርሐ  
እንትኸውን፤ነዚ ዝሕግዝ ድማ ዝተመሓየሹ ዘርእታት 

‹‹እቲ መረፃ ንሓፂር እዋን ንምፅናሕ ብዝቐረበ ሓሳብ 
ምስ ቦርዲ መረፃ ተሰማሚዕና ኢና››

- ቐዳማይ ሚኒስትር  ዶክተር ኣብይ ኣሕመድ

ኣቮካዶ ዘዳልዉ 264 ጣብያታት ፈልሲ ተጣይሾም ናብ 
ስራሕ ከምዝተአተወ  ጠቍሞም።

ቕድሚ ኽልተ ዓመት ኣብ ፈተነ ዝነበረ ልምዓት 
መስኖ ስንዳይ ኣብ ዝቕፅል ዓመት እስካብ ሸውዓተ 
ሚሊዮን ኩንታል ምህርቲ ምእካብን ዘኽእል እዩ፡፤ኣብ 
ኸባቢ ደጉዓ ዝተመሓየሸ ቴክኖሎጂ ምህርቲ ስርናይ 
ብምጥቃም ብኣሲዳማነት ዝተበላሸዉ ናይ ስንዳይ 
መሬት ናይ ምሕካም ስራሕ ተሰሪሑ እዩ። በዚ ድማ  
ኣብ ዘበነ  ምህርቲ 900 ሽሕ ሄክታር ናይ ስርናይ መሬት 
ዝለምዐ እንትኸውን እዚ ድማ ብሓፈሻ ሃገራዊ ምህርቲ 
ስርናይ ናይ 13 ነጥቢ 88 ሚኢታዊ  ዕብየት ከመዝግብ 
ከምዝኽኣለ ኣፍሊጦም።

ኣብ በጀት ዓመት  2012 ናይ ጽገሬዳን  “የደጉዓ 
ዕምበባ“ ንግዲ ወፃኢ 74 ሽሕ ቶን ንምልኣኽ ዝተኽኣለ 
እንትኸውን ናይ ወፃኢ ንግዲ  “ቅንጥብ ዕንባባ“ ውን 
ሓደ ነጥቢ ክልተ ቢሊየን ምልኣኽ ከምዝተኽኣለን 
ኣመልኪቶም።

ወጋሕታ

ዋና ስራሕ ፈፃሚ ትካል ፕረስ 
ኢትዮጵያ 

ቁፅሪ ስልኪ  - 011-126-42-22
ዋና ኣሰናዳኢ

ፍቃዱ ሞላ

ኣድራሻ 
የካ ክ/ከ

ወረዳ 14

የቤት ቁጥር 520/20

ኢሜይል - fekadumola@press.et

ስልክ ቁጥር - 011-1-56-98-77

ዘፈር ልምዓትን ዕዳጋን ፕሮሞሽን
ኢሜይል - epapromotion@press.et 
ስልክ - 011-156-98-73
ፋክስ - 011-126-58-12

ክፍሊ መቐበሊ ምልላይ
ስልክ ቁጥር - 011-156-98-65
ፋክስ - 011-157-44-40

መተሓባበሪ ምልላይ ዕዳጋ
ስልክ - 011-1-26-43-39

መከፋፈሊ
ስልክ ቁጥር - 011-157-02-70

ኣሰናዳእቲ
ማዕረግ ገ/ሄር  
መሰረት ገ/ዮሃንስ
ትርሓስ ፍቃዱ

ኣማንሚካኤል መስፍን

ነፃ ሓሳብእዚ ዓምዲ ኣብ ዝተፈላለዩ ፖለቲካዊ፣ ኢኮኖሚያዊን 
ማሕበራዊን ጉዳያት ዜጋታት ናፃ ሓሳቦም ዝህብሉ 

እዩ። ኣብዚ ዓምዲ ዝወፅኡ ፅሑፋት ናይ ክፍሊ 
ምስንዳእ ቅዋም አይኮኑን። 

ሃገርና ብዕዳጋ ዝምራሕ ልምዓት ሕርሻ ኣጠናኺርካ ንምትግባር ንኽሕግዝ ብዝብል ዕዳጋ ተኮር ኩታ ገጠም 
ልምዓት ሕርሻ  ኣብ 3 ነጥቢ 2 ሚሊየን ሄክታር ኣብ ኣርባዕተ ክልላት 10 ዓይነታት ኣዝርእቲ እናተኻየደ ትርከብ።

ካብ ዝተሓተ ክሳብ ዓበይቲ ኮምባይነራትን መኹዓቲ ማይ መስኖን ሪግን ካልኦት እታወታት ቀረባት መሳርሒ 
ሕርሻ ካብ ቀረፅን ታክሲን ናፃ ከምኡ’ውን ኣብ ውሽጢ ሃገር ንምፍራይን ንምግጥጣምን ዘድሊ እታወት ብተመሳሳሊ 
ካብ ታክሲ ናፃ ንኽኸውን ተገይሩ እዩ። እዚ ኹሉ ፃዕሪ ሕርሻ ሃገርና መፍረያይነት ንክዓቢ እዩ። እዚ ተጠናኺሩ 
ክቕፅል ይግባእ።

ሐዚ ዘለናዮ እዋን ንቐፃሊ ዓመት ምህርት ምድላው ዝጅመረሉ እዩ። ኣብ ዘመነ ምህርት 2013/14 ካብ ዓሚን 
ቅድሚ ዓሚን ዝሓሸ ምህርት ንምሕፋስ ሓረስታይን መንግስትን ብሓባር ዝሰርሕሉ እዋን ኢና ዘለና።

ከም ሃገር መንግስቲ ምሩፅ ዘርእን ማዳበሪያን ብእዋኑ ምቕራቡ እናገለፀ እንትኾን፣ልዕሊ 18 ነጥቢ 1 ሚሊዮን 
ኩንታል ናይ ሓመድ ማደበሪያ ከምዘድሊ ተፈሊጡ እናተሰርሐ እዩ። እቲ ዝተርፍ ሓረስታይ ሃገርና ብእዋኑ መሬቱ 
ኣለሳሊሱ ንዘርኢ ድልው ምግባርን ቐፂሉ ድማ ኣብ እዋን ፃህያይን ጎልጓልን በንጥፈት ምስራሕ እዩ።

ኣብ ዝተፈላለየ ክፋል ሃገርና መጠኑ ይፈላለ’ምበር ምስኣን ሰላምን ዘይምርግጋእን ኣሎ። ኣብ ክልል ትግራይ 
ድማ እቲ ኩነታት ካብቶም ካልኦት ዝኸፍአ እዩ። ኮይኑ ግና ክንዲ ዝኾነ ይኹን ፀገም ይሃሊ ኣብ ትግራይ ለሚ ዘበን 
ዘይሕረስ መሬት ክህሉ የብሉን። ግድን ክሕረስ ኣለዎ። ተዘይኮይኑ ኣብ ቐፃሊ ዓመትን ድሕሪኡን ዓብይ ፀገም ከጋጥም 
እዩ። ስለዚ ኩሉ ተረባሪቡ መሬት ትግራይ ብዝግባእ  ክሕረስን ምህርቲ ክሕፈስን ኣለዎ።

ከም ፌዴራል መንግስቲ ንመላእ ሃገር ካብ ዘድልይ ናይ ሓመድ ማዳበሪያ ክልል ትግራይ 800 ሽሕ ኩንታል 
ዘድልየኒ ስለዝበለ ቐዳምነት ተዋሂቢዎ በፍሉይ ኩነታት ቀሪቡሎ ኣሎ።

ኣብ 2012 ዓ.ም ኣብቲ ክልል ዝነበረን ኣብ ጥቕሚ ዘይውዓለን 214 ሽሕ 867 ኩንታል ናይ ሓመድ ማዳበሪያ ሓዊሱ 
ኣብዚ ዓመት ካብ ተገዝአ 225ሽሕ325 ኩንታል ብድምሩ 440 ሽሕ 169 ኩንታል ንቲ ክልል ምቕራቡ ኣብ ሚኒስቴር 

ዘይሕረስ መሬት ክህሉ የብሉን

መኣርግ ገ/ሄር

ኢትዮጵያ ካብ ጥንቲ ጀሚራ ከም ሃገር ጠጠው 
ክትብል ጀጋኑ ደቃ መስዋእቲ ዝኸፈሉላ፣ ኣብተፈላለየ 
ዘበናት ብብዙሕ ውፃእ ውረድ ውሽጢ እናሓለፈት ኣብዚ 
ዝበፅሐት ሃገር እያ። በዚ ውፃእ ውረድ ውሽጢ ዝረኣናዮ  
ወለዶ ዝለዓለ ናይ ሂወት መስዋእቲ ከፊሎም ንባዕዳውያን 
ገዛእቲ ዘይተምበርከኸት ናፃ ሃገር ነዚ ትውልዲ እዚ 
ኣረኪቦም እዮም።

ኢትዮጵያውን ኣብዞም ዘመናት ውሽጢ ናይ ሓባር 
ሃፍቶም ሓልዮም ብክብሪ ሃገር እንተይተዋላወሉ 
ንናፅነቶም ተጋድሎ ገይሮም እዮም። ብሓደ ተሰሊፎም 
ነታ ሃገር ካብ ናይ ደገ ወረርቲ ሓይልታት ኣድሒኖማ 
እዮም።  ዘመናዊ መሳርሒ ኣፅዋር ክሳብ ኣፍንጭኡ 
ተዓጢቑ ሃገር ንምውራር ዝመፀ ፋሽስት ጣልያን ወለዲ 
ብሓደ ዝመከትዎ ከምኡ’ውን ከሸንፍዎ ዝኸኣሉ ብናይ 
ንጉስ ፃውዒት ጥራሕ እዩ ነይሩ። እዚ ኩነታት እዚ 
ናይ ኢትዮጵያውያን ናይ ምድማርን ምክብባርን እሴት 
ኣጉሊሁ ዘርአየን ብብርኪ ዓለምለኸ ‘ውን ዝንገረሉ ሓቂ 
እዩ። 

ኢትዮጵያውያን ናይ ሃይማኖት፣ መንነት፣ ቋንቋ፣ 
ባህሊ ወዘተ ፍልልይ ዋላ ይሃልዎም ዝፍለጥሉ ግና 
ነንባዕሎም ብምጉናፅ እንተይኮነስ ተሓጋጊዞም ብምንባር 
እዩ። እቲ ህዝቢ  ብመንነትን ባህልን እንተይተፋላለየ 
ብመውስቦ ተዛሚዱ ቤተሰብ ኮይኑ እዩ፤ ብባህሊ 
ተኣሳሲሩ እዩ ጥራሕ እንተይኮነስ ክፋላለ ብዘይኽእል 
ብርኪ ተዋሃሂዱ እዩ ማለት ይካኣል።

እዚ  ንዘመናት ዝፀንሐ ሰናይ ተግባር ኢትዮጵያውያን 
ድሕሪ ኣብ ቐረባ ግዜ ፍሉይ ናይ ፖለቲካ ድሌት ብዘለዎም 
ኣካላት እናተሸርሸረ ዝመፀ ይመስል። ንዓመታት 
ብተዘርአ ኣብ ዘርኣውነት ትኹረት ዝገበረ ፖለቲካዊ 
ምኽንያት ብዘይተለመደ መልክዑ ዜጋታት ካብዝነብርሉ 
መረበት ይመዛበሉ፤ ንብረቶም ይዓኑ፤ ቕትለትን ዝርፍያን 
ይበፅሖም። ከምዚ ዓይነት ዜና በብመዓልቱ ምስማዕ 
ዝተለመደ ኮይኑ እዩ። ዜጋታት ኣብ ዝኾነ ከባቢ ብነፃነት 
ምንባር፣ ሃፍቲ ምጥራይ ከምኡ ‘ውን ሰሪሕኻ  ናይ 
ምልዋጥ ብስግኣት ዝተዓጀበሉ  ግዜ እንርከብ።

ኣብተፈላለዩ ከባቢታት እታ ሃገር ዝረአዩ ዘለዉ 
ጎንፂታትን ኣብ ርእሲ ንፁሃን ዝበፅሑ ዘለዉ ጥቕዓታትን 
ሓቢሩ ዝነበረ ህዝቢ ብሕማቕ ዓይኒ ክተሓላሎ እናገበሩ 
ይርከቡ። እዚ ብዓይኒ ፅልኢ ምጥምማት ሓቢርካ ናይ 
ምንባር ባህሊ ክሽርሸር ካብ ምግባር ሓሊፉ ሰላምን 
ህልውናን እታ ሃገር ናብ ምፍትታን ኣብፂሕዋ እዩ። 
ኣብዚ ከይዲ እዚ ዕቤት ኢትዮጵያውያን ዘይደልዩ 
ሓይልታት ወፃኢ ብደሓር ኮይኖም ዝሰርሕዎ ተንኮል 
ቐሊል ኣይኮነን።

ፈተናታት ንምስጋር-ውሽጣዊ ሓድነትና ምጥንኻር
ኢትዮጵያ ኣብዚ ሕዚ ሰዓት ክልተ ወሰንቲ ነገራት 

ንምስኻዕ ብጥብቒ እናሰርሐት እትርከብ። እቲ ናይ 
መጀመርያን ቐንዲን ሃገርለኸ መረፃ እንትኸውን እቲ 
ካልኣይ ድማ ብናይ ሕድ ሕድ ኢትዮጵያዊ ዝተዋፀአ 
ገንዘብ እናተሃነፀ ዝርከብ ግድብ ህዳሰ ካልኣይ ዙር ማይ 
ምምላእ እዩ። እዞም ክልተ ነገራት ናይ ማሕበረሰብ ዓለም 
ትኹረት ዘድልዮም ካብ ምዃን ንላዕሊ ምስ ኣብ ክልል 
ትግራይ ዝተኻየደ ሕጊ ናይ ምኽባር ወፍሪ ተደሚሩ 
ኩነታት ምዕራባውያንን ታሕተዎት ናይ ኣባይ መፋስስ 
ሃገራት ዓይኖም ኣብ ኢትዮጵያ ክተኽሉ ገይርዎም እዩ።

ኣብዛ ሃገር ድሕሪ ዐረያ(ሪፎርም) ናይ ለብዘበን 
መረፃ ናይ መጀመርያ እንትኸውን ካብ ዝሓለፉ መረፃታት 
ብዝተፈለየ መልክዕ ንህንፀት ዲሞክራስያዊ ስርዓት 
መሰረት ዘትሕዝ እዩ ተባሂሉ ይግመት። መብዛሕትኦም 
ከምዝገልፅዎ ሕገ መንግስቲ ፌዴሪኢ ካብ ዝፀድቐሉ 
ጀሚሩ በብሓሙሽተ ዓመት መረፃ እናተኻየደ ዝመፀ 
ዋላ ይኹን ሓቓዊ ናይ ህዝቢ ድምፂ ዝንፃባረቐሉ መረፃ 
ግና ኣይነበረን። በዚ ምኽንያት እዚ ብዙሕ ግዜ ስልጣን 
ንምሓዝ ዝደልዩ ኣካላት ካብ መረፃ ወፃኢ ካሊእ ኣማረፅቲ 
ይመኽሩ ነይሮም እዮም። ቕድሚ ሰለስተ ዓመት ናይታ 
ሃገር ዕረያ ክካየድ ካብ ዘገደዱ ምኽንያታት ውሽጢ እቲ 
ሓደ ዲሞክራስያዊ መረፃ ኣድላይ ከምዝነበረ ዝዝከር 
እዩ። ስለ ዝኾነ ናይ ለብዘበን መረፃ ቕድሚ ሕዚ ካብ 
ዝተለመደ ኣካይዳ ብዝተፈለየ መልክዑ ክካየድን ኣብ 
ህዝቢ ተኣማንነት ክህልዎን ትፅቢት ይግበር።

ነዚ ሓዱሽ መገዲ ዝጀመረቶ  ዝፋታተኑ ናይ ደገን 
ናይ ውሽጥን ሓይልታት መረፃ ብለበዳ ኮሮና ምኽንያት 
ንለብዘበን ክሰጋገር እንትግበር ተናሕናሕቲ ውድባት 
ናይ ተቓውሞ ድምፂታት የስምዑ ከምዝነበሩ ዝዝከር 
እዩ። ሕዚ ድማ ናይ መረፃ ግዜ እናተቓረበ እንትመፅእ 
ብዝተኻእሎም መጠን መረፃ ዕውት ከይኸውን ዝተፋላለዩ 
ፃእሪታት ምግባር ጀሚሮም እዮም። መረፃ ምኽንያት 
ብምግባር ዝደለይዎ ዕላማ ንምስኻዕ  ናይ ደገ ይኹኑ ናይ 
ውሽጢ ሓይልታት ካብ ሕዚ ጀሚሮም እቲ መረፃ ሰላማዊ 
ኮይኑ ከይፍፀም ኣብ መግለፂኦም ግልፂ እናገበሩ እዮም።

ቐዳማይ ሚኒስትር ዶክተር ኣብይ ኣሕመድ ምድላው 
መረፃ ኣመልኪቶም ምስ ፕሬዚዳንትታት ክልላት 
ኣብዝገበርዎ ዝርርብ ግዜ ብዛዕባ እቲ ኩነታት እንትገልፁ 
እዞም ሓይልታት እዚኦም ብዝተኻእለ መጠን መረፃ 
ዕውት ከይኸውን ብምግባር፤ኢትዮጵያውያን ነንባዕሎም 
ከይስማዕምዑ ብምግባር ከምኡ ‘ውን እቲ ጉዳይ ብልዝብ 
ክፍታሕን ናይ ስግግር መንግስቲ ንክህሉ ይስራሕ ኣሎ 
እዩ። ካሊእ ደካማን ተኣዛዝን  መንግስቲ ክምስረት 
ክንገብር ኢና ኢሎም ዶክመንት ኣዳልዮም ምብታን ካብ 
ዝጅምሩ ውዒሎም ሓዲሮም እዮም ብምባል እዩ ነይሩ 
ዘብራህርሁ።   

ግብርና ናይ ግብርና እታወታትን ዕዲጊትን ዳይሬክቶሬት ዳይሬክተር ኣይተ መንግስቱ ተስፋ ገሊፆም እዮም።
ምሩፅ ዘርኢ ብዝምልከት ብሃገር ደረጃ  ሓደ ነጥቢ ሸውዓተ ሚሊዮን ኩንታል ንምቅራብ ትልሚ ዝተተሓዘ 

እንትኾን ንክልል ትግራይ ሚኒስቴር ግብርና ምስ ተፈላለዩ ትካላት ብምዝርራብ 30 ሽሕ ኩንታል ዝተፈላለዩ 
ዓይነታት ምሩፅ ዘርኢ ከምተዓደጉ’ውን ኣይተ መንግስቱ ገሊፆም እዮም።

ኣብ ትግራይ ንምህርቲ ዘመን 2013/14 ዝኸውን እኹል ማዳበሪያን ምሩፅ ዘርእን እናቐረበ እዩ። ስለዚ ቢሮ ሕርሻ 
ክልል ትግራይን ሓረስታይ ትግራይን ኽራማት ሎሚ ዘመን ካብ ካሊእ እዋን ንላዕሊ በርቲዖም ክሰርሑ ኣለዎም። 
ምኽንያት ምድርዳር ኣየድልይን። ፀገም ምግዋሕ ግቡእ ኣይኸውንን። ንዘጋጥም ፀገም መፍትሒ እናቐመጡ ምስራሕ 
ናይ ብቑዕ ኣመራርሓ መዐቀኒ ክኾውን ይግባእ።

ኣብ ዝሓለፈ ሰሙን ኣብ መቐለ ኣብ ተኻየደ ገምጋም ስራሕቲ ሽድሽተ ወርሒ ሴክተራትን ቢሮታትን ዋና 
ስራሕ ፈፃሚ ግዝያዊ ምምሕዳር ትግራይ ዶክተር ኣብርሃም በላይ ከምዝበልዎ፤ ኣብዚ ሐዚ እዋን ጎና ጎኒ ምርግጋፅ 
ድሕንነትን ሰላምን ህዝብና ብዘይ ውዓል ሕደር ኣበርቲዕኻ ክስርሐሉ ዝግባእ ዋኒን ሕርሻ ። ስለዚ ኩሉ ኣመራርሓ  
ትኹረት ኣብ ሕርሻ ትግራይ ገይሩ ክረባረብ ይግባእ።

ግብርና ሂወትና እዩ፣ ፈላማይ ቆላሕታና’ውን ንሱ ክኸውን ይግባእ። ስለዝኾነ’ውን ኣብ ትግራይ ኣብ ዝኾነ 
ይኹን ኩነታት ንሃሉ ዘይሕረስ መሬት ክህልው የብሉን። ዝኽእል ገባር ባዕሉ ይሓርስ፤ ዘይኽእል ድማ ሰብ ሞያን 
ትራክተራትን ብምሓዝ ምሕራስ ግድን እዩ። 

ቢሮ ሕርሻ  ዘለዎ ድልውነት ኣቕርቦት ምሩፅ ዘርእን ማዳበርያን፣ ኩነታት ማሕረስን ከምኡ’ውን ተበፃሕነቱን 
ተፈፃምነቱን ብዝምልከት ቀዳምነት ተዋሂብዎ ክሰርሕ ይግባእ።ስራሕቲ ሕርሻ ክልል ትግራይ ናብ ንቡር ንምምላስ 
ኣብ ዝግበር ፃዕሪ ብቴክኖሎጂ ዝተሓገዘ ማሕረስ ንምክያድ ዘይተሓለለ ፃዕሪ እናተገብረ ይርከብ። ንዚ’ውን ኣብ ቀረባ 
እዋን ኣብ ኣሸጎዳ ዝርከብ መገጣጠሚ ፋብሪካ ትራክተር ናይ ባዕሉ እጃም ክፃወት ክኽእል ኣለዎ።

ኢትዮጵያ ዝሓዘቶ ካልኣይ ናይ ትኹረት ኣጀንዳ 
ማይ ምምላእ ካልኣይ ዙር ግድብ ህዳሰ እንትኸውን ኣብ 
መፃኢ ወርሒ ክራማት 13.5 ቢሊዮን ኪዩቢክ ሜትር 
ማይ ንምሓዝ ምድላው እናተገብረ ምዃኑ ይዝከር። 
ግብፂ ንዘመናት ዝኣክል ‹‹ሩባ ኣባይ ንግብፂ ካብ ፈጣሪ 
ዝተዋሃበ ውህብቶ እዩ›› ብዝብል ኢትዮጵያ ተጠቓሚት 
ከይትኸውን ብተፈላለዩ መገዲታት ፅዕንቶ ኣሕዲራ ፀኒሓ 
እያ። ሕዚ ኩነታት እዚ ተቐይሩ ኢትዮጵያውያን ብሕራነ 
ብምልዕዓል ካብ ጅብኦም በዘዋፅእዎ ገንዘብ ሩባ ኣባይ 
ተገዲቡ ካልኣይ ዙር ማይ ምምላእ ንኽካየድ ብኣፃብዕቲ 
ዝቑፀሩ ወርሓት ጥራሕ እዩ ቐርዩ።

ምዕራባውያን ኣብ ዓብዪ ግድብ ህዳሰ እናተኻየደ 
ዘሎ ክርክርን ኣብ ሰሜን ክፋል ሃገርና ዝተኻየደ ሕጊ ናይ 
ምኽባር ወፍሪ መበገሲ ብምግባር ኣብ ልዕሊ ኢትዮጵያ 
ፅዕንቶ ንምሕዳር እናሰርሑ ይርከቡ። ኣባላት ትካል ቤት 
ምኽሪ ፀጥታ ሕቡራት መንግስትታት ኣብዝሓለፈ ክልተ 
ኣዋርሕ ጥራሕ ሓሙሽተ ግዜ ዝኣክል ኣኼባ ኣካይዶም 
እዮም። ኣብ ዝተኣከብሎም ንኢትዮጵያ ማዕቐብ ንምግባር 
ዝተገብሩ ክርክራት ሩስያን ቻይናን ብዘይምስምዕመዖም 
ምኽንያት እንተይተሳኽዑ ዝቐረዩ እንትኾኑ ኣብ ሻድሻይ 
ኣኼባ ዝወፀአ መግለፂ ድማ ብዝተወሰነ መልክዑ 
መንግስቲ ንዝገበሮ ፃዕሪ ኣፍልጦ ዝሃበ እዩ ነይሩ።  እዚ 
መግለፂ ሓደ ሓደ ኣካላት ዘሐጎሰ ኣይመስልን ነይሩ። 
ኣሜሪካ ኣብ ኢትዮጵያ ዘሎ ኩነታት የተሓሳስበኒ እዩ 
ብዝብል ነቲ ከባቢ መፍትሒ እዩ ዝበለቶ ሓደ ዲፕሎማት 
ዝመደበት ሻቡ ንሻቡ እዩ ነይሩ። ሕብረት ኣውሮፓ ‘ውን 
መግለፂታት እናውፀአ ይርከብ።

መብዛሕትኦም ከምዝግምትዎ ኣሜሪካ ኣብ ልዕሊ 
ኢትዮጵያ ክንድዚ ዝኣክል ትኹረት ዝገበረትሉ ዋና 
ምኽንያት ስትራተጂያዊ ጥቕሚ ማእኸል ብምግባር 
ግብፂ ኣብ ማእኸላይ ምብራቕ ካብ ዘለዋ ፅዕንቶ ፈጣሪነት 
ምኽንያት ኣብ ግድብ ህዳሰ ጥቕሚ ግብፂ ንምሕላው 
እንትኸውን በዚ ኣቢላ ካልኣይ ምምላእ ማይ እቲ ግድብ 
ከይካየድ ፅዕንቶ ንምፍጣር እዩ። ብኻሊእ ወገን ምምላእ 
እቲ ግድብ ብዓወት እንተተፈፂሙ ኢትዮጵያ ኣብቲ ከባቢ 
ዝህልዋ ፅዕንቶ ልዕል ስለዝብል በዚ ምኽንያት ድማ ናይ 
ግብፂ ተሰማዕነት ስለ ዝቕንስ ስትራተጂያዊ ጥቕሚ 
ክጎድኣ ዝኽእል ምዃኑ ብዙሓት ይገልፁ። ታሕተዎት ናይ 
ኣባይ ተፋሰስ ሃገራት ብፍላይ ግብፂ ካልኣይ ዙር ምምላእ 
ማይ ዝከናወን እንተኾይኑ ዝኾነ ዓይነት ኣማረፅቲ 
ከምትጥቀም ብተደጋጋሚ ክትገልፅ ፀኒሓ እያ። 

ኣብ ቐረባ ግዜ ምስ ግዜኢ ፃኒሕት ዝነበሮም 
ሙሁራን ከምዝገለፅዎ ግብፅን ሱዳንን ብውሽጥን 
ወፃኢን እናፈጠርዎ  ዝርከቡ መሰናኽላት ከምዝሓሰብዎ 
ስለዘይከደሎምን  ኢትዮጵያ ካልኣይ ምምላእ ማይ እቲ 

መኣርግ ገ/ሄር

ኣዲስ ኣበባ፡- ካብ ሱዳን ብሓምዳይት ገይሮም 
ናብ ውሽጢ ሃገር ክኣትዉ ዝፈተኑ 320 ኣባላት ጁንታ 
ምድምሳሶም ሓላፊ ሓይሊ ወፍሪ ሚኒስቴር ምክልኻል 
ብርጋዴር ጄነራል ተስፋዬ ኣያሌው ኣፍሊጦም። ኣብ 
ውሽጢ ሃገር ዝቐረዩ ተረፍ መረፍ ጁንታ ንምህዳን 
ዝግበር ፃዕሪ ተጠናኺሩ ከምዝቕፅል ገሊፆም። 

ብርጋዴር ጄነራል ተስፋዬ ንጋዜጠኛታት ኣብ 
ዝሃብዎ መግለፂ ከምዘፍለጥዎ፣ ኣብ ማይ ካድራ 
ጭፍጨፋ ኣብፂሖም ናብ ሱዳን ብምህዳም ከም እንደገና 
ተወዲቦም ናብ  ውሽጢ ሃገር ንምእታው ዝፈተኑ 320 
ኣባላት ጁንታ ብሰራዊት ምክልኻል ሃገር ተደምሲሶም። 

ኣባላት ጁንታ ካብ ወፃኢ ብሰለስተ ጉጅለ ተወዲቦም 
ይንቐሳቐሱን  ሰፊሕ ቕድመ ምድላው ይገብሩን ከምዝነበሩ 
ዝገለፁ ብርጋዴር ጄነራል ተስፋዬ፣ ብሰለስተ ጉጅለ 
ተወዲቡ  ንኣዋርሕ ዝኣክል ልዑል ምድላው ይገብር 

ከምዝነበረ ሚኒስቴር ምክልኻል ሓበሬታ ከምዝነበሮ 
ኣመልኪቶም።

እቲ ሓደ ጉጅለ ኣብ ኣሜሪካ ቕድሚ ሕዚ ኣባል 
ሰራዊት ምክልኻል ዝነበሩን  ሃገር ወኪሎም ብዝኸዱ 
ከሓድቲ ዝምራሕን፣ ኣብ ኣሜሪካ ዘለዉ ደገፍቲ ጁንታ 
የተሓባብር ከምዝነበረ ዝጠቖሙ ብርጋዴር ጄነራል 
ተስፋዬ፣ እቲ ካሊእ ኣብ ካርቱም ተቐሚጡ ኣብኡ 
ዘለዉ ደገፍቲ እናተሓባበረ ሓይሊ ዝውድብን ዘሰልጥንን 
ከምዝኾነ ገሊፆም።  

እቲ ሳልሳይ ኣብ ውሽጢ ሃገር ዘሎ ተረፍ ጁንታ 
ምዃኑ ዝጠቖሙ ብርጋዴር ጄነራል ተስፋዬ፣ እዞም  
ጉጅለታት ብዝተናበበ መገዲ ነዚ ሓይሊ ናብ ውሽጢ 
ሃገር ንኸአትዉ ተደጋጋሚ ፈተነታት ይገብሩ ከምዝነበሩ 
ኣፍሊጦም። ቕድሚ ክልተ ኣዋርሕ ኣብ ውሽጢ ሃገር 
ተበታቲኑን ተሓቢኡን ዘሎ ኣመራርሓ ጁንታ ብሱዳን 
ገይሩ ክወፅእ ብምግባር ነዚ ሓይሊ እዚ ንምእታው 
ተሊሞም ይንቐሳቐሱ ከምዝነበሩ ኣመልኪቶም። 

ጅግና ሰራዊትና ቐትርን ለይትን ብዘይ ዕረፍቲ 
ብዝገብሮ  ዘሎ ፍተሻ እቲ ፀላኢ ትልሙ ከሳኽዕ 
ዘይምኽኣሉ ዘማላኸቱ ብርጋዴር ጄነራል ተስፋዬ፣ ኣብ 
ሃገር ውሽጢ ዘሎ ተረፍ መረፍ ጁንታ ትልሙ ከዐውት 
ብዘይምኽኣሉ ፈሊጡ ናብ መሕብኢ ጉድጓድ ምምላሱ 
ገሊፆም።

ናይ መወዳእታ ፈተነ ንግበር ብዝብል ካብ ሱዳን 
ተላዒሉ ብኣንፈት ሓምዳይትን ሑመራን መበገሲ ገይሩ 
ናብ ውሽጢ ሃገር ንምእታው ፈተነ ምግባሩ ዘፍለጡ 
ብርጋዴር ጄነራል ተስፋዬ፣ እዚ ሓይሊ እዚ ሙሉእ 
ብሙሉእ ከምተደምሰሰ ኣፍሊጦም። 

በዝሑ ከባቢ 320 ይግመት። ፍርቑ ብፅምኢ ማይ 
ኣብቲ መንገዲ ተንጠባጢቡ  ቐርዩ ዝበሉ ብርጋዴር 
ጄነራል ተስፋዬ፣ ፍርቁ ኢዱ ሂቡ። ኢድ ዘይሃበ ድማ 
ሰራዊትና ብዝገበሮ ዳህሳስ ከምተደምሰሰ ተዛሪቦም። 
ኣብዚ ግዜ እዚ ብርክት ዝበሉ ንብረታት፣ ካብ ፀላእቲ 
ኢትዮጵያ ዝሰብሰቦም ኣፅዋራት፣ ናይ ሳተላይት 

‹‹ካብ ሱዳን ናብ ውሽጢ ሃገር ክኣትዉ ዝፈተኑ 320 ኣባላት ጁንታ ተደምሲሶም››
- ብርጋዴር ጄነራል ተስፋዬ ኣያሌው

ኣዲስ ኣበባ(ኤፍ.ቢ.ሲ)፡- ኣብ ዝተፈላለያ ከተማታት 
ክልል ትግራይ ክታበት ኮቪድ-19 ከምዝወሃብ ቢሮ ጥዕና 
ግዚያዊ ምምሕዳር እቲ ክልል ኣፍሊጡ።

ኮቢድ-19 ንምክልኻል ንኽሕግዝ ኣብ ከተማ መቐለ 
ዝተጀመረ ክታበት ናብ ኩሎም ከባቢታት ክልል ትግራይ 
ንምስፋሕ ፃዕሪ እናተገበረ ከምዝኾነ ተሓቢሩ።

ሓላፊ ቢሮ ጥዕና እቲ ግዚያዊ ምምሕዳር ዶክተር 
ሓርነት ኣዳነ ከምዝበሉዎ፣ ንግልጋሎት ክታበት ዝውዕል 
108 ሺሕ ዶዝ መድሓኒት ካብ ሚኒስቴር ጥዕና ናብቲ 
ክልል ተላኢኹ ኢዩ።

ስለዝኾነ ድማ ኣብ ከተማ መቐለ ኣብ ዝርከባ ኩለን 
ትካላት ጥዕና ዕድሚኦም ልዕሊ 18 ዓመት ንዝኾኑ 
ዜጋታት ክታበት ምሃብ ከምዝተጀመረ ተዛሪቦም።

ኣብ መቐለ ዝተጀመረ ወፍሪ ክታበት፣ ኣብ 
ውሽጢ እዚ ወርሒ ኣብ ከተማታት ሽረእንዳስላሴ፣ 
ኣኽሱም፣ ዓዲግራት፣ ፍሬወይኒ፣ ማይጨውን ዓዲሽሁን 
ከምዝወሃብ ኣፍሊጦም።

ናብ ኩሎም ከባቢታት እቲ ክልል ትግራይ 
ንምስፍሕፋሕ ካብ ሚኒስቴር ጥዕና ተወሳኺ መድሓኒት 
ክታበት እናተፀበዩ ከምዝኾነ ዝገለፁ እቶም ሓላፊ፥ 
ምድላው ፍሪጅ መፅንሒ መድሓኒት ክታበትን ስልጠና 
ሰብ ሞያታትን ከምዝካየድ'ውን ኣብሪሆም።

ኣብ ዝተፈላለያ ከተማታት 
ክልል ትግራይ ክታበት 
ኮቪድ-19 ክወሃብ ኢዩ

ኣዲስ ኣበባ (ኤፍ.ቢ.ሲ):-ትካል ምግቢን ሕርሻን 
ዓለም (ፋኦ) ኣብ ትግራይ ንስድራ ሓረስቶት ናብ ስራሕቲ 
ሕርሻ ክምለሱ ዘኽእል ህፁፅ ፕሮግራም ዕላዊ ገይሩ።

ተወካሊ ፋኦ ኣብ ኢትዮጵያ ፋጡማ ሰይድ፣ እቲ 
ትካል ሓረስቶትን ሰበኽ ሳግምን ፍርያት ሕርሻ ምፍራይ 
ንኽጅምሩ ዘኽእል ትልሚ ቐዳምነት ዝወሃቦ ከምዝኾነ 
ገሊፀን።

እቲ ትካል ኣብዚ ሕዚ እዋን፣ከም ጥረምረ፣ ጣፍ፣ 
ስርናይ፣ ኮመደረ ዝበሉ ኣዝርእቲ ናብ ሓረስቶት 
እናከፋፈለ ከምዝኾነ ተሓቢሩ። ብተመሳሳሊ ኣጣል፣ 
ኣባጊዕን ከፍቲን ብዶብ ሰገር ሕማማት እንስሳ ከይውቅዑ 
ክታበት እናገበረ ከምዝኾነ ገሊፁ።

እቲ ሓገዝ ዘርኢ ን50 ሺሕ መራሕቲ ስድራ ንምብፃሕ 
ዝዓለመ እንትኸውን፣ 100 ሺሕ ንዝኾኑ እንስሳት 
ንምኽታብን ሕክምና ንምሃብን እናተንቀሳቐሰ ከምዝኾነ 
እውን ኣፍሊጡ።

ክመፅኡ ዝኽእሉ ፀገማት ምፅዋር ዝኽእሉሉ ዓቕሚ 
ምፍጣር 'ውን ካሊእ ቐዳምነት ዝወሃቦ ተግባር ከምዝኾነ 
ምግላፀን ካብቲ ትካል ዝረኸብናዮ ሓበሬታ የረድእ።

ፋኦ ምሩፅ ዘርኢ ምክፍፋልን ንእንስሳት 
ምኽታብን ጀሚሩ

 መኣርግ ገ/ሄር

ኣዲስ አበባ፡- ብኣሸባሪ ህወሓት ዝዝርጋሕ ኣብ ሓሶት 
ዝተደረኸ ሓበሬታ ተመርኲዞም ኣመሪካውያን ብዛዕባ 
ምንቅስቓስ ኣካላት ፀጥታ ኢትዮጵያ ሓሳብ ምሃብ ጌጋ 
ምኻኑ ወሃቢ ቓል ሚኒስቴር ወፃኢ ጉዳይ ኣፍሊጦም፡፡ 
ኣብ ክልል ትግራይ ዝተወደበን ንምክልኻል ሰራዊት ሃገር 
ዝፈታተን ሓይሊ ብዘይ ምህላዉ ተኹሲ ደው ናይ ምባል 
ዝቐረበ  ሓሳብ ግጉይ ምዃኑ ጠቚሞም።  

ወሃቢ ቓል ሚኒስቴር ወፃኢ ጉዳይ ኣምባሳደር 
ዲና ሙፍቲ ኣብዚ ሰሙን እዚ ወፃኢ ጉዳይ ኣሜሪካ 
ብዛዕባ ትግራይ ዘውፀኦ መግለፂ ብፍላይ ንኣዲስ 
ዘመን ከምዝገለፅዎ፣ ኣሜሪካውያን ኣብ ትግራይ ክልል 
ምርግጋዕ ኣብ ዝሰፍነሉ ኩነታት ተኹሲ ጠጠው ናይ  
ምባል ስምምዕ ክግበር ምድላዮም ብመንግስቲ ተቐባልነት 
ዘይብሉ እዩ፡፡

ፍሉይ ልኡኽ ቐርኒ ኣፍሪካ ዝኾነ ጄፍሪ ፌልትማን 
ኣብ ኢትዮጵያ ኣብ ዝነበሮም ፃኒሕት ኮነ ሕዚ ብወገን 
ኣሜሪካ ኣብ ትግራይ ክልል ተኹሲ ደው ናይ ምባል 

ስልክታት፣ መራኸብቲ ሬድዮታት ከምኡ'ውን ኣብ 
ውሽጢ ሃገር  ንዘሎ ኣመራርሓ ጁንታ መድሓኒት ሒዙ 
ከምዝነበረ፤ እዚ ኩሉ ሙሉእ ብሙሉእ ኣብ ትሕቲ 
ቚፅፅር ሰራዊት ሃገርና ከምዝወዓለ ኣፍሊጦም። ናብ 
ጁንታ ዝተላእኸ ወታደራዊ ምስጢር ኣብ ቚፅፅር 
ምውዓሉ ጠቚሞም። 

እዚ ንሰራዊትናን ሃገርናን ዓብዪ ዓወት እዩ።  
ብምዃኑ ሕዚ 'ውን  ነዚ ሓይሊ እዚ ዝድግፍ ተወዲቡ 
ድሓር ዝቐረየ ክመፅእ ዝሓሰበ ሓይሊ ኣሎ እዩ። ሕዚ 
'ውን እንተመፂኡ ንሕና ከም ኩሉ ግዘ ክንፅበዮ ኢና። 
ኣብ ውሸጢ ዘሎ 'ውን ክወፅእ ኣይኽእልን ኢሎም።  

ኣብ ውሽጢ ሃገር ዝቐረዩ ተረፍ መረፍ ጁንታ 
ንምህዳን ዝግበር ፃዕሪ ተጠናኺሩ ከምዝቕፅልን ‹‹ 
ኣብ ምክልኻል ሰራዊት ሃገር መጥቓዕቲ እናብፃሕና 
ኢና›› ብዝብል ዝናፈስ ወረን ካብ ሓቒ ዝረሓቐ ምዃኑ 
ኣፍሊጦም። 

ስምምዕ ድሌት ምህላዉ ተረዲእና ዝበሉ ኣምባሳደር 
ዲና፣ ኣብቲ ክልል ዝተወደበን ሰራዊት ምክልኻል ሃገር 
ዝፈታተን ሓይሊ ኣብዘይብሉ ኩነታት ውግእ ጠጠው 
ይበል ዝብል ሓሳብ ጌጋ እዩ ኢሎም፡፡ 

ከም ገለፃ ኣምባሳደር ዲና፣መንግስቲ ኢትዮጵያ 
ኣብ ትግራይ ዝተኻየደ ወፍሪ ሕጊ  ምኽባር ኦፕሬሽን 
ከምተወደአን ኣብዚ ሐዚ ሰዓት ውሑዳት ተበታቲኖም 
ዝርከቡ ውልቐሰባት ናብ ሕጊ ንምቕራብ ምንቕስቓስ 
ፀጥታ ኣካለት ከምዘለዉ ኣመልኪቶም፡፡

ኣብ ትግራይ ምርግጋዕ ንምምፃእን መሊስካ 
ንምጥያሽን ኩለመዳያዊ ምንቕስቓስ ህብረተሰብ 
ከምዘድሊ ይእመን ዝበሉ ኣምባሳደር ዲና፣ ንምርግጋዕ 
ኽልል ትግራይ ዘድልዮ ማሕበራት ሲቪል፣ ዝተፈላለዩ 
ክፋል ሕብረተሰብ፣ ፖለቲካዊ ፓርትታትን ካልኦትን 
ዝሳተፍሉ ናይ ሓባር ምንቅስቓስ እዩ፤ እዚ 'ውን ተጀሚሩ 
እዩ ኢሎም፡፡ 

መንግስቲ ኢትዮጵያ ነዚ ስራሕ ምችው ኩነታት 
ፈጢሩ እናተንቀሳቐሰ እዩ፤ እዚ ውን ንልኡኽ ኣሜሪካዊ 

ከምተገለፀ ኣፍሊጦም፡፡ ኣሜሪካውያን ግና ሕዚ 'ውን እቲ 
ፀገም በዚ ኣግባብ እዚ ንምፍታሕ ድሌት ከምዘይብሎም 
ጠቚሞም፡፡

ከም ወሃቢ ቓል እንተኾይኑ፣ ሰራዊት ኢትዮጵያ 
ካብ መላእ እታ ሃገር ዝተውፃእፀአ ሰራዊት እዩ፤ ፀጥታ 
ኣካላት 'ውን ካብ ኩሉ ከባቢታት ዝተውፃእፅኡ ምኻኖም 
ይፍለጥ፡፡ ካብዚ ብሄር እዩ ኢልካ ምፍላይ ኣየድልይን፡
፡ በዚ ምኽንያት ኣሜሪካ ፍሉይ ሓይሊ ኣምሓራ ከምኡ 
'ውን ካሊእ ሓይሊ ካብ ትግራይ ክወፅእ ኣለዎ ብዝብል 
ዘውፀኦ መግለፂ ዘኽይድ ኣይኮነን፡፡ 

ናይ ወፃኢ ዜግነት ዘለዎ ሓይሊ ካብቲ ከባቢ ውፃእ 
ክትብል እትኽእል እያ፤ ኢትዮጵያዊ ዜግነት ዘለዎ 
ሓይሊ ግና ካብ ሃገሩ ፈሊኻ ካብዚ ከባቢ ውፃእ ኢልካ 
ምዝራብ ኣይካኣልን፡፡ እዚ ንኣመሪካውያን ብተደጋጋሚ 
ተገሊፅሎም እዩ ኢሎም፡፡

እቲ ጉዳይ ብናይ መን ጌጋ ዝተፈጠረ ምዃኑ ኣብ 
ተፈላለየ ግዜ ንኣመሪካውያን ተነጊርዎም እዩ ዝበሉ 
ኣምባሳደር ዲና፤ብምኽንያት ህወሓት ብማሕበራዊ 

ሚድያን ብተፈላላዩ ኣጋጣምታት ዝዝርግሑ ናይ ሓሶት 
ሓበሬታ ተደሪኾም ኣመሪካውያን ኣብ ምንቕስቓስ ፀጥታ 
ኣካላት ኢትዮጵያ ሓሳብ ምሃቦም ትኽክል ከምዘይኮነ 
ገሊፆም እዮም፡፡  

ኣምባሳደር ዲና ሙፍቲ ከምዘፍለጥዎ፣ ናይ ቴክሳስ 
ይኹን ሎስ ኣንጀለስ ከምኡ 'ውን ኒዮርክ  ዝኾነ ዜጋ 
ኣብ ፀጥታ ኣሜሪካ  ምንቕስቓስ ከምዝሳተፍ ኩሉ፤ ኣብ 
ኢትዮጵያ ኣብ ዝኾነ ከባቢ ዘሎ ናይ  ፀጥታ ሓይሊ 
መንግስቲ ኣብ ዘዋፈሮ ቦታ ከምዝዋፈር ምፍላጥ የድሊ፡
፡ ፍሉይ ሓይሊ ኣምሓራ ካብ ትግራይ ይውፃእ ወይ 
ፀጥታ ሓይሊ ኢትዮጵያ ካብዚ ከባቢ ክወፅእ ኣለዎ 
ዝብል ብወገን ኣሜሪካውያን ዝዝርጋሕ ሓበሬታ ክእረም 
ይግባእ፡፡  

ብጀካ ኣብ ክልል ትግራይ ብጉዳይ ፀጥታን 
ተተሓሓዝነትን ዘለዎምን ብኻሊእ ከም ምስ ኣሜሪካ 
ብግድብ ህዳሰ ብዶብ ኢትዮ-ሱዳን ብዝምልከት 
ኢትዮጵያ ዝሓዘቶ ቕዋም ኣመሪካውያን ምቕባሎም 
ብፅቡቕ ጎኒ ከምዝረአ ኣምባሳደር ዲና ኣፍሊጦም፡፡  

‹‹ ብሓሶት ናይ ህወሓት ሓበሬታ ተመስሪትካ ኣብ ምንቅስቓስ ፀጥታ ኣካላት 
ኢትዮጵያ  ሓሳብ ምሃብ ትኽክል ኣይኮነን ››

  - ኣምባሳደር ዲና ሙፍቲ
    ወሃቢ ቓል ሚኒስቴር ወፃኢ ጉዳይ

ዕዱም ጋሻ

መሰረት ገ/ዮሃንስን ትርሓስ ፍቃዱን  
                                                                      
ኣብ ውሽጢ እስልምና ብልዑል ድምቀት ካብ 

ዝኽበሩ ኽልተ ዒዳት (ባዓላት) ኣለዉ እቲ ዓብይ 
ረመዳን ፆም ብምውዳእ ዝኽበር ዒድ ኣልፈጥር 
እንትኾን ፣ኻልኣይ ድሕሪ ኽልተ ወርሒ ስነ ስርዓት 
ሓጂ ስዒቡ  ዝመፅእ ኢድ-ኣልኣዳሓ (ዓረፋ) ባዓል 
እዩ። ሎሚ መበል 1442 ዒድ ኣልፈጥር ባዓል  
መሰረት ብምግባር ባዓል ዒድ ትርጉም ተተሓሒዙ 
ከምኡ'ውን ወድዓዊ ኩነታት ሃገርና ሓዊሱ 
ሓፈሻዊ ሃይማኖታዊ ትምህርቲ  ዙርያ ምስ ኣባል 
ቤት ምኽሪ ኡለማ  ጉዳያት እስልምና ኢትዮጵያ  
ሓላፊ ዘፈር  ሰላምን ዕርቕን  ሼህ መሃመድ ሲራጅ  
ምስ ጋዜጣ ኣዲስ ዘመን ዝተገበረ ቃለ መሕተት 
ኣቕሪብናልኩም ኣለና፣ ሰናይ ንባብ።

ሕቶ፡-ዒድ ኣልፈጥር ባዓል እንታይ ዓይነት 
ትርጉም ኣለዎ ፣ከመይ እዩ ዝኽበር ?

ሸኽ መሓመድ ፡- ዒድ ማለት ብተደጋጋሚ ዝኽበር 
ናይ ሓጎስ በዓል ማለት እዩ። ዒድ ኣልፈጥር እንትኾን 
ድማ  መዛዘሚ ፆም መወድኢ ክብረ በዓል ከም ማለት 
እዩ። እዚ በዓል ኣብ ብዙሕ ሃገራት ብዝተፈላለዩ መገዲ 
ዝኽበር እንትኸውን ፣ሓባራዊ ዝኾነ ነገራት ብኣብዝሓ 
ዘተኣናግድ እዩ። ኣብዚ በዓል ኹሉ ኣመንቲ ብጉሓት 
ተላዒሎም ፍሉይ ሶላት ስግደት ናብ ዝግበረሉ ቦታ 
ይኸዱ። እዚ ስግደት ኣብ መስጊድ ውሽጢ ወይ ድማ 
ኹሉ ኣማኒ ዘሰባስብ ሓደ ግልፂ ዝኾነ ቦታ ይግበር።  

ናይቲ እምነት ተኸተልቲ ብጉጅለ እናኾኑ ናይቲ 
በዓል ዝውድሱ ዜማታት /ነሺዳ/ብምግባር ናብ ስግደት 
ቦታ ይኸዱ። ድሕሪ ስግደት ድማ ናይቲ በዓል ድግስ 
ብምግባር ምስ ዘመድ ኣዝማድ ከምኡ'ውን ምስ ጎረቤት 
እቲ በዓል ብሓጎስ እዮም ዘሕልፉ። ዘመድ እናዞርኻ 
ምጥያቕን አንኳዕ ኣብፀሐኩም ብምባል ኢድ ኣልፈጥር 
ፍሉይ ዝገብሮ እዩ። ዓይነት ምግቢ ከም ሃገሩ ባህል 
ዝተፈላለየ እንተኾነ 'ውን ፍሉይ ምግቢ ምድላው ግና 
ዘይቐሪ እዩ። ሓደ እስልምና ኣብ ረመዳን መፍጠሪ 
እዋን ምፅዋት ዘይሃበ እንተኾይኑ ኣብ  ኢድ ኣልፈጥር 
በዓል  ንምስኪናት ዘካ ምሃብ ኣለዎ። ምግቢ ወይ ገንዘብ 
ውህብቶ ክኾን ይኽእል እዩ። ብዙሕ ሙስሊም በዓል 
ደጊሶም ድኻታት ዝምግብሉን ዝኸድንሉን እቲ ሓደ 
ሚስጥር እዚ እዩ። ስለዚ ካብ ዘለዎ ምክፋልን ሓቢርኻ 
በዓል ምሕላፍ ናይ በዓል ዒድ ሰናይ ተግባር ተገይሩ 
ዝውሰድ ሃይማኖታዊ ሕጊ እዩ። ስለዚ እዚ በዓል ብኹሉ  
ህዝበ ሙስሊም ዓብይ በረኸት ሓጎስ ዝሕፈሰሉ ፣ሰናይ 
ተግባር ዝስረሐሉ ተገይሩ እዩ ዝውሰድ ፣ዝኽበር እውን 
በዚ መልክዑ እዩ።

ሕቶ፡- ህዝበ ሙስሊም ዒድ እንተኽበር 
ብምርድዳእን ብምምኽኻርን እዩ፣ኸዚ'ውን እዚ 
ባህሉ ሒዙ ንክጓዓዝ እንታይ ክግበር ኣለዎ ይብሉ?

ሸኽ መሓመድ ፡- እዚ በዓል ሓጎስ ማዓልቲ 
እዩ፤ብሓጎስ እዚ ብዓል ምሕላፍ ኣለዎ፣ሓጎስ ድማ 
ዝመፅእ ካብ ሕብረት ፣ዘሎ ንዘይብሉ ብምሃብ ካብ 
ምትሕስሳብን ሓጎስ ካብ ዘምፅኡ ነገራት ካብ ምስራሕ 
እዩ። መስገዲ ቦታ ካብ ምክፋል እዩ ዝጅምር፣ብምንም 
መልክዑ ሓዘን ወይ ከዓ ሓደ ሰብ ክኽፋእን ኣኒኢስካ 
ምርኣይ ኣይፍቀድን። ምክብባር ድማ ግድን እዩ ብሰናይ 
ነገር ምምኽኻር'ውን ይጥይቕ እዩ ስለዚ እዚኦም ምግባር 
ናይ ድልየት ግድን እዩ ዝኸውን ።

ኣብ መዓልቲ ዒድ ዝሃበ ፣ሰናይ ነገር ዝሓሰበ ዝበለፀ 
እዩ ዝኽፈሎ። ካብ ፈጣሪ ክረኽቦ ዝደልዮ ነገር ባዕሉ 
ክገብር ኣለዎ። ምኽንያቱም ተንኮል ጥራሕ እንትቐሪ 
ሰናይ ተግባራት ካብ ፈጣሪ ወፃኢ ኣይርከብን። ስለዚ 
ኣብ ሜዳ ዒድ ዝግበር ኹሉ እስላማዊ ሕጊ ዝሓለወ 
ክኸውን ኣለዎ። ካብዚ ወፃኢ ተንኮል ዝተመልኦ ተግባር 
እንተወጊና ናይ ሰይጣን እንበር ካብ ፈጣሪ ምዃና ይቐሪ 
እዩ። ስለዝኾነ ንማንም ብዘይምድፋእ ብዘይምጭኽኻን 
፣ ብምትሕዝዛንን ብምክብባርን ዒድ ክነሕልፍ ኣለና።

እስላም ኢዱ እግሩ ፣ምልሓሱ ሓዊሱ ሰላማዊ ክኾን 
ኣለዎ። ምልሓስ ደም ወዲ ሰብ እናፍሰሰ እዩ፣ምልሓስ 
ወዲ ሰብ እናጓነፀ እዩ፣ምልሓስ ዓለም እናፍሰሰ እዩ። 
ካብ ምልሓስና ፣ካብ ኢድን እግርናን ተቖጢብና ሰናይ 
ነገራት ብምግባር በዓልና ብሓጎስ ክነኽብር ኣለና። ሰላም 

‹‹ደካማ ሰባት ድኽመቶም ዝፅግኑ ብሄር ወይከዓ ሃይማኖት 

ሽፋን ብምግባር እዩ ››
-	 ሸኽ	መሓመድ	ሲራጅ

ንኹሉ ኣድላይ እዩ ምኽንያቱ ሙስሊም ሰላም ኾይኑ 
ማለት ክርስትያን 'ውን ሰላም እዩ ዝኸውን። ጎረቤት'ውን 
በሊዑ ፣ደቂሱ እዩ ዝሓድር። ኣብ ኢትዮጵያ ዘለና  
ሙስሊምን ክርስትያንን ሓጎስና ፣ሓዘናን ሕብረት ዝህልዎ 
እንትኸፍኣናን ፣ክንሑጎስን ብሓባር  እንትኸውን እዩ፣ እዚ 
ሓሲብና ክንንቀሳቐስ ኣለና። ንሕና ክኸፍኣና ዝኸፍኦም 
እንትንሕጎስ ዝሕጎሱ ሓጎሶም ክንኽልኽሎም ኣይግባእን። 
ምኽንያቱም ናትና ደስታ ስለዘደፍርስ ሁከት ፣ደም 
ምፍሳስ ባህሪ ሙስሊም ኣይኮነን። እኳዳኣስ ብእስልምና 
ብቃላት ሓደ ሰብ ክኽፍኦ ዝገበረ ሰብ ብኣላህ ተሓታቲ 
እዩ። ስለዚ ደስታና ውልቃዊ እንተይኾነስ ሃገራዊ'ውን 
ክኾን ኣለዎ።

ኣብ ዒድ ኾይኑ ዝስራሕ ሕማቕ ስራሕ  ኾነ ሰናይ 
ስራሕ ዓለም ዝሪኦ ስለዝኸውን በዚ ልክዕ ለኪዕኻ ምርኣይ 
የድሊ እዩ። ንሕና ንዓለም ክነካፍል ዘለና ሓጎስና ጥራሕ 
ክኾን ኣለዎ። ፀገም እንተሃልዩ ባዓልና ክንፈትሖ ይግባእ። 
በዓል እውን እነሕልፍ በዚ መልክዑ ክኾን ይግባእ።

ሕቶ፡- ኸዚ ዘሎ ወድዓዊ ኩነታት ሓደ ሓደ 
ፀረ ሰላም ሓይልታት ሃይማኖት ሽፋን ብምግባር 
ጎንፂ ክፈጥሩ ተስተውዒሎም እዮም፣እዚ ናብ ጎኒ 
ብምግዳፍ ህዝቢ ሙስሊም ዝነበረ ምትሕግጋዝ 
ባህሊ ብኸመይ የቐፅል ይብሉ ፣እንታይስ ክግበር 
ኣለዎ?

ሸኽ መሓመድ ፡- መጀመርያ ፃውዒት ናይ መን እዩ 
ዝብል ምፍላይ ነዚ ኹሉ ፍታሕ እዩ ዝብል እምነት ኣለኒ። 
‹‹ምኽንያቱም ኸዚ ንዘለናዮ ፀገም ዘብፀሐና ናይ ተንኮል 
ፃውዒት እዩ፤ ትኽክለኛ ፃውዒት ዘይምኽታልና እዩ። 
ተንኮል ዘለዎ ፃውዒት ኣእምሮ ዘለዎ ሰብ ኣይቕበልን። 
ኢትዮጵያውን ባዕሎም ንባዕሎም ዘጓንፅ ፣ሙስሊም 
ምስ ሙስሊም ዘጋጨጭዉ ፣ምስሊም ምስ ክርስትያን 
ዘላትም ፃውዒት ሰናይ ኣይኾንን። እዚ ፃውዒት ዝሰምዑ 
ሰባት ድማ ናይ ሰይጣን ተላኣኽቲ እዮም። ምኽንያቱም 
እዚ ፃውዒት ሰይጣናዊ እዩ ፅቡቕ ዝሓስብ ፃውዒት 
ኣይኮነን።

መንነቱን ማንነቱን ዘይፈልጦ ሰብ ብፌስቡክ ክፅወዐኒ 
ከሎ ምምርማር ዘይኽእል ንምንታይ እዩ? ምኽንያቱም 
ኣነ ሙስሊም እየ። ሙስሊም ድማ ሰላም 'ምበር ፅልኢ 
ኣየለዓዕልን ፣ኣቀፃፃልን ኣዋጅ ተንኮል ኣዋጂ ኣይኮነን። እና 
ኣነ ኣማኒ ክሳብ ዝኾን ብዘክፋእኽዎ ልክዕ ከምዝኸፍለኒ 
ይፈልጥ እየ። ኣላህ ኣብ ቁርዓን ከምዘቕመጦ ‹‹ሎሚ ኣብ 
ቕድሚ ፈጣሪ ሰብ ኹሉ ይቐርብ እዩ፤ኣብ ቕድሚ ክቐርብ 
ከሎ ድማ ጥርሑ ኾይኑ እዩ። ኣብቲ ግዘ ሎሚ እትሕሹ 
ምልሓስ ትዕሸግ እያ፣እዚ ፈጣሪ ስለ ዝፈርሕ ፃውዒት 
ተንኮል ክመፅእ ኸሎ ኣይኾንን እየ ዝብል ፣ንከይፍረደኒ 
ኣይፈርድን። እዚ ፃውዒት ዝገብር ሰይጣን ስለዝኾነ 
ኣላህ ገዲፈ ንምንታይ ንሰይጣን ይእዘዝ። ስለዚ ህዝበ 
ሙስሊም እምነቱ እናሓሰቡ ፃውዒት ኣላህ እንበር ናይ 
ሰይጣን ፃውዒት ክሰምዑ የብሎምን። ናይቲ ፃውዒት 
መንነት ተፈሊጡ ምኽታል እንተመፂኡ ሃገርን ሰብን 
ሰላም ይኾን እዩ። ሰይጣን ግልፂ ዝኾነ ፀላኢኹም እዩ። 
ሰብ ምስ ሰብ ዘጓንፅ ፣ደም ወዲ ሰብ ዘፍስስ ፣ህይወት ወዲ 
ሰብ ዘቕጥፍ ሰብ ካብ ሰይጣን ኣይፍለን። ፃውዒት ፀላኢ 
ማንም እሺ ክብል ኣይግባእን፤ሎሚ ኣብ ውሽጢ ሃገር 
ዘሎ ጥራሕ እንተይኾነስ መጥቀሚ ዝገብረና ናይ ወጻኢ 
ፀላኢ እዩ። እዚ አይንቕበልን ኢልና ብሃገርና ዝመፀ ምስ 
ኣሕዋትና ሓደ ብምዃን ካብ ክፉእ ዝኾነ ነገር ክንሕሉ 
ይግባእ። ኣብ ማእኸልና ምቅሕሓር እንተሃለወ'ውን ፀላኢ 
ምስ መለስና ብምምኽኻር ምፍታሕ ስለዝካኣል እዚ ስኽን 
ኢልካ ምሕሳብ ይግባእ።

ኣእምሩኡ ፅቡቕ ዝሓስብ ሰብ ብሃገሩ ኣይደራደርን 
፣ሕማቕ ፃውዒት'ውን ኣይቕበልን‹‹ሎሚ ሃገር ዘድልያ 
ከምዚ ዓይነት ሰብ ስለዝኾነ ከምዚ ዓይነት ሰብ ንኹነላ። 
ኢትዮጵያውያን ሙስሊም ክርስትያንን ብታሪኽ 
ምትሕስሳብን ምክብባርን'ምበር ምቅሕሓር ኣይፈልጡን። 
ሕብረት እንበር ምፍልላይ ባህሪኦም ኣይኮነን። ሓሓሊፉ 
ዘቋሰሉና ሰባት ስልጣን ደለይቲ ይኾኑ'በር መሰረታዊ 
ናይዚ ህዝቢ ናብራ ግና ካብዚ ዝተፈለየ ዝነበረ ታሪኹ 
ዝሓዘ እዩ። እዚ መንነት ዝፈታተኑ ክፍኣት ፃውዒት 
እትገብሩ ስርዓት ግበሩ፣ዓሪፍኹም ኮፍ በሉ ምባል እውን 
ኣድላይ እዩ።

ሕቶ፡- ከም ኢትዮጵያዊ ሓድነት  እስልምናን 

ክርስትናን ከመይ ይገልፅዎ?
ሸኽ መሓመድ፡- ከም ኢትዮጵያዊ እንተሪእናዮ 

ብዙሕ ነገራት ምልዓል ይካኣል እዩ። ንኣብነት እስልምናን 
ክርስትናን ካብ ቤተሰብ እዩ ዝጅምር። ብኣቀማምጣ ገዛ 
ብጣዕሚ ዝገርም እዩ፣ብቤት ትምህርትን ብብርኪ ትካል 
ዝተጣየሸ ፣ብመውስቦ እዚ ኣይቕበልን ዝባሃል ኩነታት 
የለን። እዚ'ውን ሓድነትና ካብዚ ከምዝጅመር ፅቡቕ 
መርኣያ እዩ።

ኣነ ኢትዮጵያዊ ሙስሊም እየ፣ኣነ ኢትዮጵያዊ 
ክርስትያን እየ ዝብል ሰብ በዓላት  ፋሲካን ዒድን ኣከባባራ 
ምስቲ ህዝቢ ዘለዎ ዝምድና ብምርኣይ ምቅሕሓር 
የጥፍእ እዩ። ምኽንያቱ ፋሲካ ንክርስትያን እንተኾነ'ውን 
ሙስሊም ጎረቤት ዘለዎ ኹሉ ብሓባር ዘኽብሮ በዓል 
እዩ። ዒድ እውን ክርስትያን ጎረቤት እንኳዕ ኣብፀሐካ 
እናተብሃለ ዘኽብሮ በዓል እዩ። ናይ ሎሚ ብፍላይ  
ብፆምን ፀሎትን ተሓባቢሩ ሓደ ኾይኑ ኣብዚ ኸዚ ዘለናዮ 
ዝበፅሐ እዩ። ስለዚ ብእምነት ተኾራሪፎም ተፈላልዮም 
ኣይፈልጡን። ብሓድነት ባህሊ እናላዓሉ ይኸዱ እንበር።

ሕቶ፡- እዚ ኹሉ ባህልን ምትሕስሳብን 
እንተሃልይና ብኸመይ ጎንፂ ንክፍጠር ኾይኑ 
?መን እዩ እዚ እናገበረ ዘሎ?

ሸኽ መሓመድ፡- ካብ ኻልኦት እንወስዶ 
ብዘይምፍላጥና፣ ምትሕግጋዝ ብዘይምኻኣልና ፣ 
ብምምኽኻር ፀገማት ካብ ምፍታሕ ተቓራኒ ንምርኣይ 
ድልዋት ምዃና እዩ። ኢትዮጵያዊ ዘይኾነ  ሙስሊም 
መፂኡ ናትኻ ወገን እየ እሞ ተኸተለኒ ክብለና ኸሎ 
ቅድሚ ምኽታልና ኣነ ኢትዮጵያዊ ሙስሊም እየ ምባል 
ዘይምልማድና እቲ ሓደ ፀገም እዩ። መንነትና ኣብ 
ሃገርና ምግላፅ ካብ ማንም ንላዕሊ ካብ ፀገማት የድሕን 
እዩ።ኾይኑ ግና እዚ ክንገብር ኣይንራኣይን ፣ንሳቶም 
ብብዙሕ ነገረ ክሽርሹርና ይደልዩ እዮም ፣ግና ክንሳዓር 
የብልናን።

ሓድነትና ዝሽርሽሮ ብሰናይ መልክዑ ካብ ምርኣይ 

መንነቱን ማንነቱን 
ዘይፈልጦ ሰብ ብፌስቡክ 

ክፅወዐኒ ከሎ ምምርማር 
ዘይኽእል ንምንታይ እዩ? 

ምኽንያቱም ኣነ ሙስሊም 
እየ። ሙስሊም ድማ ሰላም 

'ምበር ፅልኢ ኣየለዓዕልን 
፣ኣቀፃፃልን ኣዋጅ ተንኮል 

ኣዋጂ ኣይኮነን

ዕዱም ጋሻዕዱም ጋሻ

ኣሉታዊ ንምርኣይ ምድላይ ይመስለኒ። ሕማቕ ጎንና 
እናንፀባረቑ እቲ ሰናይ ተግባር እናቐበሩ ዘለዉ ድማ 
ዓቕሞም ንምጉልባት ሃይማኖት ወይም ብሄር ሽፋን 
ብምግባር ዝሰርሑ ኣካላት እዮም።

ስብከትና ብኣሉታዊ በምዃኑ እቲ ሓደ ፅዕንቶ ፈጣሪ 
እዩ። ምኽንያቱ መንእሰይ ችኩል እዩ ኹሉ ምንካእን 
ምርኣይን እዩ ዝደሊ። ፅቡቕ ገይርና እንተይ ዘይቐሪፅናዮ 
ድማ ልምዓት ፣ጉልበት ፣ሃፍቲ ሃገር ዝኾነ መንእሰይ 
ክንስእኖ ኢና። እዚ ኾይኑ ማለት ድማ ሰባት ፀዋርና 
ቐባርን ይስእኑ እዮም፣ሃገር ሰላማ ክድፍርስ እዩ። ዝትክእ 
ወለዶ ድማ ብቕንዕና ኣእምሮ ምቕራፅ ክኸብድ እዩ። 
ስለዚ እዚ እናጋጠመ ዘሎ ናይዚ ፍረ ክኸውን ይኽእል 
እዩ። እዚ ድማ ብምምሃርን ብመፅናዕትን ምምላስ ኣድላይ 
እዩ። ስለዚ ወለዲ ኣብ ደቆም ስራሕ ምስራሕ ኣለዎም። 
ኣብ ቤት ትምህርቲ ዝዋሃብ ትምህርቲ'ውን መንግስቲ 
ብዝግባእ ክፍትሽ ይግባእ። እዚ ተግባር ስራሕ ወፍሪ 
ይሓትት እዩ። ስለዚ ፀገሙ ብምፍላይ ፍታሕ እናተውሃቦ 
ንክኸይድ ቀንዲ ተግባር ምግባር ኣለና።

ሕቶ፡- ብብርኪ ሃገር 98 ሚኢታዊ ኣማኒ 
እዩ ይበሃል። እቲ ፀገም ዝፈጥር'ውን ንሱ 
እዩ፤ብመንፅር እዚ ምእማን ከመይ ይገልፅዎ?

ሸኽ መሓመድ ፡- ኣብ ሃገርና ናብ ዘይንፈልጦ 
ኸባቢ እንትንኸይድ መሕደሪ እንሓትት ናብ ፍሉጣት 
ኣቦታት ሃይማኖት ብምኻድ እዩ። ምኽንያቱ ይጎድኡኒ 
እዮም ዘይኮነስ፤ኣብሊዖም ኣስትዮም ተኸናኺኖም 
ከሕድሩኒ እዮም ኢልና ስለ ንኣምኖም። እዚ ዘርእዮ 
ድማ ንዓኣቶም ዘለና ዓብዪ ቦታ እዩ። መግለፂ ናይቲ 
እምነት ‘ውን እዚ እዩ እምነት ብኣከዳድና ክፈላለይ 
ይኽእል ‘ምበር ብተግባር ሓደ እዩ። ምኽንያቱ እቲ ዋና 
መሰረቱ ፅቡቕ ምግባር፣ፅቡቕ ምሕሳብን ምንባርን እዩ። 
ሓደ ሰብ ኣማኒ እዩ  ዘብሎ ስርሑ ‘ምበር ዘረብኡ ወይ 
ድማ ኣከዳድንኡ ኣይኮነን። ዝኾነ እምነት ኽፍኣትን 
ምቅሕሓርን ኣየምህርን። እኳ ድኣስ  እንተኽኢልኩም 
ምስ ኹሉ ብሰላም ንበሩ እዩ ዝብል ፈቲኻ ከይፎተኻ 
‘ውን ምስ ዘይመስለካ ምንባር ግድን እዩ።

ሰባት ብእምነት እንተነቢሮም ምድግጋፎም ማንም 
ክሽርሽሮ ኣይኽእልን። ኢትዮጵያውያን ዘለና ምትሕስሳብን 
ሓድነትን ኣብ ኹሉ ዓለም ዝፍለጥ እዩ። ኾይኑ ግና 
ሐዚ ዘለና ግብሪ ንእምነትና ዝገልፅ ኣይኮነን። ስለዝኾነ 
እምነትና ናብ ኻልኦት'ውን ክነተኣታትዎ ይግበአና። 

ኣንሕና እንተኣሚና ብዙሓት ኣመንቲ ክነፍርይ ንኽእል 
ኢና። ኣንሕና ከይኣመና ግና ዘይሕሰብን ዘይኸውንን ነገር 
እዩ።

ሕቶ፡-  ኣብ ሃገርና ምስ ዝመፀ ለውጢ ተተሓሒዙ 
ብዙሓት ፀገማት ምስ ብሄርን ሃይማኖትን 
እንትትሓሓዙ ይስትውዓል። እዚ ኹነታት 
መንቀሊኡ እንታይ ክኸውን ይኽእል?ብኸመይኸ 
ክፍታሕ ይኽእል?

ሸኽ መሓመድ ፡- ድኹማት ሰባት ድኽመቶም 
ዝፅግኑ ብሄር ወይ ድማ ሃይማኖት ሽፋን ገይሮም 
እዮም።ሐዚ እናተርኣየ ዘሎ  ፀገም ድማ ድኹማት 
ዝፈጠርዎ ፀገም እዩ። ጥዑያት ሰባት ስምዒቶም  ብግልፂ  
እዮም ዝዛረቡ፤በሰንከይ ሰብ ክጉዳእ የብሉን እዮም 
ዝብሉ። ሰብነቶም ተረዲኦም ንሰባት ፅቡቕ ካብ ምግባር 
ዓዲ ኣይውዕሉን። እቲ ፀገም ኣብ ርእሲኦም ከምዝበፅሕ 
ይፈልጡ እዮም። ኣነ ሰብ እየ ኣብዛ ምድሪ ዘለኒ 
ፃንሒት'ውን ጊዚያዊ እዩ።

ጥዑያት ሰባት ሕማቕ ታሪኽ ኣየመዝግብን 
ዝብሉ ጥራሕ ኣይኮኑን፤ዘተኣሳስር ስርዓተ 
እምነት ዝሕሉ ተግባር ዝፍፅሙ እዮም። ንወገነይ 
ብምቑሳል፣ብምድማይ፣ህይወቶም ብምቕዛፍ፤ሃፍቶም 
ብምዝራፍ ታሪኸይ ኣይቐብርን ዝብሉ ስለዝኾኑ ኣብ 
ግብረተ ኽፍኣት ኣይሳተፉን። ኣብ ፈጣሪ ‘ምበር ብዝኾነ 
ኣካል ክጉልበቡ  ኣይደልዩን። ዓቕሞምን ጉልበቶምን 
ፈጣሪኦም ስለዝኾነ፤ሕማቕ ተግባር ካብ ኣመንቲ ዘይኮነስ 
ካብዚኦም ወፃኢ እዩ።

ከም ኣማኒ ኾይነ እንትሓስብ ኣብ ኢትዮጵያ 
ብሄርተኛ ሰብ ኣሎ ኢለ ኣይኣምንን። ምኽንያቱ 
ሙስሊምን ክርስትያንን ጥራሕ ዘይኮነስ ትግራዋይ፤ 
ኦሮሞ፣ኣምሓራይ፣ዓፋርን ጉራጌን፣ሱማሌን ቤንሻንጉልን  
ወዘተ ብመውስቦ ዝተኣሳሰረ እዩ። እዚ ድማ ፅርይ 
ዝበልኩ እየ ንምባል ዘኽእል ኹነታት የለን። ታሪኽ'ውን 
ነዚ ኣይነግረናን። ስለዝኾነ ድማ ህዝቢ ኢትዮጵያ 
ብሄርተኛ ዘምስልዎ ድኹማት ዝጥቀሙሉ ስራሕ እዩ። 
ንመጎልበቲ ዓቕሞም ሃይማኖትን ብሄርን ተጠቒሞምሉ 
እዮም። ዓይንና ቋሕ እንተቢልና ህዝቢ ኢትዮጵያ ኣብ 
ኹሉ መዳይ ኣይተፈላለየን። እኳድኣስ ኹሉ ነገሩ ማይን 
ፀባን ከምዝኾነ ብግልፂ ምርኣይ ይከኣል። ይኹን ‘ምበር 
እዚ ንኸይርኣይ ዝደፍኑ ኣካላት ኣለዉ። ብዛዕባ ብሄር 
ይኹን ሃይማኖት ዘላኽዕ መን እዩ ዝብል ክንምርምር 

የድሊ። ምኽንያቱ እዚ ዝገብሩ  ፀገም  ምግንዛብ  
ዘለዎምን ጥቕመኛታትን ስለዝኾኑ ነዚኣቶም ጠጠው 
ክነብሎም ይግባእ።

እምነት ዘለዎ ህዝቢ ብዝኾነ መልክዑ ኣብ ሓድነቱ 
ኣይደራደርን። ንግብረተ ኽፍኣት'ውን ኣይተሓባበርን። 
እቲ ዝሳተፍ'ውን እሱ እዩ ኢለ ኣይኣምንን። ስለዝኾነ ድማ 
እቲ ሐዚ ዘሎ ምፍንቓላት፣ምጥፋእ ህይወት ብብሄርን 
ብሃይማኖትን ዝተመኽነየ  ‘ምበር  ኣፍቲ ህዝቢ ዘሎ 
ከምዘይኮነ ብምእማን ብሓድነት ነቲ ፀገም ፍታሕ ምሃብ  
ኣድላዪ እዩ።

ሕቶ፡- ከምዝፍለጥ እቲ ፆም ተወዲኡ ኣሎ፤ 
ጎናጎኒ ምርድዳእን  እናተርኣየ እዩ። ንቐፃሊ እዚ 
ተግባር ንኸይቋረፅ  ህዝበ ሙስሊም እንታይ ክገብር 
ኣለዎ ይብሉ?

ሸኽ መሓመድ ፡- ፆም ማለት ሰባት ምስ 
ፈጣሪኦም ዝራኸብሉ ድልድል እዩ። ካብ ፈጣሪኡ ድላዩ 
ዝረኽበሉ'ውን እዩ። ብፍላይ ድማ ካብ መዓትን ፀገምን 
ፈጣሪኡ ንኸድሕኖ ዝልምነሉ እዩ። ስለዝኾነ ኣብ ቁርዓን 
ከም ዝተጠቐሰ፤ ‹‹እቶም ዝሓዝኑ ሓዛኒ ጎይታ ይሓዝነሎም 
እዩሞ›› እዚ ፆም እንሓዝነሉን እሱ ድማ ንኽሓዝነልና 
እንገብረሉ እዩ። ፈጣሪ ድማ  ዓስቢ ዝኸፍለና ዘሐጉስ 
ስራሕ ክንሰርሕ ከለና እዩ።

ምዝዛም ናይቲ ፆም ንኹሉ ደስታ ምፍጣር እዩ። 
እዚ ዝኸውን ድማ ብምትሕብባርን ብምትሕግጋዝን 
ነቲ ዘለና ፀገም ክንፈትሕ ከለና እዩ፤ንህዝብን ንሃገር 
ዝጭነቕ ብተግባር ሰላም ምስፋን እንትኽእል ጥራሕ 
እዩ። እቶም ዝተፈናቐሉ ወገናትና ጉዳይና እዮም። እቶም 
ስድርኦም ዝስኣኑ ክፅናዕንዑ  ስለዝግባእ  ክንበፅሖም 
ኣለና። ዝኽኣልናዮ ንምግባር ድማ ግቡእና ክኸውን 
ኣለዎ። እዚ ክንገብር ከለና እቲ ሕማቕ ኣረኣእይኦም'ውን 
ክነጥፍኣሎምን በዓልና በዚ መልክዑ ክሓልፍ ይግበኦ።

ፅቡቕ ስራሕ ገደብ እዋን የብሉን። ተወሳኺ በረኸት 
ንምርካብ ድማ ብቐዋምነት ሕያዎት ክንኸውን ግድን 
እዩ። ፆመ ረመዳን እንትውዳእ'ውን እቲ ፅቡቕ ስራሕ 
ኣይውዳእን። እኳድኣስ ዕፅፊ ዓስቢ  እንረኽበሉ ኢልና 
እንኣምኖ ስራሕ ክነቐፅል ኢና። ፅቡቕ ስራሕ ኣብዛ ምድሪ 
ብህይወት እስካዕ ዘለና ዝቕፅል እዩ። ምኽንያቱ ናይ 
ጀነት መእተዊ ቑልፊ እንረኽበሉ ስራሕ ስለዝኾነ፤ኣብዛ 
ጠጠው ዝበልናላ ቦታ ተንኮል ክንእርም ይግበኣና። 
መዓዝ ከም እንመውት ስለ ዘይንፈልጥ፤ኣብ እዋን ፆም 
ጥራሕ ዝተገደቡ ስለዘየለዉ ብተግባር እስካዕ መወዳእታ 
ብምርድዳእ ክንጥቀመሉ ይግባእ።

ኣብ እዋን ፆም ረመዳን ሓደ ሱና ( ፅድቂ) ዝሰርሐ 

ሰብ ይህሰበሉ እዩ፤  ዘኾንኖ ስራሕ ዝተግበረ ድማ ብዕፅፊ 
ይታሓዘሉ ‘ምበር ዝንከየሉ ኣይኮነን። ስለዚ ፅቡቓት 
ስራሕቲ እስካዕ ዕለተ ሞት ክቕፅሉ ኣለዎም።

ሕቶ፡- ኣብ መወዳእታ ዘመሓላልፍዎ መልእኽቲ 
እንተሃልዩ?

ሸኽ መሓመድ ፡- ኣላህ ኣብ ቑርኣን ከም ዝበሎ 
ኣብ ፅቡቕ ስራሕ ተሓባበሩ፤ኣብ ገበንን ግዕዝይናን ግና 
ከይትሳረፉ። ገበን ምትሕብባር ኣየድልዮን። ክንዲ ፍረ 
ሰናፍጨ እትኣክል ፅብቕቲ ስራሕ ዝሰርሐ ሰብ ውፅኢት 
ፅቡቕ ስርሑ ስለዝርኢ ነዚ ንምግባር ንፅዓር። እዚ 
ውህብቶ ንምርካብ ኣብ ፅቡቕ ምግባር ክንረባረብን ናይ 
ወትሮ ስራሕና ክንገብሮ ይግባእ።

ኣብ እምነትና ጀነትን ሲኦልን ከምዘሎ ንፈልጥ ኢና። 
ንኣምን ኢና ድማ፤ስለዝኾነ ኣብ ስራሕና ሒደት ተንኮል 
እንተሰሪሕና  ዓስብና ሲኦል ከምዝኾነ ምሕሳብ በዚ 
ልክዕ ድማ እታ ሒደት ፅብቕቲ ስራሕና ድማ ናብ ገነት 
ከም እተእትወና ኣሚና ሕርያና ክነመዓራርይ አለና። እቲ 
ውፅኢት  ተንኮል ዘይኮነስ፤ዓስቢ ናይቲ ፅቡቕ ስራሕና 
ብምብዛሕ ስራሕትና ፅቡቕ ምግባር ክኸውን ትኹረት 
የድልየና። እቲ ፅቡቕ እናወሰኽና ግብረተ ኽፍኣት 
እናነከይና ክንጉዓዝን እዋናዊ ስራሕና ክኸውን ኣለዎ።

ሃገርና ናይ ኹላትና እያ። ካብ ኹላትና ድጋፍ ትደልይ 
እያ ሰላም ንምምፃእ ድማ ናይ  ኹላትና ስራሕ ይሓትት። 
ካብ ሓደ ኣንፈት ጥራሕ ሰላም ንኽወርድ ትፅቢት ክንገብር 
የብልናን። ኹሉ ሰብ እንትዕረቕን ብእምነቱ እንትጉዓዝን 
ሰላም ይወርድ። ነዚ ድማ  ፀሎትን ትምህርትን  ኣቦታት 
ሃይማኖት ግድን እዩ። ፖለቲከኛ ‘ውን ንሃገሩ 'ምበር 
ንባዕሉ ጥራሕ ክሓስብ የብሉን። እቲ መንእሰይ  ‘ውን 
ሱቕ ኢሉ ካብ ዝኸይድ ክምርምር ኣለዎ። መንግስቲ'ውን 
ግድኡ ክፃወት ኣለዎ። ኹሉ ናይ ባዕሉ ሓላፍነት ዕሽሽ 
ከይበለ ስራሕ ንሓድነትን ሰላምን ኣድላዪ ከምዝኾነ 
ኣሚኑ ፅባሕ ዝሐሸ ንክኸውን ክሰርሕ ይግበኦ።

ኣብዚ ሐዚ እዋን ተንኮል እኳ ብምትሕብባርን  
ብምትሕግጋዝን ተዘይኮይኑ ብዝኾነ መልክዑ ጠጠው 
ክብል ኣይኽእልን፤ምኽንያቱ ተንኮል ኹሉ ዝበልዕ 
እዩ፤ኽቡራት ሰባት ዘዋርድ እዩ፤ኽብርቲ ሃገር 'ውን 
ዘጥፍእ እዩ። ብምዃኑ ድማ ነቲ ተንኮል ጠጠው ኣቢልና 
እቲ ፅቡቕ ምግባር ንኽቕፅል ምርድዳእ ግድን ከምዝኾነ 
ክንሓስብ ይግበኣና። ጥዕይቲ ሃገር ንኽትህልወና 
እንተሓሲብና ብብሄርን ብሃይማኖትን እናተናቖርና 
እነምፅኦ ለውጢ ኣይህሉን፤ እዚ ጠጠው ኢልና ክንሓስብን 
እቶም ዝተዛብዑ ነገራት ኣሪምና ክንጉዓዝ ኹሉ ግድኡ 
ክሰርሕ ኣለዎ። 

ሃገርና ናይ ኹላትና እያ። 
ካብ ኹላትና ድጋፍ ትደልይ 
እያ ሰላም ንምምፃእ ድማ 

ናይ  ኹላትና ስራሕ ይሓትት። 
ካብ ሓደ ኣንፈት ጥራሕ 

ሰላም ንኽወርድ ትፅቢት 
ክንገብር የብልናን። ኹሉ 

ሰብ እንትዕረቕን ብእምነቱ 
እንትጉዓዝን ሰላም ይወርድ

ትርሓስ ፍቃዱ

መንግስቲ ኢትዮጵያ ኣብዛ ሃገር ዝፍጠሩ ዘለዉ 
ፀገማት ሰላምን ምርግጋእን መሰረታዊ ብዝኾነ መገዲ 
ንምፍታሕ ዘኽእሉ ስጉምትታት እናወሰደ ይርከብ፡፡ ኣብ 
ቀረባ እዋን ቤት ምኽሪ ተወከልቲ ህዝቢ ንህወሓትን ሸኔን 
በግብረ ራዕዳዊነት ዝሰየሞም እንትኾን ፣ሓይሊ ዕማም 
ደሕንነትን ፀጥታን ድማ ሻድሻይ መረፃ ንምትዕንቓፍን 
ግበረ ራዕዲ ንምፍፃምን ኣብ ዝተዳለዉ ሓይልታት 
ስጉምቲ ምውሳዱ ኣብ ዘውፅኦ መግለፂ  ገሊፁ ኣሎ፡፡

መበል ሻድሻይ ሃገራዊ መረፃ ንምትዕንቓፍ ብሕቡእ 
ተወዲቦም ዝንቀሳቐሱ  ናይ ዝነበሩ ጉጅለታት እኩይ 
ሽርሒ ከምዘፍሸለ ሓበራዊ ሓይሊ ዕማም ደሕንነትን 
ፀጥታን ገሊፁ ኣሎ። ከም መግለፂ እቲ ሓይሊ ዕማም 
እዞም ጉጅለታት ኣብ ሃገራት ወፃኢ ብዝነብሩ ውሱናት 
ፅንፈኛታት ኣባላት ዲያስፖራ ደገፍ ፋይናንስ፣ ሓሳብን 
ሎጀስቲክስን ኣብ ዉሽጢ ዓዲ ዓመፅን ጎንፅን  ተልዕኾ 
ብምሃብ  ንክፍፅሙ ብሕቡእ ንዝወደቡዎም አካላት 
ብምውፋር ህውከትን ዕግርግርን ብምፍጣር መበል 
ሻድሻይ ሃገራዊ ምርጫ ንምትዕንቓፍ ብሕቡእ ተወዲቦም 
ይንቀሳቐሱ  ዝነበሩ እዮም፡፡

በቲ ሓይሊ ዕማም  ብዝተገበረ ክትትል ድማ 
ኣወዳድቦኦም፣ ኣመራርሓ፣ ዘይሕጋዊ መሳርሒታት 
ኲናት፣ ዝተፈላለዩ ናውቲታት፣ ዝውውር ደገፍ ገንዘብ 
ዝተገበረሎም መረዳእታታት፣ እቲ ተልእኾ ዝምልከት 
ዝተፈላለዩ መረዳእታት ተዋዲዶም ስጉምቲ ይውሰድ 
ከምዘሎ እቲ መግለፂ ሓቢሩ።

እቶም ብሕቡእ ተወዲቦም ዝንቀሳቐሱ  ዝነበሩ 
ጉጅለታት ምስ ውሱናት ኣባላትን ኣመራርሓን መንግስቲ፣ 
ምስ ኣመራርሓ ገዛእን ተነሓናሕቲ ፓርትታት ፖለቲካ፣ 
ካብ ትካላት ደሕንነትን ፀጥታን ምስ ዝለቐቑን ኣብ ስራሕ 
ምስዘለውን  ሰባት ሚስጢራዊ ርክብ ብምፍጣርን  ምስ 
ብሕቡእ ዝተወደቡ ዕጡቓት ምትእስሳር ብምፍጣር 
ሃገራዊ ትርምስ ንምፍጣር  ዘኽእል ሽርሒ ብምሓዝ 
ይንቀሳቐሱ ከምዝነበሩ መግለፂ ሓይሊ ዕማም  ኣብሪሁ።

‹‹ብዛዕባ ኣዲስ ኣበባ ስቕ ኣይንብልን›› ብዝብል ኣብ 
ውሽጢ ዓዲን ወፃኢን ብዝርከቡ ውልቀ ሰባት ዝተፈጠረ 
ኣወዳድባ ኣብታ ከተማ ንዝርከቡ ኣተሓባበርቲ ሕቡእ 
ጉጅለ ዝተፈላለዩ ተልእኾታት እናተወሃበ ነይሩ ኢሉ። 
ክሳብ 300 ዝኾኑ ኣባል መናእሰይ ብምውዳብ  ትልሚ 
ብምሓዝ ምድላው ዓመፅ ይግበር ከምዝነበረ ድማ ገሊፁ።

ህውከትን ዕግርግርን ብምፍጣር መበል ሻድሻይ 
ሃገራዊ መረፃ ብምትዕንቓፍ ብሓይሊ ናብ ስልጣን 
ንምድያብ ብሕቡእ ዝንቀሳቐስ ሓይሊ ካብ መንጎ ዝመርሑ  
ዝነበሩ ብጉድለት ስነ ምግባር ካብ ሰራዊት ዝተሰናበተ 
ሃምሳ አለቃ ይሁኔ ጀምበሬ ሓደ ከምዝኾነ እቲ  መግለፂ 
ሓቢሩ፡፡

ኮማንደር ኣባል ሰራዊት ነበር ሙሉጌታ ፅጌ ጥላሁን 
ዝተብሃለ  ውልቀ ሰብ'ውን ምስ ሃምሳ አለቃ ይሁኔ 
ጀምበሬ  ብሕቡእ ይንቀሳቐስ ከምዝነበረ ኣብ መግለፂ 
ሓይሊ ዕማም ደሕንነትን ፀጥታን  ተገሊፁ ኣሎ። ክልቲኦም 
ሓዊሱ 15 ተጠርጠርቲ   ንእክይ ሽርሖም ይጥቀሙሎም 
ምስ ዝነበሩ ሰነዳት፣በረርቲ ወረቀታት፣ላፕቶፕን ዴስክቶፕ 
ኮምፒዩተራት፣ ኣፅዋር ኲናት፣ዝተፈላለዩ ደብተር 
ኣካውንት ባንክ ኣብ ትሕቲ ቑፅፅር ምውዓሎም እቲ 
መግለፂ ኣብሪሁ፡፡

እቶም ውልቀሰባት ብተደጋጋሚ ካብ አዲስ አበባ 
ናብ ክልል ኣምሓራ ዝተፈላለዩ ከባቢታት ብምንቅስቓስ 
መናእሰይ  እንትምልምሉን ስልጠና እንትህቡን ፀኒሖም 
ኢዮም ዝበለ እቲ መግለፂ ፣ብተወሳኺ ኣብ ኣዲስ ኣበባን 
ካልኦት ከባቢታትን ብዕጥቂ ዝተደገፈ ዓመፅ  ብምፍጣር 
ዝተዋደደ  ሁውከት ንምፍጣር  ብሕቡዕ ይንቀሳቐሱ 
ነይሮም ኢሉ።

ኣብ አሜሪካ ምስ ዝነብር ፕሮፌሰር ኣበራ መሸሻ 
ዝተብሃለ  ውልቀሰብ  ህግን ስርዓትን ብዝጠሓሰ ብሕቡእ 
መገዲ 85 ገፅ ዘለዎ  ዘይ ሕጋዊ ሓዱሽ ረቒቅ ሕገመንግስቲ 
ብምድላው  ሓደ ሺሕ ኮፒ ተሓቲሙ ንክብተን ኣብ 
ምድላው እናሃለወ ኢድ ብኢድ ከምዝተትሓዘ ተገሊፁ።

ኣብዚ ሕቡእ መርበብ ርክብ ኣብ ሃገረ ጀርመን ዝነብሩ 
45 ፅንፈኛ ዲያስፖራታት ተወዲቦም ናይዚ ዘይሕጋዊ 
ምንቅስቓሽ ኣካል ኮይኖም ከምተረኸቡ ዘመልከተ መግለፂ 
ሓይሊ ዕማም፣ ኣብ ኣዲስ ኣበባ ምስ ዝርከብ‹‹መሰረት 
የበጎ አድራጎት ድርጀት››ዝተብሃለ ዘይመንግስታዊ ትካል 
ከም ከውሊ ብምጥቃም በሽም እቲ ትካል ካብ ወፃኢ 
ካብ ቐረፅ ነፃ ብዘእተውዎም ናይ ትምህርቲ ናውቲ 
ሓገዝ፣ክዳውንቲ፣መጥለፊ ስልኪ፣ ናይ ዙም ምይይጥ 
ዘገልግሉ ናውቲ፣ሰርቨር ቴሌን ካልኦት ናይ ኤሌክትሮኒክስ 

ናውቲ ብምእታው ንዝተወደቡ ጉጅለ ጥፍኣት እንተከፋፍሉ 
ኢድ ብኢድ  ከምተታሓዙ ኣመልኪቱ፡፡

ኣብ ዝተፈላለዩ ወፃኢ ሃገራት ኮይኖም ንዚ ሕቡእ 
ውዳበ ዘተሓባበሩ ከምኡ'ውን ብፋይናንስ፣ብሓሳብን 
ብሎጅስቲክ ሓገዝ ይገብሩ ዝነበሩ ፕሮፌሰር ኣበራ 
መሸሻ፣ኣይተ ተሻለ ከበደ ኢዶ፣ወይዘሮ የሀረርወርቅ 
ጋሻው፣ኣይተ ኣስፋው ጀቤሳ፣ኣይተ ማዕርግ፣ኣይተ 
ቢኒያም፣ኣይተ ኪሩቤል፣ወይዘሪት ኒሻን ኣሕመድ፣ዶክተር 
ገነት፣ወይዘሮ ኣረጋሽ፣ኢንጅነር ሊሻን ግዛውን ኣይተ ሃገሬ 
ኣዲስ ምስ ፈተውቲ ሃገራትን ኢንተርፖልን  ብምትሕብባር 
ኣብቲ ትሕቲ ቑፅፅር ንምውዓል እቲ ሓይሊ ዕማም 
እናሰርሐ ምዃኑ ኣፍሊጡ፡፡

ከም ገለፃ ሓይሊ ዕማም ፣ ኣብ ኣዲስ ኣበባን ኣብ 
ሓደ ሓደ ከተማታት ኦሮምያ ህውከትን ራዕድን ንምግባር  
ዝንቀሳቐሱ ናይ ደገን ናይ ውሽጥን ሓይልታት ደገፍ 
ዝግበረሎም  ጉጅለ ኣባላት ግብረ ራዕዲ  ህወሓትን ሸኔን፤ 
ኣብ ልዕሊ ሰብን ንብረትን  ልዑል ጉድኣት ንምብፃሕ 
ውዲት ወጢኖም ናብ ምንቅስቓስ ንምእታው ኣብ 
ምድላው  እናሃለው በቲ ሓይሊ ዕማም ብዝተገበረሎም 
ስጡምን ዝተዋደደን ክትትል ኣብ ትሕቲ ቐይዲ ውዒሎም፡
፡

እቶም ራዕዳውያን ኣባላት ጉጅለ  ህወሓትን ሸኔን ካብ 
ኸበድቲ እስካብ ቐለልቲ ነብሲ ወከፍ ኣፅዋራት ኲናት ምስ 
ጠያይቶም፣ቡምባታትን ተቐፃፀልቲ ናውትታት ንመጥቃዕቲ 
ክጥቀሙሎም ዘሰናድእዎም እንተኾኑ'ውን፤እቲ ዝተተለመ 
ተልእኾ ጥፍኣት ክኸሽፍ ከምዝኸኣለን እቲ መግለፂ 
ዘርዚሩ፡፡

እቲ መግለፂ ከምዝበሎ ነቶም ራዕዳውያን ብዓለምለኸ 
መዕርፎ ነፈርትን ቦሌ ካብ ዝተፈላለያ ሃገራት ገንዘብ 
ብዘይሕጋዊ መገዲ ክመሓላለፍ  ተሓሲቡ ከምዝነበረ 
ብምጥቋም፤ብዝተገበረ ስጡም ክትትልን ፍተሻን 
ንመፈፀሚ ተልእኾ ጥፍኣት ክጥቀምዎ ተሓሲቡ ዝነበረ 
ልዕሊ 305 ሽሕ ናይ ኣሜሪካ ዶላርን ልዕሊ 2 ሚሊየን ናይ 
ኢትዮጵያ ብር ከምዝተትሓዘ ኣፍሊጦም፡፡

ራዕዳዊ ጉጅለ ሸኔ ብዝተዋደደን ብዝተፀንዐን መገዲ  
ዝተፈላለዩ ኣፅዋራትን፣ቦምብታትን፣ዝቀፃፀሉ ናውትታት 
ከምኡ'ውን ሰነዳት ብስውር ንምሃብ  እናተንቀሳቐሱ 
ዝነበሩ ብርክት ዝበሉ ተጠርጠርቲ እቲ ጉጅለ ኣብ ትሕቲ 
ቑፅፅር ከምዝወዓሉን እቲ ሓይሊ ዕማም ኣብ መግለፂኡ 
ኣመላኺቱ፡፡

ካብ  መንጎ እቶም ተጠርጠርቲ ኣብዲሳ ጣፋ 
ቆጮልቴ፣ ተረፋ ቶኮሳ ዝተብሃሉ ውልቀ ሰባት ኣብ ከባቢ 
ሑመራ፤ብኮድ ኽልተ ቑፅሪ ታርጋ -70977-አ.አ ሚኒባስ  
ዝዓይነታ መኪና ኣብ ውሽጣ ዝተፈላለዩ ኣፅዋራትን 
ጠያይትን ፅዒኖም ብደሴ ገይሮም ናብ ኣዲስ ኣበባ ክኣትዉ 
እንትብሉ ኣብ ለገጣፎ ከምዝተትሓዙ  ተገሊፁ፡፡

ብተመሳሳሊ ኣርጆ ኣለማየሁ ዋቆ ዝተብሃለት ኣባል 
ጉጅለ ሸኔ፤ሶላር ዝተገጠመሎም ዓለምለኸ  ስልክታት  
ሳተላይት ብወገን ሞያሌ ብምእታው ናብ ዝተፈላለዩ 
ከባብታት ኦሮምያ ብሕቡእ ንምስርጫው እንትትፍትን ኣብ 

ቡራዩ ከታ ከምዝተትሓዘትን ዝጠቆመ  መግለፂ፣እቲ ግብረ 
ዕማም፤ራቢራ ዊርቱ ሞሲሳ፣ደረጀ ዱጋሳ ሆርዶፋ፣ወንደሰን 
መግራ ታደሰ ዝተብሃሉ ኻልኦት ኣባላት ናይቲ ግብረ ራዕዲ 
ተወሰኽቲ ስልክታት ሳተላይት ካብ ኣዳማ ናብ ኣዲስ ኣበባ 
ንምእታው እንትፍትኑ ብዝተገበረ ምሽጥራዊ ኽትትል ኣብ 
ትሕቲ ቐይዲ ከምዝወዓሉ ጠቒሱ፡፡

ጉጅለ ግብረ ራዕዲ ሸኔ ብዝተደራጀወን ብዝተፀንዐን 
መገዲ ንኽፍፅሙ ኣብ ኣዲስ ኣበባን ኣብ ሓደሓደ 
ከተማታት ኦሮሚያ ዘሰማረዮም፤ ንጉጅለ ኣባ ቶርቤ 
መሲሎም መጥቃዕቲ ዝፍፀመሎም ናይ ቐደም ዩኒፎርም  
ሓይሊ መከላኸሊ ሃገርን ዝተፈላለዩ ኣፅዋራትን ብሕቡእ 
እንተጓዓዓዙ ኣብ ትሕቲ ቐይዲ ከምዝወዓሉን እቲ መግለፂ 
ሓቢሩ፡፡

ኣበራ ሙለታ፣ለሊሳ ኣዳሙ፣ኣበራ ጌታ፣ሙሌ ስዩሜን 
ኣብርሃም ኣቡ ዝተብሃሉ  ኣባላት ናይቲ ጉጅለ፤ተዋሳእቲ 
ናይቲ ፍፃመ ከምኡ'ውን ገናሒ እታ መኪናን  ኣውቲስታን 
ኣብ ትሕቲ ቐይዲ ከምዝውዓሉ እቲ መግለፂ ጠቍሙ፡፡

እቲ ጉጅለ ራዕዲ ኣብ ጅማ  መጥቃዕቲ ንምፍፃም 
ተልእኾ ዝተውሃቦም ኢያሱ ለማ፣ካሊድ ሰይድ፣ኣብደላ ኣባ 
በላይ፣ሰይፉ በላይን ነጋሳ ኬኬሳ ዝተብሃሉ ተጠርጠርቲ 
ምስ ዝትዓጠቕዎ ናይ ኢድ ቡምባን ሽጉጣት ከምኡ'ውን 
ምስ ኻልኦት መፈፀሚ ተልእኾ ጥፍኣት ከምዝተትሓዙ  
ኣመልኪቱ፡፡

ብሓፈሻ ናይቲ ጉጅለ ምንቅስቓስ እናደገፉ ዝርከቡ 
ብድምር 15 ተጠርጠርቲ ናብ ሕጊ ንምቕራብ ምስ ፈተውቲ 
ሃገር እናተሰርሐ ከምዘሎን፤ኣፍቲ ዝተወሰደ ስጉምቲ ምስ 
ኣባላት ዋህዮ ከተማ  ሓዊሱ 71 ተጠርጠርቲ ኣብ ትሕቲ 
ቐይዲ ውዒሎም እዮም፡፡

እቲ መግለፂ ኣተሓሒዙ ከምዝሓበሮ ድጋፍ ገንዘብ  
እናገበሩ ንዝነበሩ 80 ተጠርጠርቲ ውልቀ ሰባት ስርዓት 
ገንዘብ ንኽቋረፅ ከምዝገበረን፤6 ዋና ናይቲ ጉጅለ 
መተሓላለፍቲ ገንዘብ ዝተብሃሉ ውልቀ ሰባት ኣብ ትሕቲ 
ቐይዲ ከምዝውዓሉ ኣፍሊጡ፡፡

ኣብ ኣሜሪካ ዝነብሩ ጀነራል ፍስሃ ማንጁስ ፣ካሕሳይን 
ወዲ ሙጉላት ዝተብሃሉ ውልቀ ሰባትን፤ኣብ ሆላንድ 
ዝነብሩ ተኽላይን ኣታኽልቲ፣ኣብ እንግሊዝ ዝነብሩ 
ታከለ፣ኣብ ስዊድንን ደቡብ ሱዳንን ዝነብሩ ተስፋይ ንጉስን 
ሰይፈ ኣምባዬ ዝተብሃሉ ተጠርጠርቲ ንጉጅለ ራዕዲ 
ህወሓት ብገንዘብ ዝሕግዙ ከምዝኾኑን ናብ ሕጊ ንምቕራብ 
ምንቅስቓስ ከምዝጀመረን ኣፍሊጡ፡፡

እቲ መግለፂ ተመሳሳሊ ሃገር ናይ ምፍራስ  እኩይ 
ውዲታት ብምፍሻል፤እናተወሰደ ንዘሎ ስጉምትታት 
ብቐፃሊ ንህዝቢ ናይ ምፍላጥ ሰራሕቲ ተጠናኺሮም 
ከምዝቕፅሉ ኣረጋጊፁ፡፡

           ሓበራዊ ሓይሊ ዕማም ደሕንነትን ፀጥታን 
ሚኒስቴር ምክልኻል ሃገር፣ ግልጋሎት ብሄራዊ ሓበሬታን 
ደሕንነትን፣ኮሚሽን ፖሊስ ፌደራል ከምኡ'ውን ኤጀንሲ 
ደሕንነት መርበብ ኢንፎርሜሽን ዘካተተ እዩ፡፡

ሓበራዊ ሓይሊ ዕማም ደሕንነትን ፀጥታን 
ዘፍሸሎም ውዲታት

በቲ ሓይሊ ዕማም  
ብዝተገበረ ክትትል ድማ 
ኣወዳድቦኦም፣ ኣመራርሓ፣ 
ዘይሕጋዊ መሳርሒታት 
ኲናት፣ ዝተፈላለዩ 
ናውቲታት፣ ዝውውር ደገፍ 
ገንዘብ ዝተገበረሎም 
መረዳእታታት፣ እቲ ተልእኾ 
ዝምልከት ዝተፈላለዩ 
መረዳእታት ተዋዲዶም 
ስጉምቲ ይውሰድ ከምዘሎ 
እቲ መግለፂ ሓቢሩ

እዋናዊ ዛዕባ

መሰረት ገ/ዮሃንስ

ኣብ ትግራይ ብዝነበረ ዘይምርግጋዕ ሰዒቡ ሓረስታይ 
ትግራይ ኣብ ፀገም ከምዘሎ ዝፍለጥ እዩ፤ እዚ ፀገም 
ንምፍታሕን ነቐፃሊ ህልውና ህዝቢ ትግራይ ንምርግጋፅን 
ኣብናይ ሎሚ ክረምቲ ሓረስታይ ክሓርስን ኣቕርቦት 
ክቐርበሉን ግድን እዩ። እዚ ብዝምልከት እናተሰርሑ 
ዘለዉ ስራሕቲ ምክትል ስራሕ ፈፃሚ  ግዝያዊ ምምሕዳር 
ትግራይ ኣይተ ኣበበ ገ/ሂወት ምስ ቴሌቪዥን ትግራይ 
ኣብ ዝገበርዎ ቃለ መሕተት ኣብሪሆም እዮም። ካብ 
ዝሃብዎ ሓሳብ ዝተወሰደ ከምዝስዕብ ኣቕሪብናልኩም 
ኣለና፣ ሰናይ ንባብ!!

ሕርሻ
ኣብዚ ዓመት ሕርሻ ንምጅማር ትልሚ ተታሒዙ 

እዩ፤  እዚ መጀመርያ ዘርእን መዳበርያን እንታይ ዓይነት 
እዩ ክቐርብ ዘለዎ ዝብል እንትኾን እቲ ዓብይ ትኹረት 
ዝተገበረሉ ግና ኣብ ቐረብ ትራክተር እዩ ምኽንያቱም 
ኣብዚ ዝነበረ ኩነታት ኣብዑር መብዛሕትኦም ጠፊኦምን 
ተሓሪዶምን ስለዝኾነ ልዕሊ 15 ሽሕ ሄክታር ብትራክተር 
ክሕረስ ኣለዎ ዘብል ትልሚ ኣውፅኢና ኣለና። ኣብዚ ኸዚ  
ትኹረት ገይርና ኢና እንቀሳቀስ ዘለና። ኣብዚ ኸዚ ዘለናዮ 
ባይታ ኸቢድ እዩ፤ ከቢድ ዝገበሮ እቲ ዋና ፀገም ፀጥታ 
እዩ፤ ሓረስታይ ናብ ማሕረሱ ንከይምለስ ዝገብሮ ኩነታት 
ኣሎ እዩ። ኾይኑ ግና ብዝሓዝናዮ ትልሚ እንተኸይድና 
ፅቡቕ ነገር ምስራሕ ይካኣል እዩ። ንኣብነት  ምስ ማዳበርያ 
ተተሓሒዙ ናብ 1ነጥቢ8 ቢልየን ዝኣክል መንግስቲ 
ትግራይ  ሂቡ እቲ ማዳበርያ ምምፃእ ጀሚሩ ኣሎ። እዚ 
እንትኸውን ሕፅረት ማኻዚኖ፣ መጓዓዓዚ ኣብ ኹሉ 
ሓረስታይ ዘለዎ ተበፃሒ ንምግባር ኣብዚ ፀገም ኣሎ እዩ። 
ካብዚ ወፃኢ ግና እቲ ምድላው ፅቡቕ እዩ ዘሎ።

ተወሳኺ ሓገዝ የድልየና እዩ ብምባል ዩ ኤስ ኣይ 
ዲ ፣ ምስ ዓለም ባንኪ .ኣግሪካልቸር ትራንስፎርሜሽን 
ኤጀንሲ እዚኦም ኹሎም ብምትሕብባር ዘርኢ ቀረብ 
ነቐርብ ኢና ኢሎም ኣለዉ። ክልል ኦሮምያ ድማ 500ሽሕ 
ኩንታል ስለዝላኣኸ ኸዚ ዘርኢ ስርጭት ክንጅምር ኢና። 
ዩ ኤስ ኣይ ዲ ድማ 22ሽሕ ኩንታል ሓገዝ ገይሩልና ኣብ 
ምምፃእ ይርከብ፤ ዓለም ባንኪ ድማ ሓገዝ ይገብር ኣሎ 
፣ ብዘርኢ መዳይ እኹል ምድላው እዩ ዘሎ፣ ኸዚ እታ 
ዓብይ ትኹረትን ህዝቢ ተሳትፎን ዝደሊ ኣብ ምክፍፋል 
ኹሉ ሰብ ክረባረብ ኣለዎ። ሓረስቶት ዘርኢ ንክበፅሖምን 
ንክሓርሱን ክረባረብ ኣለዎ፣ እዚ ክረምቲ እንተሓሊፉ 
ትግራይ ኣብ ፀገም ክትወድቕ እያ።

ኣብቲ ምስርጫው ዘሎ ኩነታት መብዛሕትኡ ፀገም 
ዝፍጠር ዝነበረ ኣብቲ መንግስቲ መሓውር ኣጠቓቕማ 
እዩ፣ መንግስቲ መሓውር ብቀጥታ ተመሊሱ ናብ ስርሑ 
ተዝጅምር ነይሩ እዚ ኹሉ ፀገማት ኣይፍጠርን ነይሩ። 
ዘርኢ ምክፍፋል ቀደም ዝነበረ ኣሰራርሓ ኣሎ ዘርኢ ብዘይ 
ምንም ምንግልታዕ ይከፋፈል ነይሩ እዩ። ሰራሕተኛታትን 
መንግስቲ  ሰብ ሞያ ሕርሻ ኣብ ቦትኡ ዘይምኳን እዚ 
ዝፈጥሮ ፀገም እዩ፣ ስለዚ በዚ መዳይ ስራሕቲ ብኣግባቡ 
ንክስርሑ ክሳብ ወረዳ ኽልተ ግዜ ፀብፃባት ኣምፂእና 
ሪፖርት ቀሪቡ እዩ። በዚ ሪፖርት መሰረት ሰራሕተኛታት 
ናብ ቦተኦም ንክምለሱ ፃዕሪ እናገበርና ኢና።  እዚ ማለት 
ነገራት ብቐሊሉ ክኸዱ እዮም ማለት ኣይኾነን ግና ከምዚ 

‹‹ስራሕቲ ሕርሻ ንምጅማር እናተሰርሐ ይርከብ››
-  ኣይተ ኣበበ ገ/ሂወት
ምክትል ስራሕ ፈፃሚ  ግዝያዊ ምምሕዳር ትግራይ 

ኾይኑ እውን ስራሕትና ክንቕፅል ኣለና።
ዕንወት ትካላት
ዕንወት ትካላት ብዝምልከት መፅናዕቲ ተኻይዱ 

እዩ፣ ኾይኑ ግና እቲ መፅናዕቲ ሙሉእ ኣይኮነን። 
ምኽንያቱም ምስ ኹሉ ዝበፅሐ ብርሰት ገምጋም እዩ 
ክካየድ ፣ እዚ ገምገማ ወይካዓ ፅንዓት ኣብ ትግራይ 
ክንደይ ዝኣክል ዕንወት እዩ በፂሑ ዝብል ተሰሪሑ ኣብ 
ቐረባ እዋን ክበፅሐና እዩ። መሊስኻ ንምጥያሽ ዘድሊ 
ዓቕሚ ክንደየናይ እዩ ዝብል ኣብ ምፅራይ ኢና ዘለና። 
ንሕና ብውሑዱ ኣብ ዝገበርናዮ ዳህሰሳ ግና ኣብ ትግራይ 
ካብ ዝነበሩ ልዕሊ ዒስራ ትካላት መብዛሕትአን ንእሽተን 
ኾነ ዓብይ ጉድኣት ዝበፅሐን እየን፣ ሸውዓተ ዝኾና 
ትካላት ትእምት ጉድኣት በፂሕወን ኣሎ። ብናታቶም 
ዳህሳስ  11ቢልየን እዩ እቲ ጉድኣት ዝበፅሐ። እዚ ድማ 
ናብ ስራሕ ተሎ ንከይጅምር ዝገብር እዩ። ኣብዚ ዝሰርሑ 
ሰራሕተኛታት ድማ ደሞዞም ብኣግባቡ ከይኽፈሉን 
ክመዛበሉን ዝገብር እዩ። በዚ ምኽንያት ዝበፅሐ ጉድኣት 
መጠኑ ሰፊሕ እዩ ክባሃል ይካኣል። እተን ዝተረፋ ትካላት 
ናብ ስራሕ ንክኣትዋ መንግስቲ ዝኸኣሎ  ሓገዝ ይገብር 
ኣሎ እዩ።

ናይቲ መፅናዕቲ ዋና ዓላማ ዝበፅሐ ጉድኣት ምፍላጥ 
እዩ፤ እቲ ጉድኣት ምስ ፈለጥና ድማ መሊስኻ ናይ ምጥያሽ 
ስራሕ ምስራሕ እዩ። እዚ መፅናዕቲ ክሳብ ዝውዳእ ኢልና 
ግና ኮፍ ኣይበልናን ጎናጎኒ ዝስርሑ ስራሕቲ ኣለዉ፤  
መብዛሕትአን ቢሮታት ወዲመን እየን፤ ስለዚ ምፅጋንን 
ናውቲ ቢሮ ቀረብ ኣብ ምቕራብን ስራሕቲ ተሰሪሑ እዩ። 

ካልኦት እውን ምስ ፌደራል ቢሮታት ብምትሕብባር 
ሓገዝ እናተገበረ እዩ ዝርከብ፣ እዚ ማለት ግና እኹል እዩ 
ማለት ኣይኮነን፣ እቲ ጉድኣት ሰፊሕ ስለዝኾነ።

ረድኤት
ረድኤት ብዝምልከት  ኣብ ካልኣይ ዙር እዩ ዝርከብ፣ 

ናብ ተረዳእቲ ንክበፅሕ ካብ ምዝገባ ብምጅማር፣ ዝቐረበ 
ረድኤት ድማ ተቐቢልካ ኣብ ምስርጫው ዘሎ ስራሕቲ 
ቅልጡፍ ስራሕ ዝሰርሑ ሰባት ክምስገኑ ይግበኦም። 
ቀሊል እዋን ስለዘይነበረ። ብተቃራኒ ድማ ክስርሑ 
ዝግበኦም ስራሕቲ ብዘይምስረሖም  ዝበፅሐ ዕንወት ኣሎ፣ 
ጉዳይ ረድኤት ክረአ ከሎ 4ነጥቢ5 ሓገዝ ይደሊ  ኢልና 
ኢና መንቀሊ ገይርናዮ፣ መን እዩ ሓገዝ ዝደሊ ኢልካ ኣብ 
ምምዝጋብ ዓብይ ፀገም ነይሩ እዩ።  ጎን ንጎኒ ድማ ምዝገባ 
እናተኻየደ ሰባት ካብ መረበቶም ናይ ምፍንቓል ኩነታት 
እውን ነይሩ እዩ፤ ተናቢብካ ናይ  ምስራሕ ፀገም ነይሩ 
እዩ። እዚ ብምኳኑ ክርዳእ ዝግበኦ ዘይተረድአ፣ ዘየድልዮ 
ድማ ዝወሰደሉ ኩነታት ነይሩ እዩ፣ እዚ እቲ ዋና ፀገምና 
እዩ ነይሩ። እዚ ክባሃል ከሎ ብሓፈሻ ስራሕ ኣይተሰርሐን 
ማለት ኣይኮነን፣ ከምዚ ኮይኑ ሰባት ንከይሞቱ ዝገበርናዮ 
ፃዕሪ ፅቡቕ ምንቅስቃስ እዩ።

ኣብ ትግራይ ሕጋውያን ዘይኾኑ ኣካላት ሒዝካ 
ናብ ፍርዲ ምቕራብ ስራሕቲ እናተሰርሐ እዩ፣ ካብዚ 
ሓሊፉ ግና ገለገሊኡ ዝተፀንዐ ስራሕቲ እዩ ዝኸውን፣ 
ምስቲ ናይ መንግስቲ ዝነበረ ፀገም ምውዳብ ረድኤት 
ናብ ሓደ ቦታ ይኸይድ ዝቕበሎ ኣካል ይጠፍእ። ኣብዚ 
መንጎ ስርቒ የጋጥም እዩ ነይሩ። እዚ ንከይድገም እቲ 

ኣሰራርሓ መሊስናዮ ኢና፣ ካልኣይ ድማ ስልጠና ተኻይዱ 
እዩ፣ ሓገዝ ዝደልዩ ኣካላት ኣብ ምምዝጋብ ክፍፍል ኣብ 
ዝካየደሉ ስርዓትን ካብ መኻዚኖ ወፃኢ ዝግበር ከይዲ እዚ 
ኹሉ ሕግን ስርዓትን ተኸቲሉ ንኽካየድን ኣብ ቐዳማይ 
ዙር ዝተርኣየ ፀገም ምኽንያት እንተነበረ ‘ውን እዚኦም 
ምኽንያት ኣብዚ ኸዚ እዋን ስለዝቐነሰ፣ ናብቲ ነባር 
ስራሕቲ ስለዝተመለስና ፣ስልጠና ‘ውን ስለዝተኻየደ፣ ዘተ 
ብምግባር እቲ ፀገም መሊእኻ እኳ ምጥፋእ ተዘይተኻኣለ 
ምስትኽኻል ግና ይካኣል እዩ። ማሕበረሰብና ‘ውን 
ሓላፍነት ክወስድ ኣለዎ፣ ኣነ ሓላፍነት ተዘይተሰሚዑኒ 
ኣነ ዘጥፍኦ ጥፍኣት እዩ። ነቲ ኻልእ ክጎድእ ዝኽእል 
በዚ መዳይ ክስተኻኸል ዝግበኦ ብዙሕ ነገር እዩ ዘሎ።  
ኣብ ቀዳማይ ዙር ዝተፈጠረ ፀገም ግና ክድገም እዩ ኢለ 
ኣይሓስበን። ትግራይ ኣብዚ ኸዚ ዘላቶ ኩነታት ብጣዕሚ 
ግልፂ እዩ፤ ኣብ ህፁፅ ኩነታት  ኢና ዘለና ፣ዓርሱ ክኢሉ 
ትኹረት ተዋሂብዎ ክስራሕ ኣለዎ ፣ትኹረት ሂቡ ክስራሕ 
ዘለዎ ድማ ናይ ተመዛበልቲ ኣብዚ ክልል ዝፍጠር ህፁፅ 
ፀገም  እናተኸታተለ  ሪፖርት ዝገብር ኣካል እዩ ዘድልያ። 
ኣብ ቀዳማይ ዙር ረድኤት ፀገማት ከምዝነበሩ ዝፍለጥ 
እዩ፣ እዚ ፀገም ምፍላጥ ኣብ ኻልኣይ ዙር ንከይድገም 
ክገብረና እዩ። እዚ ክባሃል ኸሎ ልዕሊ ሸውዓተ  ሚኢቲ 
ሽሕ ን 4ነጥቢ 3 ሚልየን ህዝቢ ምግቢ ምክፍፋል  ተገይሩ 
እዩ። እዚ ማለት ብመዳይ  ሂወት ምድሓን ፅቡቕ ስራሕ 
እዩ፣ ከም ፀገም ዝነበረ እቲ ረድኤት ዝተማለአ ኣይኮነን 
ሕሩጭን ስርናይን ጥራሕ እዩ ነይሩ።

ጉዳይ ፀጥታ ኣብ ምስርጫው ሕዚ ‘ውን ምስ ፀጥታ 
ችግር ተተሓሒዙ እቲ ረድኤት እናተዓጀበ ዝኸደሉ 
ኩነታት እዩ ዘሎ። ብብርኪ ክልል ኣብ ስራሕቲ ፀጥታ 
እኹል ዝኸነ ምድላው ይግበር ኣሎ እዩ፣ ፖሊሳት ብብርኪ 
ወረዳ ተበቲኖም ስራሕቲ ጀሚሮም ኣለዉ ፤ ዝተወሰነ 
ምምሕያሻት ኣሎ እዩ፣ ፀጥታ እንድሕር ስርዓት ዘይሕዝ 
ኾይኑ እዚ ፀገም ኸዚ እውን ከቸግረና እዩ። 

መጠቓለሊ
ኣብ መወዳእታ ዘርኢ ኣብ ምክፍፋል፣ መዳበርያ 

ኣብ ምክፍፋልን ብትራክተር ንምሕራስ ትልሚ ገይርና 
ኣለና፣ እዚ ትልሚ  ውፅኢታዊ  ክኸውን ዝኽእል ምስቲ 
ኩነታታ ፀጥታ ተዋዲዱ እንተኸይዱ እዩ። ግን ፀጥታ 
ኩሉ ጊዜ ብፖሊስ ጥራሕ ኣይረጋገፅን ፣ፀጥታ ብህዝቢ 
እዩ ክረጋገፅ ዝኽእል፣ ብጣዕሚ ስግኣት ዝኸውን ነገር እዚ 
ክረምቲ እንተሓሊፉና እንታይ ከምዝግበር ኣፀጋሚ እዩ። 
እቲ ኹናት ዝፈጠሮ ዓብይ ፀገም ኣሎ እዩ፤ ውፅኢታዊ 
ክኸውን ዝኽእል ሰላምን ምርግጋዕን እንተመፂኡ እዩ። 
ስለዚ ሰላምን ምርግጋዕን ንክመፅእ እቲ ሓደ ኩሉ 
ሰብ ተሳትፎ ክገብር ኣለዎ፣ ካልኣይ ድማ እዛ ክረምቲ 
እንተሓሊፋትና ጉድኣቱ ንኹላትና እዩ፣ ኣብዚ ሕዚ እዋን 
ኣብ ትግራይ ዝተፈጠረ ፀገም ትኹረት ንኽዋሃቦ ተገይሩ 
እዩ፣ ትኹረት ስለዝተገበረሉ ድማ ሓገዛት እናረኸብና 
ኢና፣ ስለዚ እቲ ሕብረተሰብን ሰራሕተኛታት መንግስቲ 
እኹል ዝኾነ ምትሕባባር ብምግባር ሓላፍነት ወሲዱ 
ሓቢሩ ምስቲ ግዝያዊ ምምሕዳር ክሰርሕ ኣለዎ። ግዝያዊ 
ምምሓዳር ዝተመረፀ ኣካል ኣይኮነን ኣብ ትግራይ ዘሎ 
ኩነታት ዘቐፅል ኣካል እዩ፤ ናይ መንግስቲ ስራሕ ምሃብ 
እዩ፤ እዚ ክገብር እዩ መፂኡ፤ እዚ ኹሉ ንምግባር ግና ሓቂ 
ንምዝራብ ብዘይ ህዝቢ ምትሕብባር ዝስገር ነገር የለን።

መሰረት ገ/ዮሃንስ

ኣዲስ ኣበባ፡-ኣብ ዝሓለፉ ትሻዓተ ኣዋርሕ ልዕሊ 
ኽልተ ቢልየን ኣሜሪካ ዶላር ቀጥተኛ ኢንቨስትመንት 
ምስሓብ ከምተዝኻለ ኮምሽን ኢንቨስትመንት ኢትዮጵያ 
ኣፍሊጡ።

ኮምሽን ኢንቨስትመንት ኢትዮጵያ ኣብ 2013 በጀት 
ዓመት ትሻዓተ ኣዋርሕ ዝተሰርሑ ቀንዲ ተግባራትን 
ዝተመዝገቡ ውፅኢት መግለፂ ዝሃባ ኮምሽነር ወይዘሪት 
ሌሊሴ  ነሜ፣ፍሰት ኢንቨስትመንት ፣ንግዲ ወፃኢ ፣ምስ 
ዕድል ስራሕ ፈጠራ ዝራኸቡ ኣብ ትሻዓተ ወርሒ ተሰሪሑ 
ዝበለኦ ስራሕቲ ኣልዒለን እየን።

ንግዲ ብምምሕያሽ ኣብ ዝሓለፉ ኽልተ ዓመታት 

ብትኹረት እናተሰርሐ ከም ዝፀንሐ ገሊፀን፣ እዚኦም 
ስራሕቲ እቲ ኮምሽን ምስ ካልኦት መንግስታዊ ትካላት 
ብምዃን እናተሰርሐ ከምዝነበረ ኣፍሊጠን።ካብዚኦም 
ስራሕቲ ንኣብነት ናይ ሓደ ግልጋሎት ማእኸል ብኦንላይን 
ንክኸውን ከምዝተገበረ ኣብሪሀን እየን።

ካብ ኣሰራርሓ ምምሕያሽ ብዝተትሓሓዘ ኣዋጅ 
ኢንቨስትመንት መሰረት ገይሩ ደንብ ከምዝወፀን እዚ 
ደንብ መሰረት ተገይሩ ባዓል ሃፍቲ ዘቕርብዎም ጥርዓን 
መልሲ ዝህብ ጉባኤ ተጣይሹ ናብ  ስራሕ ከምዝተኣተወ 
ገሊፀን እየን።

ቀጥተኛ ኢንቨስትመንት ወፃኢ ብዝምልከት ዓለም 
ብኮቪድ 19 እናተሓመሰት ኣብ እትርከበሉ ኣብዚ እዋን 
እዚ መሰረት  ብምግባር ኢትዮጵያ ዘለዋ ኢንቨስትመንት 

ዓቕሚ ንምፍላጥ ስራሕ ከምዝተሰርሐ ገሊፀን እየን።እዚ 
እውን  ኣብ ዝተፈላለዩ ሃገራት ዝርከቡ ቤት ፅሕፈት 
ኢትዮጵያ ኤምባስን ቆንስላን ብምትሕብባር ዓቕሚ 
ኢትዮጵያ ንምፍላጥ ስራሕ ከምዝተሰርሐ ተዛሪበን እየን።

እዚ ድማ ንዝሓለፉ ትሻዓተ ኣዋርሕ ዝተፈላለዩ 
ኢንቨስትመንት ናብ ኢትዮጵያ ንክመፁ ዕድል 
ከምዝፈጠረን በዚ እውን ልዕሊ ኽልተ ቢልየን ኣሜሪካ 
ዶላር ቀጥታ ኢንቨስትመንት ናብ ኢትዮጵያ ምስሓብ 
ከምዝተኽኣለ ተዛሪበን እየን።ካብ ዝመፁ ኢንቨስትመንት 
58ሚኢታዊ ዝኾኑ ብማኑፋክቸሪንግ ዘፈር ፣ሓሙሽተ 
ሚኢታዊ ብግብርና ፣ 37ሚኢታዊ ብግልጋሎት ዘፈር 
ከምዝኾነ ገሊፀን።

እተን ኮምሽነር ብቀጥታ ኢንቨስትመንት ወፃኢ 

ፍሰት ኣብ ትሻዓተ ኣዋርሕ 70ሚኢታዊ ስራሕቲ ክብፅሕ 
ከምዝኽኣለ ተዛሪበን ፣ድልየት ኣርእዮም ካብ ዝተመረፁ 
ባዓል ሃፍቲ ወፃኢ ውሽጢ 132 ባዓል ሃፍትታት 
ሓድሽ ኢንቨስትመንት ፍቓድ ከምዝተውሃበ ወሲኸን 
ገሊፀን።ምስ  ኢንድስትሪ ፓርክታት ተተሓሒዙ 129 
ሚልየን ኣሜሪካ ዶላር ከምዝተረኸበ ገሊፀን።

ምስ ዕድል ስራሕ ፈጠራ ብኢንዱስትሪ ፓርክን 
ካብ ፓርክ ወፃኢ ዘለዉ ኢንቨስትመንት ን 58ሽሕ 
631 ዜጋታት ዕድል ስራሕ ክፈጥር ከምዝኻኣለ ጠቒሰን 
እየን።ካብዚ ስራሕ ዕድል ውሽጢ 85ሚኢታዊ ደቂ 
ኣንስትዮ ተጠቀምቲ ከምዝኾና ተዛሪበን ።ኣብ ዝሓለፉ 
ትሻዓተ ኣዋርሕ 237 ፕሮጀክት ናብ ተግባር ምህርቲን 
ግልጋሎትን ንምሽግጋር ከምዝተኽኣለ ተዛሪበን።

ኣብ ዝሓለፉ ትሻዓተ ኣዋርሕ ልዕሊ ክልተ ቢልየን ዶላር ቀጥታ 
ኢንቨስትመንት ምስሓብ ከምዝተኻኣለ ተገሊፁ

ዜና ወጋሕታ

ትርሓስ ፍቃዱ

ኣዲስ ኣበባ፡-  ኣብ ውሽጣዊ ጉዳይ ኢትዮጵያ ኢድ 
ንምእታው ዝደልይ ዝኾነ ኣካል ተቐባልነት የብሉን ክብል 
ሚኒስቴር ጉዳያት ወፃኢ ኣፍሊጡ ። ብሕጊ ዝተኣገደ  
ህወሓት ናብ ዘተ ንምምፃእ ዝግበር ፃዕሪ ተቐባልነት 
ከምዘይብሉ ኣመልኪቱ።

ቤት ፅሕፈት ወሃቢ ቃል ሚኒስቴር ጉዳያት ወፃኢ ኣብ 
ዘውፀኦ መግለፂ፤ኣብ ውሽጣዊ ጉዳይ ኢትዮጵያ ክኣትው 
ዝደሊ ዝኾነ ወፃእተኛ ከምዘይትቕበል ኣፍሊጡ። ኣሜሪካ 
ኣብዚ ሰሙን ዘውፀአቶ ኢድ ኣታውነት ዘለዎ መግለፂ 
ተቐባልነት ከምዘይብሉ ኣመልኪቱ።

ኣብ ውሽጣዊ ጉዳያት ኢትዮጵያ ንምእታው 
ምፍታን ብፍላይ ድማ ምስ ሓይልታት ፀጥታ ኣምሓራ 
ዝተተሓሓዘ፤ ግቡእ ዘይኮነ ተደጋጋሚ መግለፅታት 
ከምዝሃቡ ዘመላኸተ ሚኒስቴር ጉዳያት ወፃኢ፤ኢትዮጵያ 
ሉኣላዊት ሃገር እያ ውሽጣዊ ጉዳያታ ብኸመይ 
ከምእተመሓድር ክእዝዝ ዝፍትን ዝኾነ ናይ ወፃኢ ኣካል 
ኣብ መግለፂኡ ሓደሓደ ኣጋራት፤ ኣብ ውሽጣዊ ጉዳያት 
ትኹረት ንምግባር ምፍታኖም ዘመላኸተ እቲ ሚኒስቴር 
ጉዳያት ወፃኢ ኣብ ሓበራዊ ድሌት መንግስቲ ኢትዮጵያ 
ምስ ኣጋራት ንምስራሕ ድሌት እንተሃለወ ‘ውን ኣብ 
ውሽጣዊ ጉዳያት ናይ ንምእታው ፈተነ ብዘይምቁራፅ  
እንተቐፂሉ ምስ ኣጋራት ዘለዎ ርክብ ንምግምጋም ከም 
ዝግደድ ዕላዊ ገይሩ።

ከም መግለፂኡ እንተኾይኑ፤መንግስቲ ኢትዮጵያ 
ኣብ ኹሎም መኣዝናት ድንበር ልዕልነት ሕጊ ንምስፋን 
ዘድልዩ መዋቕራት ፀጥታን መገድታትን ናይ ምምዕርራይ 
ሓላፍነት ኣለዎ። እዚ ሓላፍነት ድማ ኣብ ሕገ መንግስታዊ 
ስርዓት እቲ ሃገር ዘጋጥሙ ዝኾኑ ሓይልታት ንምክልኻል 
ምርግጋፅ ሰላምን ደሕንነትን ብሕጊ ዝተውሃቦ እዩ። 
መንግስቲ  ፌደራል ኣብ ክልል ትግራይ ልዕልነት ሕጊ ናይ 

ኣብ ውሽጣዊ ጉዳይ ኢትዮጵያ ኢድ ንምእታው 
ዝደልይ ኣካል ተቐባልነት ከምዘይብሉ ሚኒስቴር 

ጉዳያት ወፃኢ ኣፍሊጡ
• ንህወሓት ናብ ዘተ ናይ ምምፃእ ፃዕሪ ተቐባልነት ከምዘይብሉ ውን ኣፍሊጡ

ምኽባር ስራሕ እንትሰርሕ ኣብ ውሽጢ እዚ ”ማዕቀፍ” 
ብምዃን እዩ።

ኢትዮጵያ ብዕሊ ክትውረር ከላ ዕሽሽ ክንብል 
ኣይንኽእልን፤ኣግባብ ብዘይኮነ መገዲ ‘ውን ኣብ ውሽጣዊ 
ጉዳይ ኢዶም ዘእትዉ ሱቕ ኣይንብልን ዝበሉ ጉዳያት 
ወፃኢ፤ነዚ ተባሂሉ ድማ መንግስቲ ኢትዮጵያ ብዘይግቡእ 
ጥራሕ ዘይኮነስ ሙሉእ ንሙሉእ ተቐባልነት ዘይብሎም 
መግለፅታት ውድቂ ከምዝኾኑ እቲ ሚኒስቴር ኣፍሊጡ።

ኣብ ኢትዮጵያ ብፍላይ ኣብ ክልል ትግራይ ብሄራዊ 
ምርድዳእ ኣድላዪ እዩ፤ንዝብል መግለፂ ኣሜሪካ ምላሽ 
ዝሃበ ጉዳያት ወፃኢ መንግስቲ ኢትዮጵያ፤ ኣብ ውሽጢ 
ሃገር ኣድላዪ ብሄራዊ ምርድዳእ ንኽፍጠርን ብሄራዊ ዘተ 
ንምዕባይን ብንቕሓት እናተሰርሐ ምዃኑ ኣፍሊጡ፤ምስ 
ብሕጊ ዝተኣገደ ህወሓት ግና ናብ ዘተ ንምምፃእ 
ዝግበር ፃዕሪ ተቐባልነት ከምዘይብሉ ኣብቲ መግለፂ 
ኣመልኪቶም።

እቲ መግለፂ ጉዳይ ወፃኢ ከምዘፍለጦ፤መንግስቲ  
ባህሊ  ሰላምን ዕርቅን ንኽጉልብት፣ናይ ሲቪልን 
ፖለቲካን ባህሊ ንክዓቢ ዓብዪ ፃዕሪ እናገበረ እዩ። 
ተቓወምቲ  ፓርትታት፣ ማሕበረ ሰብ ኣካዳሚ፣ትካላት 
ሲቪል ማሕበራትን ዝተፈላለዩ  ተወከልቲ  ሕብረተሰብ  
ኣንስትዮን መናእሰይን ሓዊሱ ሰፊሕ ክፋላት ሕብረተሰብ 
ኢትዮጵያ ዘሳትፍ ተኸታተልቲ ዘተታት ኣዳሊዉ እዩ።

ብተወሳኺ ድማ መንግስቲ ኢትዮጵያ ዘተ 
ንምብርትታዕ ምስ ሕጋዊ ተቓወምቲ ፓርትታት፣ካብ 
ኣባላት ሲቪክ ማሕበረሰብ፣ካብ ውልቀ ዘፈር፣ካብ 
ሽማግለታት ዓዲ፣ሙሁራት፣ካብ ተፈለጥቲ  ውልቀ 
ሰባትን ምስ ካልኦትን ንምርኻብ ድሉው ከምዝኾነ 
ኣርእዩ። ኣብታ ሃገር ምስ ዝካየዱ ብሄራዊ ኸይድታት ዘተ 
ግን ህወሓት ንኽሳተፍ ኣጋራት ዝገብርዎ ድፍኢት ግና 
ተቐባልነት ከምዘይብሉ ግልፂ ክኸውን ኣለዎ ኢሎም።

ህወሓት ልኣላውነትን ሕገ መንግስታውን ስርዓት 

እዛ ሃገር ኣብ ሓደጋ ዘውደቐ ብምዃኑ ዘይሕጋዊ ጉጅለ 
እዩ። ፓርላማ ኢትዮጵያ ኣብ ቐረባ እዋን ግብረ ራዕዳዊ  
ዝብል ስያመ፤ ብመሰረት ዝተውሃቦ ውሳነ ኣፅዲቑ እዩ። 
በዚ ምኽንያት ድማ መንግስቲ ኢትዮጵያ፤ ምስ ህወሓት 
ተዛተዩ ዝብል ተደጋጋሚ ፃውዒት ፈፂሙ ኣይቕበሎን 
ክብል ጉዳያት ወፃኢ ኣመልኪቱ።

ከም መግለፂ ጉዳያት ወፃኢ እንተኾይኑ፤መንግስቲ 
ኢትዮጵያ ፈተናታት እንተሃለውዎ ‘ውን ንሰላምን 
ምርግጋዕን እዛ  ሃገር ብፅንዓት እናሰርሐ እዩ። ይኹን 
‘ምበር  እዛ  ሃገር ናብ ብሄራዊ መረፃ እናኸደትሉ 
ዘላ ጭቡጣት ብዘይኮኑ መረዳእታታት ተመርኲዞም 
መረዳእታ ዘሰራጭዉ መራኸብቲ ሓፋሽ፤ ናይ መንግስቲ 
ሽም ካብ ምርሳሕን ኸይዲ እቲ መረፃ  ካብ ምፅላም ኻሊእ 
ዕላማ የብሎምን። 

እቲ ሚኒስቴር ከም ዘፍለጦ፤ መንግስቲ ጋዜጠኛ ኣሲሩ 
ወይ ድማ ዓፈና ኣካይዱ ዝብሉ ኽስታት እንተቐረበሉ 
‘ውን፤ ሕጊ ብምጥሓስ ምበር ብፖለቲካዊ ኣረኣእያ 
ዝተኣሰረ ጋዜጠኛን  ፖለቲከኛን ከምዘየለ መንግስቲ 
ይኣምን። ወፃእተኛ ጋዜጠኛታት ብዝምልከት መንግስቲ 
ስራሕቲ ጋዜጠኝነቶም እንትሰርሑ ሕግታት ናይዛ ሃገር  
ብጥብቂ ንኸኽብሩ ይሓትት። እዚ ዘየኽበሩ ብዘይ ሓንቲ 
ፀገም እናሰርሑ ፀኒሖም እዮም። ይኹን ‘ምበር መንግስቲ 
ሕጊ ንምኽባር ፍቓደኛታት ንዘይኮኑ፤ኣድላዪ ሕጋዊ 
ስጉምቲ ግድን ምዃኑ ግልፂ ክኸውን ኣለዎ።

ዝተማለአ ባህሊ ዲሞክራስን ፖለቲካን፤ ምህናፅን 
ምሕላውን ውሽጣዊ ኸይዲ እንተኾነ ‘ውን ብናይ ደገ 
ድፍኢት ክርከብ ከምዘይኽእል እርግፀኛ ምዃን የድሊ። 
ዲሞክራሲ ንምስፍሕፋሕ መሰረታዊ ጉዳይ ንምኽባር  
ኣብ ልዕልነት ሕግን ሕገመንግስታውን ምስራሕ እዩ። 
ስለዝኾነ መንግስቲ ሓላፍነቱ ወሲዱ ሰፋሕቲ ናይ ለውጢ 
ስራሕቲ ኣብ ምስራሕ ይርከብ ክብል ጉዳያት ወፃኢ 
ኣመልኪቱ።

ምንባሩ ተሓታትነት ዘይምዝርጋሕና መርኣያ 
እዩ። ደቅና ዕድል ትምህርቲ ክረኽቡ ግቡእ ስራሕ 
ኣይተሰርሐን። ሐዚ'ውን እንተኾነ ብህፁፅ ናብ ተግባራዊ 
ስራሕ ዘእቱ ምንቅስቓስ ክጅመር ኣለዎ›› እንትብሉ  ዶ/ር 
ኣብርሃም በላይ ውሳነ ኣሕሊፎም።

ዶክተር ኣብርሃም ኣብ ኣሸጎዳ ዝርከብ መገጣጠሚ 
ትራክተር ዑደት ዘካየዱ እንትኾን፣ስራሕቲ ሕርሻ 
ክልል ትግራይ ናብ ንቡር ንምምላስ ኣብ ዝግበር ፃዕሪ 
ብቴክኖሎጂ ዝተሓገዘ ማሕረስ ንምክያድ ዘይተሓለለ 
ፃዕሪ እናተገብረ ከምዝርከብ ገሊፆም።

ግዝያዊ ምምሕዳር  ትግራይ ቐዳምነት ሂቡ ካብ 
ዝሰርሖም ስራሕትን ግዜ ክወስድ ዘይግበኦን፣ ኩሉ ፈታዊ 
ህዝብና ድጋፍን ቆላሕታን ዘድልዮ ስራሕ ሓደ ሕርሻ እዩ 
ኢሎም።

ብኻሊእ ዜና ከዓ እቶም ዋና ኣፈፃሚ ስራሕ ኣብ 
መቐለ ዝርከቡ ተመዛበልቲ ዘፅልሉ ዝስራሕ ዘሎ ግዝያዊ 
መፅለሊ ብኣካል ብምኻድ ተዓዚቦም ኢዮም።

ድሕሪቲ ከይዲ ምዕዛብ፣ ካብ ዝተፈላለዩ ከባብታት 
ትግራይ ተመዛቢሎም ኣብ መቐለ ዝርከቡ ተመዛበልቲ 
ዘላቒ መፍትሒ ክሳብ ዝወሃብ ቅድሚ ኽረምቲ ዘፅልሉ 
ግዝያዊ መፅለሊ እናተሰርሐ ከምዝርከብ  ዶክተር 
ኣብርሃም  ኣፍሊጦም።

እቲ መፅለሊ እኹል እኳ ተዘይኮነ ብቕልጡፍ 
ክዛዘመሉ ዝኽእለሉ መንገድታትን ኣማራፅታትን ክርእይ 
ዕድል ሂቡኒ እዩ 'ውን ኢሎም። ብህፁፅ ንምዝዛም 
ዝኽእለሉ ኣንፈት ብምቕማጥ ይስራሕ ምህላዉ'ውን ኣብ 
ማሕበራዊ ሚዲያ ፌስ ቡክ ገፆም ፅሒፎም።

ፀገም ዝፈትሕ'ምበር...

ኽፍኣትን ምቅሕሓርን ኣየምህርን። እኳ ድኣስ  
እንተኽኢልኩም ምስ ኹሉ ብሰላም ንበሩ እዩ ዝብል። 
ፈቲኻ ከይፎተኻ ‘ውን ምስ ዘይመስለካ ምንባር ግድን 
እዩ።

ሰባት ብእምነት እንተነቢሮም ምድግጋፎም 
ማንም ክሽርሽሮ ኣይኽእልን ዝበሉ ሸኽ መሓመድ፣ 
ኢትዮጵያውያን ዘለና ምትሕስሳብን ሓድነትን ኣብ ኹሉ 
ዓለም ዝፍለጥ እዩ፤ኾይኑ ግና ሐዚ ዘለና ግብሪ ንእምነትና 
ዝገልፅ ኣይኮነን ኢሎም። ስለዝኾነ እምነትና ናብ 
ኻልኦት'ውን ክነተኣታትዎ ይግበአና። ኣንሕና እንተኣሚና 
ብዙሓት ኣመንቲ ክነፍርይ ንኽእል ኢና። ኣንሕና ከይኣመና 
ግና ዘይሕሰብን ዘይኸውንን ነገር ክብሉ ገሊፆም።

ድኹማት ሰባት ድኽመቶም ዝፅግኑ ብሄር ወይ ድማ 
ሃይማኖት ሽፋን ገይሮም እዮም ዝበሉ ሸኽ  መሓመድ፣ሐዚ 
እናተርኣየ ዘሎ  ፀገም ድማ ድኹማት ዝፈጠርዎ ፀገም እዩ 
ኢሎም።

‹‹ጥዑያት ሰባት ስምዒቶም  ብግልፂ  እዮም 
ይዛረቡ፤በሰንከይ ሰብ ክጉዳእ የብሉን እዮም ዝብሉ። 
ሰብነቶም ተረዲኦም ንሰባት ፅቡቕ ካብ ምግባር ዓዲ 
ኣይውዕሉን። እቲ ፀገም ኣብ ርእሲኦም ከምዝበፅሕ 
ይፈልጡ እዮም። ኣነ ሰብ እየ ኣብዛ ምድሪ ዘለኒ 
ፃንሒት'ውን ጊዚያዊ እዩ›› ኢሎም ይሓስቡ ክብሉ 
ገሊፆም።

‹‹ጥዑያት ሰባት ሕማቕ ታሪኽ ኣየመዝግብን 
ዝብሉ ጥራሕ ኣይኮኑን፤ዘተኣሳስር ስርዓተ 
እምነት ዝሕሉ ተግባር ዝፍፅሙ እዮም።ንወገነይ 
ብምቑሳል፣ብምድማይ፣ህይወቶም ብምቕዛፍ፤ሃፍቶም 
ብምዝራፍ ታሪኸይ ኣይቐብርን ዝብሉ ስለዝኾኑ ኣብ 
ግብረተ ኽፍኣት ኣይሳተፉን። ኣብ ፈጣሪ ‘ምበር ብዝኾነ 
ኣካል ክጉልበቡ ኣይደልዩን። ዓቕሞምን ጉልበቶምን 
ፈጣሪኦም ስለዝኾነ፤ሕማቕ ተግባር  ዝፍፀም ብኣመንቲ 
ዘይኮነስ ካብዚኦም ወፃኢ እዩ ››ክብሉ ኣረዲኦም።

ኣብ ኢትዮጵያ ብሄርተኛ ሰብ ኣሎ ኢለ ኣይኣምንን። 
ምኽንያቱ ሙስሊምን ክርስትያንን ጥራሕ ዘይኮነስ 
ኦሮሞ፤ ትግራዋይ ፣ኣምሓራይ፣ዓፋርን ጉራጌን፣ሱማሌን 
ቤንሻንጉልን  ወዘተ ብመውስቦ ዝተኣሳሰረ እዩ ዝበሉ ሸኽ 
መሓመድ፣ እዚ ድማ ፅርይ ዝበልኩ እየ ንምባል ዘኽእል 
ኹነታት የለን። ታሪኽ'ውን ነዚ ኣይነግረናን።ስለዝኾነ 
ድማ ህዝቢ ኢትዮጵያ ብሄርተኛ ዘምስልዎ ድኹማት 
ዝጥቀሙሉ ስራሕ እዩ ኢሎም።

‹‹እምነት ዘለዎ ህዝቢ ብዝኾነ መልክዑ ኣብ ሓድነቱ 
ኣይደራደርን። ንግብረተ ኽፍኣት'ውን ኣይተሓባበርን። 
እቲ ዝሳተፍ'ውን እሱ እዩ ኢለ ኣይኣምንን። ስለዝኾነ 
ድማ እቲ ሐዚ ዘሎ ምፍንቓላት፣ምጥፋእ ህይወት 
ብብሄርን ብሃይማኖትን ዝተመኽነየ  ‘ምበር  ኣፍቲ 
ህዝቢ ዘሎ ከምዘይኮነ ብምእማን ብሓድነት ነቲ ፀገም 
ፍታሕ ምሃብ  ኣድላዪ እዩ›› ክበሉ ሚዒዶም።

‹‹እምነት ዋና መሰረቱ... 

ኢኮኖሚ ምንቕስቓስ ክሳብ ዝመፅእ ክስራሕ 
ዝግበኦ ከም ጥዕና ትካላት፣ እታዎታት ሕርሻ፣ ስልኪ፣ 
መንገዲን መብራህት ኣቐዲምካ ክስርሑ ኣለዎም  ክብሉ 
ኣተሓሳሲቦም። 

ኵናት ኣብ መሰረተ ልምዓት፣ብቚጠባ ጥራሕ 
እንተይኮነስ ኣተሓሳስባ 'ውን ዘዕኑ ተግባር እዩ 
ዝበሉ ኣይተ ጌታቸው፣ ዝተጎድአ ስነ ልቦና ኣብ ስሩዕ 
ኢኮኖሚያዊ  ምንቕስቓስ ናይ ባዕሉ ኣሉታዊ ፅልዋ 
ስለዘለዎ መንግስቲ ይኹን ካልኦት ዝምልከቶም ኣካላት 
ትኹረት ሂቦም ንኽሰርሕሉ ኣተሓሳሲቦም። 

ሰላም ምስ ምርግጋፅ መንግስቲ ጎኒ ንጎኒ ኢኮኖሚ 
ትግራይ ክሓዩ ኩሉ ኣማራፂታት ምጥቓም የድሊ። 
ሓረስታይ ንኽሓርስ መንግስቲ ኣገደስቲ ዝባሃሉ ናውቲ 
ሕርሻ ከማለአሉ ይግባእ ኢሎም። 

ሰላም ክሳብ ዝረጋገፅ ተባሂሉ ኢድካን እግርኻን 
ኣጣሚርካ ምፅባይ ኣየድልን። ሰላም ክሳብ ዝመፅእ እቲ 
ፀገም እናገደደ ከይኸይድ መንግስቲ ናብ ሕብረተሰብ 

ክቐርቡ ዝግበኦም መሰረታዊ ነገራት ኣብ ምቕራብ 
ኣበርቲዑ ክሰርሕ ይግበኦ ኢሎም።

ሰላም እንተዘይሃልዩ ህልውና ህብረተሰብን 
ኢኮኖምያዊ ምንቕስቃስን ክህሉ ስለ ዘይኽእል 
ሕብረተሰብ ምስ መንግስቲ ተሓባቢሩ ሰላም ኣብ 
ምርግጋፅ ኣበርቲዑ ክሰርሕ ኣለዎ። ኮይኑ ግና ኣብ 
ሓንቲ ዓዲ ሰላም ብመንግስቲ ጥራሕ ክረጋገፅ ትፅቢት 
ኣይግበርን ክብሉ ገሊፆም።

መንግስቲ ጥራሕ ሰላም ከምፅእ ኣይኽእልን ዝበሉ 
ኣይተ ጌታቸው፣ ብፍላይ መንግስቲ ሰላም ንምስፋን 
ትኹረት ገይሩ ኣብ ዝሰርሐሉ  ኩነታት ኩሉ ህብረተሰብ 
ኣብ ጎኑ ጠጠው ብምባል እጃሙ ከወፊ ይግበኦ ኢሎም። 
ኩሉ ነገር መንግስቲ ክሰርሖ ትፅቢት ክግበር'ውን 
ከምዘይብሉ ሓቢሮም። 

ኣብ ትግራይ ሰላም ክሰፍን ኢሂን ምሂን ክህሉ 
ይግባእ፤ ዝተፋላለየ ሓሳብ ናይ ምትእንጋድ ባህሊ 
ክምዕብል ኣለዎ። ናተይ ሓሳብ ጥራይ እዩ ትኽክልን  

ንዓዲ ዝጠቕምን ዝብል ኣተሓሳስባ ክህሉ የብሉን። 
ከምዚ እንተኾይኑ ናብ ኵናት ስለ ዘምርሕ ካብዚ 
ኣጋጢሙ ዝኒሀ ዕንወት ትምህርቲ ምውሳድ የድሊ 
ኢሎም። 

ናብ ሰላምን ኢኮኖሚያዊ ምንቕስቃስ ህዝቢ 
እንተይሓዝካ ምስግጋር ስለ ዘይካኣል ህዝቢ ብጥሜት 
ከይመውት ብፍላይ  ብቐረባ ንትግራይ ዘማሕድር ዘሎ 
ኣካል መንግስቲ ረድኤት ብትኽክል  ናብ ሕብረተሰብ 
ይበፅሕ ምህላዉ ከረጋግፅ ይግበኦ ኢሎም።

ድሕንነት ህብረተሰብ ቕድሚ ፖለቲካ እዩ፤ ኣብ 
ትግራይ ዝሳተፉ ፖለቲካዊ ውድባት ካብ ዝኾነ ስምዒት 
ወፂኦም ኢኮኖሚ ትግራይ ኣብ ምቕያር ትኹረት ገይሮም 
ክሰርሑ ኣለዎም። ሰብ ሃፍቲ ብሃፍቶም፣ ሙሁራት 'ውን 
ብትምህርቶም ክሕግዙ ክኽእሉ ኣለዎም። መንግስቲ 
ምሕጋዝ ማለት ፖለቲክኡ ምሕጋዝ ማለት ተገይሩ 
ጥራሕ ክውሰድ የብሉን። ፀገም ሕብረተሰብ ንምፍታሕ 
ኩሉ ብዝኸኣሎ ተሳታፋይ ክኸውን ኣለዎ ኢሎም። 

ኢኮኖሚያዊ ምንቕስቃስ... 

ኣብ ኸይዲ ከምዝርከብ ብድምሩ 30 ሽሕ 800 
ኩንታል ምሩፅ ዘርኢ ናፍቲ ክልል ከምዝቐርብ ዘፍለጡ 
እቶም ዳይሬክተር፤እዚ'ውን እቲ ክልል የድለየኒ እዩ 
ኢሉ ካብ ዝሓተቶ መጠን በጀት ንዓቐብ ከምዝኾነ 
ኣመልኪቶም። እስካብ ሐዚ ዘሎ'ውን 8 ሽሕን 521 ነጥቢ 
ሓሙሽተ ኩንታል ምሩፅ ዘርኢ ናብ መቐለ እናተጉዓዓዘ 
ከምዝርከብ ገሊፆም።

ብሓፈሻ ኣብ ክልል ትግራይ ዝርከቡ ሓረስቶት ምሩፅ 

ዘርኢ ሓዊሱ፤ማዳበርያ ብእኹል መጠን እናቐረበሎም 
ይርከብ ዝበሉ እቶም ዳይሬክተር፤ብፍላይ ድማ ምስ ዘሎ 
ወድዓዊ ኹነታት ጎኒንጎኒ እቲ ሓረስታይ ስሩዕ ልምዓት 
ክቕፅልን ከልምዕን ይከኣል እዩ ብዝብል  ስምዒትን 
ኣተሓሳስባን ናብ ልምዓት ክእቶ ብዝተፈለየ መልክዑ 
ድጋፍ እናተገበረ እዩ ኢሎም።

ማዳበርያ፣ ምሩፅ ዘርእን ኬሚካልን ንሓረስታይ 
ኣብ እዋኑ ምቕራብ ተዘይተኻኢሉ ምህርቲ 

ምዕባይን፤በብእዋኑ እናወሰኸ ንዝመፀ ቑፅሪ ህዝቢ 
ምምጋብ ኣይከኣልን  ዝበሉ እቶም ዳይሬክተር፤ብዘለዎ 
ውሑድ መሬት ምህርቲ ምዕባይ ግድን እዩ ኢሎም።

ነዚ ድማ ብዋናነት ግብኣታት ግብርና ምጥቃም 
ግቡእ እዩ። ንምጥቃም ድማ ኣብ እዋኑ ክቐርብ ኣለዎ  
ብምባል ነቲ ዘፈር ልዑል ትኹረት ብምሃብ እናተሰርሐ 
ከምዝኾነን ኣፈፃፅምኡ'ውን ካብ ዝሓለፉ ዓመታት ዝሐሸ 
ከምዝኾነን ኣይተ መንግስቱ ጠቍሞም።

ጠለብ ናይ ሓመድ... 

ብምትሕብባር ኣካዳሚ ኣመራርሓ መለስ ዜናዊን ትካል ፕረስ ኢትዮጵያ በቢሰሙን 
ዝዳለው ትምህርታዊ ፅሑፍ

ናይቲ ኣካዳሚ ምርምር ተልእኾ ብዝግባእ ንምቕማጥ 
ኣብ ፈለምታ ሃገራውን ትካላውን ተልእኾ ምግንዛብ 
ግቡእ እዩ።ሃገራዊ ተልእኾ ፌዴሪኢ መሓውራዊ 
ኢኮኖምያዊ ዕብየት ብምፍጣን ኢትዮጵያ ኣብ 2025 
(እኤኣ)ማእኸላይ ኣታዊ ምስ ዘለዎምን ፣ኣብ 2027 ድማ 
ዝዓበዩ ሃገራት ብርኪ ንምስላፍ እዩ። ተሳትሮን ፍትሓዊ 
ተጠቃሚነትን ህዝቢ ዘረጋግፁ ፖሊስታት ስትራቴጅታት 
ብምቕራፅን ትልሚ ብምትግባር ቕልጡፍን ተኸታታልን 
ዕብየት ኢኮኖሚ ምምዝጋብ ናይቲ ተልእኾ ኣካል እዩ።በዚ 
መሰረት'ውን ኣብ ዝሓለፉ 16 ተኸታታሊ ዓመታት ከም 
ሃገር ቅልጡፍ ዕብየት ምምዝጋብ ተኽኢሉ እዩ።

ዝተመሓየሸ  ተልእኾ ኣመራርሓ ኣካዳሚ ብቑዕን 
እኹል ኣመራርሓ ብምህናፅ ንተልእኾ ድልው ምግባር፣ 
ዓለምለኻዊ ፣ኣህጉራዊ ፣ኸባብያውን ሃገራዊ ወድዓዊ 
ኩነታትን ፀገም ዝፈትሑ ፅንዓትን ምርምርን  ምክያድ 
፣ምልኸታን ትንተናን ብምክያድ ንመንግስቲ ግልጋሎት 
ምኽሪ ምሃብ እዩ።

ካብዚ መንፅር ብዛዕባ ተልእኾ ኣካዳሚ ኣመራርሓ 
መለስ ዜናዊ ፌዴሪኢ  ብቤት ምኽሪ ሚኒስትራት ቑፅሪ 
ደንብ 321/2006 ደንቢ ምጥያሽ ከምዚ ክብል ኣቕሚጡ 
እዩ።ብትምህርቲ፣ብስልጠና፣ብምርምርን ብምምኻርን 
ብቅዓትን ብስለትን ዘለዎም ሳይንሳውን ዘበን ተሳገርትን 
ሓሳባት ብምምሃዝ ብልፅግና ኢትዮጵያ ኣብ ሽቶ 
ንምብፃሕ ፣ብኣመራርሓ ጥበብን ፈጠራን ዝተሃነፀ ፣ሓደ 
ኢኮኖምያዊ ማሕበረሰብ ብምህናፅ ብሄር ብሄረሰባትን 
ሃገረ መንግስትን ብዘተኣማምን ኩነታት ሽቶ ንምስኻዕ 
፣ናይ ምድማርን  ብልፅግና ኣተሓሳስባ ብዕምቆት ዝተረደአ 
ኣብ ህዝቢ ልዕልነት ዝረኸበ ኣተሓሳስባ ንክኸውንን 
ብፅንዓትን ምርምርን ስራሕቲ ዝተደገፈ ስልጠና 
ትምህርቲ ፕሮግራም ምዝርጋሕን ግልጋሎት ምምኻርን 
ብምቕራብ ኣመራርሓ ምህናፅ እዩ።ካብዚኦም ተልእኾ 
እቲ ኣካዳሚ ብብርኪ ዓለም ለኸ ተናሓናሒ ኣመራርሓ 
ኣካዳሚ ኾይኑ ናይ ምርኣይ ራእይ ኣለዎ።

እቲ ኣካዳሚ ተልእኾ ንምስኻዕ ሓሙሽተ 
ትልሚ ኣለውዎ።እቲ ፈላማይ ብኣመራርሓ ጥበብ 
ዝተሃነፀ፣ብፈጠራ ክእለቱ ዝተመስገነ ፣ሕቶ ህዝቢ 
ቕልጡፍ መልሲ ምሃብ ዕሙቕ ኣተሓሳስባ ዘለዎ 
ኣመራርሓ በቢብርኩ ምፍራይ፣ ዕምቆት ዘለዎም ፅንዓትን 
ምርምርን ስራሕቲ ዝተመስረተ ዘተኣማምንን ኹሉ 
ዝሓቖፈ ትምህርትን ስልጠናን ምዝርጋሕ እዩ።

ካልኣይ ሃገራዊ ፖሊስን ስትራቴጅን ሳይንሳዊ ብዝኾነ 
መገዲ ብዝትግበርን ሓደ ፖለቲካን ኢኮኖሚን ማሕበረሰብ 
ብፅኑዕ መሰረት ብምህናፅ ዲሞክራስያዊ ሓድነት ንክሰፍን 
ዝገበሮ ኹለንተናዊ ፃዕሪ ብልዕልነት ዝመርሕ ኣመራርሓ 
በቢብርኩ ምህናፅ እዩ።

ሳልሳይ ሃገር ዝጀመረቶ ጉዕዞ ብልፅግና ሽትኡ 
ንክወቅዕ ዓለምለኻውን ኣህጉራውን ተሞክሮ ብምትእስሳር 
ሳይንሳዊ ብዝኾነ መገዲ ዝትግበር፣ህዝባዊ ምንቕናቕ 
ዝምራሕን ፖሊስን ስትራቴጅን መንግስቲ መሰረት 
ብምግባር ዓቕሚ ህንፀት ኣመራርሓ ምክያድ እዩ።

ራብዓይ ዕላማ ንሃገርናን ኸባቢናን ሰላም 
፣ልምዓትን ዲሞክራስን ጭቡጥ ዘሎዎም ስትራቴጅያዊ 
ጉዳያት ብምክትታልን በምትንታንን ሰልጠንቲ ንድፈ 
ሓሳብውን ተግባራዊ ኣመራርሓን ፍልጠት ንምዕባይ  
፣ብምስፍሕፋሕን በምትሕልላፍ ኽቡርነት ስራሕ 
ብልፅግና ሕብረተሰብ ዘራምድ ኣተሓሳስባ ንኽሰርፅን 
ባህርን ስራሕን ባህሊ ለውጥን ዕብየትን ንክመፅእ ትፅቢት 
ዝግበር ሓላፍነት ምውፃእ እዩ።

ሓምሻይ ሰልጠንቲ ኣብ ፌደራላዊ ዴሞክራሲ 
ሪፐብሊክ ኢትዮጵያ ሕገ መንግስቲ መሰረት ናይ 
ብሄራት ብሄረሰባትን ህዝብታት መሰል፣ማዓርነትን 
ዲሞክራስያውን ሓድነት ዘለዎም ግንዛበ ብምጥንኻር 
ሃገራዊ ሓድነትን ህንፀት ሃገረ መንግስት ምፍጣን እዩ። 
እዚኦም ዕላማ ንምስኻዕ ዝካየዱ ፅንዓትን ምርምራን 
ካብ መንግስቲ ወድዓዊ ድልየት (focus on the 
urgent needs of the government and people) ን 
ካብቲ ኣካዳሚ ተልእኾ ዝወፁ እዮም። እዚኦም ድማ 
5 ቀንዲ ቀንዲ ተፈልዮም ተቐሚጦም እዮም። 1ይ/
ኣመራርሓ፣ምምሕዳርን ፐብሊክን ጉዳያት ሪፎርም 2ይ/
ርእዮት ዓለማዊ፣ፖለቲካውን ኢኮኖምያውን ጉዳያት፣3ይ/
ማሕበራዊ ፣ታሪኻዊ ባህላዊ ጉዳያት 4ይ/ብሄራዊ 
፣ኸባብያዊ ኣህጉራውን ዓለምኻዊ ወድዓዊ ኩነታት፣5ይ/

‹‹ዝካየዱ ፅንዓትን ምርምርን ካብ መንግስቲ ወድዓዊ ድልየትን  
ካብቲ ኣካዳምን ተልእኾ ዝተወሰዱ  እዮም››

- ኣይተ ደምሴ ሽቶ
ፅሬት ዘለዎ ትምህርቲ ስልጠና ኣመራርሓ እዮም። 
ቐዳምነት ትኹረት ዝዋሃቦም ዘፈራት ካብ ውሽጢን 
ወፃእን መዳርግቲ ኣካላት ብምምኽኻር በቢእዋኑ 
ዝማሓየሹ ዝኽእሉን ናብ ተግባር ክቕየሩ ብዘኽእሉ 
ኩነታት ዝቕረፁ እዮም።

በቲ ኣካዳሚ ተፈልዮም ብኣወዳድባን ብኣሰራርሓ 
ዝተሓገዙ 5 ፅናዓትን ምርምርን ፈፀምቲ ኣካላትን ኣለዉ። 
እዚኣቶም'ውን ፡-

1ይ/ዘፈር ስታፍ እዩ። ዘፈር ፅንዓትን ምርምርን 
ብምኽትል ፕሬዝዳንት ዝምራሕ እንትኸውን ኣብ ትሕቲኡ 
ኣብ ዝወደቡ ክልተ ዳይሬክተራትን 5 ክፍሊ ምርምር 
ውሽጢ ካብ 15 ዘይንእሱ ምሁራን ኣብ ስራሕ ኣለዉ ። 
እዚኣቶም ድማ ካብ 2008 ዓ.ም  ጀሚሩ በቢዓመቱ 5 
ርእሰ ጉዳያት ምርምር ሒዞም (75ሚኢታዊ) ምርምርን 
25 ሚኢታዊ ምምሃር /ምስልጣን ትካላዊ ፖሊሲ ፅንዓትን 
ምርምርን ብምክያድ ዓቕሚ ዝሃነፁ እዮም።

2ይ/ኣወዳድባ ናይቲ ኣካዳሚ ውሽጢ ስታፍ 
እዩ።እዚ ኣብ ኣካዳሚ ዘፈር ውሽጢ ዘለዉ ክሳብ 30 
ዝኾኑ ፕሮፌሰራትን ኣመራርሓን ኣብ ውሽጢ ስልጠና 
ዘለዉ ካብ 15 ዘይንኣሱ ምሁራን ዝምልከት እዩ። እዚ 
ኣወዳድባ ካብ 2012 ዓመት በጀት ጀሚሩ ናብ ስራሕ 
ዝኣተወ እንትኸውን 75 ሚኢታዊ ምምሃር/ምስልጣንን 
25 ሚኢታዊ ምርምር  ትካላዊ ፖሊሲን ዝተዘርገሐ 
ውሽጣዊ ኣሰራርሓ በቢዓመቱ ብውሑድ 5  ምርምር 
ርእሲ ጉዳያት ፅንዓትን ምርምርን የካይድ እዩ።

3ይ/ምስቲ ኣካዳሚ  ብምትእስሳር ንምስራሕ 
ብድልየትን ብፈቓደኝነትን ዝተወደበ 65 ኣባላት ዘለዎን 
ጠቕላላ ጉባኤ ዝተመረፁ 9 ኣባላት ዘለዎ ኣመራርሓ 
ስራሕ ኮሚቴ ዝምራሕ ቲንክ ታንክ ዝብል ተግባራዊ 
መፀውዒ ዘለዎ እኩብ ምሁራን እዩ። እዚ ኣወዳድባ ኣብ 
2011 ዓመት በጀት መወዳእታ ናይ ፅንስ ሓሳብ ሰነድን 
ኣሰራርሓን መምርሒ ተዳልይሉ ንሓደ መዓልቲ ዘተ ምስ 
ኣካየደ ተጣይሹ 2013 በጀት ዓመት ትልሚ ብምውፃዕ  3 
ምርምራ ፣ 2 ፓናል ዘተ ሓደ ዎርክሾፕ ዘካየደ እንትኾን 
ኣብ 2013 በጀት ዓመት'ውን ተመሳሳሊ ትልሚ ብምሓዝ 
ተግባራዊ ምንቕስቃስ ይርከብ።

4ይ/ምስ መዳርግቲ ኣካላት  ክልተ  ናይ ምርምር 
ትኹረት ዘፈራት ብሓባርን ብምትሕብባርን ምርምርን 
ምክያድ ዝምልከት እንትኸውን ብፍላይ ድማ ኣብ 2012 
በጀት ዓመት ተሞክሮ 2013 በጀት ዓመት ምስ ክልተ 
መንግስታዊ ትካላት ክልተ ምርምራት ምክያድ ተጀሚሩ 
እዩ። ብፀገም ፈታሕነቱ ፣ወፃኢ ቖጣብን ኣዋፃእነቱን ዝሓሸ 
መገዲ ብምዃኑ መዳርግቲ ኣካላት ዘረጋገፁ ስለዝኾነ ናይ 
ወፃኢ ሃገር መዳርግቲን ለገስቲ ትካላትን ብምውሳኽ 
ብስፍሓት ተጠናኺሩ ክቕፅል ዝግባእ እዩ።

5ይ/ናይቲ ምርምር ርእሲ ብኣካላት ወፃኢ 
(OUTSOURCING)  ኣብ ውሽጢን ወፃእን ሃገራት 
መዳርግቲ  ንክካየድ ዝግበረሉ እዩ። እዚ ሞዳሊቲ 
ንምጅማር ኣሰራርሓ ማንዋል ብረቒቕ ብርኪ ዝተዳለወ 
እንትኾን ካብቲ ኣካዳሚ ደንብ ምጥያሽ ተተሓሒዙ ምስ 
ካልኦት ናይ ኣሰራርሓ ምምሕያሽ ዝትግበር እዩ።

ዝተሰርሑ ዋና ዋና ተግባራት ፅንዓትን ምርምርን  
ዝቐደመ ኣወዳድባን ኣሰራርሓ ምዝርጋሕን ሓይሊ 

ሰብ ሰብ ሓይሊ ንምዝርጋሕን ሓይሊ ሰብ ብምምላእ 
ምብቃዕ እንትኸ'ውን 76 ሓይሊ ሰብ ክሕዝ ዝኽእል 
ኣወዳድባ ተዘርጊሑ እዩ። ብምኽትል ፕሬዝደንት እዩ 
ዝምራሕ። ክልተ ዳይሬክተራት ን5 ምርምር ስራሕ ክፍሊ 
ብምውዳብ  ኣብ ዝሓለፉ ሓሙሽተ ዓመታት ብማእኸላይ 
16 ሓይሊ ሰብ ንክማላእ ተገይሩ እዩ። እቲ ሓይሊ ሰብ 
ፖሊሲ ምርምርን ጋይድላይናት ከይዲ ምድላውን ስሩዕ 
ትምህርትን ስልጠናን ፕሮግራማት ብውሽጢ ዓቕሚ 
፣ኣብ ውሽጢ ሃገርን ወፃእን ሃገራት ንክሳተፍ ብምግባር 
ብፅንዓትን ምርምርን ዘፈር ዝተቐራረበ ተግባራዊ 
ፍልጠት ዓቕሚ ንክህልዮ ተገይሩ እዩ።

ፅሬትን ኣግባብነት ስራሕቲ ምርምር ከምኡ'ውን 
ተኣማንነት ልዑል ንምግባር ዘኽእሉ ፖሊሲ ምርምርን 
ጋይድላይን ፣ፋይናንስ ምምሕዳር መምርሒ ምርምር ፣ናይ 
ቲንክ ታንክ ፅንሰ ሓሳብን (ኣወዳድባ ፣ተልእኾ ምውፋር) 
መምርሒ ፣ተግባራት ምርምርን ግልጋሎት ኣወሃባን 
ስታንዳርድን ዝኣመሰሉን ብምድላውን ብምምሕያሽ ኣብ 
ጥቕሚ ኣብ ምውዓል ይርከብ።

ዝተዘርገሐ ኣሰራርሓ ፣ኣወዳድባን ዝተማልአ ሓይሊ 
ሰብ ብምጥቃምን ብተኸታታሊ ዝተሃነፀ ዝሰርሑ 
ፅንዓትን ምርምርን ስራሕቲ ከም ጀማሪ ትካል ዘበረታትዕ 
እዩ። ካብ 2008 ዓ.ም ጀሚሩ ክሳብ 2012 በጀት ዓመት 
በቢዓመቱ ዝተኻየዱ ፅንዓትን ምርምርን ብድምሩ ካብ 
29 ዘይንእሱ ፅንዓትን ምርምርን ተኻይዶም እዮም። በቲ 
ዘፈር ባዓል ሞያታት 20 ፅንዓትን ምርምራትን ተኻይዶም 
እዮም። ኣብ 2013 ዓ.ም  ብ 5 ዘፈራት ፅንዓት ኣብ ምክያድ 
ይርከብ። በቲ ኣካዳሚ ስታፍ 6 ፅንዓት ተኻይዶም እዮም። 
ኣብ 2013 ዓ.ም 6 ፅንዓት ኣብ ምክያድ ይርከቡ። ብቲንክ 
ታንክ 3 መፅናዕቲ ኣብ 2012 በጀት ዓመት ተኻይዱ እዩ። 
2013 በጀት ዓመት ካልእ 3 መፅናዕቲ ኣብ ምክያድ እዮም። 
ምስ መዳርግቲ ኣካላት 2013 በጀት ዓመት ክልተ መፅናዕቲ 
ኣብ ምክያድ እዮም።

ኣብ ዙርያ ትኹረትን ዘፈርን  ፅንዓትን ምርምራትን  
ካብ ሃገር ፣ካብ ትካላትን ድልየት እቲ ኣካዳምን ብምትንታን 
ወድዓዊ ርእስታት ካብ ምፍላይ ጀሚሩ  ውፅኢት ምርምር 
ክሳብ ዝቐርቡ መዳርግቲ ኣካላት ዝዕደምሉ ዎርክሾፖች 
ቀሪቦም ክግምገሙ እዮም።

ኣብ ዝካየዱ ዎርክሾፕን  ዘተ ፓናል ዝተረኸቡ 
ሓሳባት ብሓዝ ኣብ መወዳዕታ  ውፅኢት ምርምር 
ብኣርቲክልን ብሪፖርት ምርምርን  መልክዕ ብጆርናል 
ወይ ድማ ብፕሮሲዲንግ ንክሕተም ብምግባርን ኣብ 
ጥቕሚ ንክውዕል ንመዳርግቲ ኣካላትን ተመራመርትን 

ክሰራጨው እዩ።
ኣብ ዝሓለፉ ሓሙሽተ ዓመታት ውፅኢት ምርምር 

ብሕትመት መልክዑ ንተገልገልቲ ተደራሲ ንምዃን 
ተሰራጭዩ እዩ።

እቲ ኣካዳሚ ኣብ ዝሓለፉ ተኸታታሊ ሰለስተ ዓመታት 
ሃገራዊ ዓመታዊ ምርምር ኮንፈረንስ  ኣፍሪካ ኢኮኖሚክ 
ኮምሽን (ኢሲኤ)ኣዳራሽ ኣካይዱ እዩ። እቲ ኮንፈረንስ 
ወድዓውን ሃገራውን ኸባብያዊ ጉዳያት ዝሐሸ ሃገራዊ 
ጥቕሚ ኣለዎም ተባሂሉ ዝእመነሎም ውፅኢት ምርምር 
ተመሪፁ ዝቐርበሎም እንትኸውን ክርከቡ ዘለዎም ናይ 
ምርምርን ላዕለዎት ትካላት ትምህርቲ ፣ ፕሮፌሽናላት 
፣ላዕለዎት ኣመራርሓን ፖለቲከኛታትን ንከይቐርዩ ተገይሩ 
ዝዳለው ብምዃኑ በቢዓመቱ ዝፅበ መድረኽ እዩ።

እቲ ኣካዳሚ ብናይ ሓባር  ትኹረት ዘፈራት ምርምር 
ኮንፈረንስ ንምክያድ ካብ ዝተፈላላዩ ሃገር ውሽጥን 
ወፃኢ ሃገር ተዛመድቲ ትካላት ተመኩሮ ምውሃድ ስራሕ 
ተኻይዱ እዩ። ርክባት ምትሕብባር ድማ 9  ናይ ሃገርና 
ዩኒቨርሲቲታትን ምርምር ትካላት ንሓባር ምርምርን 
ኮንፈረንስን ንምትሕብባር ስምምዕነት ተኻይዱ እዩ። ኣብ 
ወፃኢ ሃገራት ካብ ቻይና ሰለስተ ዝተፈላለዩ ኣካዳሚታት 
/ዩንቨርሲቲታት  ምትሕባባር ስምምዕነት ተኻይዶም 
እዮም። ኣብ 2014 በጀት ዓመት ዓለምለኸ ምርምር 
ኮንፈረንስ ንምክያድ ትልሚ ተዳልዩ ቅድመ ምድላው 
ስራሕ ተጀሚሩ እዩ።

አድራሻ
ቦሌ ሩዋንዳ ሸዋ የገበያ ማዕከል አጠገብ

ስልክ፡- 011 893 26 55
ፖ.ሣ.ቁ፡-    7254

Website  http:// www.mzla.edu.et
Email info@mzla.edu.et

Face book www.facebook.com/meleszenawileadershipacademy 

ኢትዮጵያ ደካማን መንግስቲ ዘይብላን ሃገር 
ንኽትኸውን ፀላእትና ካብ ካልእ ግዘ ንላዕሊ ጠንኪሮም 
እናሰርሑ ከምዝርከቡ ኣብ ዩኒቨርሲቲ ኣዲስ ኣበባ 
መምህርን ተማራማርን ሰላምን ድሕንነትን ዶክተር ዮናስ 
ኣደይ ይገልፁ፡፡

ዶክተር ዮናስ ኣብ ወድዓዊ ኩነታት ኣመልኪቶም 
ንጋዜጣ ኣዲስ ዘመን ከምዝገለፅዎ ፤ኢትዮጵያ ደካማን 
መንግስቲ ዘይብላን ሃገር ንኽትኸውን ፀላእትና ካብ 
ካልእ እዋን ንላዕሊ ጠንኪሮም እናሰርሑ እዮም፤ህዝቢ 
ግና እዚ ካብዘይምርዳእ ተሓባባሪ እናኾነ ይርከብ፡፡

ኢትዮጵያ ንምድኻም በሃይማኖትን ብዘርእን 
ምክፍፋል ሓድሽ ኣጀንዳ ኣይኮነን፡፡ ጠንካራ መንግስቲ 
ንከይህሉ ዝተተለመ ተንኮል ሸርሒ እዩ፡፡ ሃገር እንተፈረሰ 
ግዝያዊ ጥቕሚ ክርከብ ይኽእል ይኸውን'ምበር ብታሪኽ 
ካብ ዝፈረሱ ሃገራት ዝተረኸበ መሰረታዊ ዝኾነ ጥቕሚ 
ምግንዛብ ይግባእ፡፡ ንኣብነት ናይ ሊቢያ ፣ሶርያ፣የመንን 
ሶማሊያን ፀገም ኣሜሪካ ሓዊሱ ካልኦት ሃገራት ዋጋ 
እናኽፈለ እዩ፡፡

ህዝቢ ጎንፂ ይኹን ካልኦት ኣጀንዳታት ክመፅኡ 
ኸለዉ ፍልፍሎም ካበይ ከምዝኾነ ፣ዕላማኦም እውን 
እንታይ ከምዝኾነ ብዝሰኸነ መንፈስ ክምርምር ከምዘለዎ 
፣መንግስቲ'ውን መልክዖም ብምቅይያር ሃገር ንምፍራስ 
ዝፍጠሩ ፀገማት ህዝቢ ንክፈልጦ ብምግባር ክስራሕ 
ከምዝግባእ ዶክተር ዮናስ የመልክቱ፡፡ ብኣቋራፂ ስልጣን 
ንምሓዝ ዝግበር ጎንፂ  ፖለቲካ ፀዋታ ሃገር ካብ ምትርማስ 
ወፃኢ ዘምፅኦ ዝተፈለየ ነገር ከምዘይህሉ ይገልፁ፡፡ ኣብዚ 
ጉዳይ መንግስቲ ብትኹረት ክሰርሕ ይምዕዱ፡፡

መንግስቲ'ውን ኣብዛ ሃገር ዝፍጠሩ ዘለዎ ፀገማት 
ሰላምን ምርግጋእን መሰረታዊ ብዝኾነ መገዲ ንምፍታሕ 
ዘኽእሉ ስጉምትታት ክወሰድ ይግባእ፡፡ ኣብ ቀረባ እዋን 
ድማ ቤት ምኽሪ ተወከልቲ ህዝቢ ንህወሓትን ሸኔን 
ብግብረ ራዕዳዊነት ዝሰየሞም እንትኾን ሓይሊ ዕማም 
ደሕንነትን ፀጥታን ድማ ሻድሻይ መረፃ ንምትዕንቓፍን 
ግበረ ራዕዲ ንምፍፃምን ኣብ ዝተዳለዎ ሓይልታት 
ስጉምቲ ምውሳዱ ይፍለጥ፡፡

ቤት ምኽሪ ሚኒስተራት ህወሓትን ሸኔን ብራዕዳዊነት 
ንክስየሙ ዘቕረቦ ውሳነ ሓሳብ  ቤት ምኽሪ ተወከልቲ 
ህዝቢ ኣብ ሓምሻይ ቤት ምኽሪ ተወከልቲ ህዝቢ ሻድሻይ 
ዓመት ስራሕ ዘመን መበል 13 ስሩዕ ኣኼባ ብሓደ ድምፂ 

ምስያም‹‹ግብረ ራዕዳዊያን››
ተዓቅቦን ብኣብዝሓ ድምፂ  ዘፅደቆ እንትኾን፣ ኣብቲ 
ውሳነ ኣፈፃፅማ ኣተሓሕዛ  ሰብኣዊ መሰል ንፁሃት 
ዜጋታት ጥንቃቐ ከምዝግበር ድማ  ጠቕላይ ዓቃቢ ሕጊ 
ፌደራል ኣፍሊጡ እዩ፡፡

ህወሓት ስልጣን መንግስቲ ፌደራል  ንምሓዝ ሰብ 
ምቕታል ፣ምፍራስ መሰረተ ልምዓት ፣ ተግባራት ዓፈናን 
ኣብ ሓይሊ መከላኸሊ መጥቃዕቲ ምብፅሑ፣ዝተዓጠቑ 
ሓይሊ ብምውዳብ ብዓፋር ፣ኣምሓራ ፣ጋምቤላን 
ዝተፈላለዩ  ክልላትን ኣፅዋር ብምቕራብ ከምኡ'ውን 
ድጋፍ ገንዘብ ብምግባር ኣብ ድሕንነት ህዝቢ ሓደጋ 
ንምብፃሕ ብተደጋገሚ ጉድኣት ከምዝበፅሐ ኣብቲ ውሳነ 
ሓሳብ ተገሊፁ እዩ፡፡

ኣብ ኢትዮጵያ ዝተፈላለዩ ከባብታት ኣብ ዜጋታት 
ዝፍፀሙ መጥቃዕቲ ትልሚ ብምውፃእ ብገንዘብ 
፣ብሓሳብን ብሰብ ሓይልን ብምስልጣን ከምኡ'ውን ሽፋን 
ሚድያ ብምሃብ ግደ መሪሕነት እናተፃወተ ከምዝፀንሐ 
ተገሊፁ እዩ፡፡

ምክትል ጠቕላሊ ዐቃቤ ሕጊ ፍቃዱ ፀጋ  ብወገኖም 
ክልቲኦም ውድባት  ራዕደኛ  ዘበሎም  ምኽንያትን 
ኣመልኪቶም ኣብ ዝሃብዎ መግለፂ  እንትዛረቡ 
“ክልቲኦም ውድባት ራዕደኛ ዘበሎም  ምኽንያት ሰላማዊ 
ህዝቢ ካብ መጥቃዕቲ ንምክልኻል፣ምኽባር ልዕልነት ሕጊ 
ንምጥንኻርን ተሓባበርቲ ንምቁፅፃርን ንክሕግዝ ኢዩ” 
ኢሉ።

እቶም ውድባት ብመሠረት ሕጊ ፀረ ራዕዲ፣  ራዕዲ 
ዕላማ ብምግባር ዝንቀሳቀሱ ብምዃኖም፣ ተግባሮም 
መግለፂ ራዕዲ ብምዃኑን ዉሳነ ወሃብቲ ኣካላት እቶም 
ውድባት ራዕደኛ ምዃኖም ብምቕባሎም ኢዩ ኢሎም።

ብፍላይ ህዝባዊ ወያነ ሓርነት ትግራት (ህወሓት) 
ኣብ ማዕኸላዊ መንግስቲ ዝነበሮ ስልጣን ድሕሪ ምስኣኑ 
ናብ ትግራይ ብምኻድ ካብ 2011 ዓ ም ጀሚሩ ” መምርሒ 
ሓይሊ ፀጥታ” ዝብል ዘፈር ወዲቡ ካብ ሰራዊት 
ምክልኻል ሃገር ብዝወፅኡ መኮንናት ክምራሕ ብምግባር 
ንግብረ ራዕዲ እንትንቀሳቐስ ፀኒሑ ኢዩ ኢሎም ፡፡

እዚ ንምግባር ካብ ምሊሻ ጀሚሩ ንኩሎም 
ኣካላት ፀጥታ ስልጠናታት ብስፍሓት እናሃበ ምፅንሑ 
ኣዘኻኺሮም፣ንኣብነት ካብ 2011 ዓ.ም ጀሚሩ ከ37 ሽሕ 
ንላዕሊ ሚሊሻ ምስልጣኑ ይገልፁ፡፡

ኣብ ዝቕድም ዓመታት ካብ 500 ንላዕሊ ፍሉይ 
ሓይሊ ዘየሰልጥን እንተነበረ'ውን ካብ ሒደት ዓመታት 
ናብዚ ግና በቢዓመቱ ልዕሊ 5 ሽሕ ፍሉይ ሓይሊ 

የሰልጥን ከምዝነበረ የመልክቱ፡፡
ህዝቢ እቲ ክልል ኣብ ኲናት ንምስታፍ'ውን ካብ 

ሓረስታይ ስጋብ ሰራሕተኛ መንግስቲ ስልጠናታት 
ብስፍሓት ይህብ ከምዝነበረ ዝተዛረቡ ምክትል ጠቕላሊ 
ዐቃቤ ሕጊ ፍቃዱ ጸጋ፣ካብዚ ብተወሳኺ ህወሓት 
ዘይሕጋዊ መረፃ ብምግባር፣ ኣብ ውሽጢ ሰለስተ 
ወርሒ ንመንግስቲ ፌደራል ምቑፅፃር ዘኽእል ትልሚ 
ብምውፃእን ጎንፅታት ብገንዘብ ይምውል ከምዝነበረ 
ከምተረጋገፀ ይገልፁ፡፡

‹‹ኣብ ክልል ዓፋር፣ኣምሓራ፣ጋምቤላን ቤኒሻንጉል 
ጉምዝን ጎንፅታት ንኽካየዱ ምግባርን ካልኦት ናይ ውድብ 
ተግባራት ብግብረ ራዕዲ ዘሰይሙ እዮም››ኢሎም፡፡

 እዚ ጥራይ ዘይኮነስ 19 ጥቅምቲ 2013 ዓ.ም 
‹‹ቐዲሚካ ምጥቓዕ›› ብዝብል ምድላው ብምግባር 24 
ጥቅምቲ 2013 ዓ.ም ኣብ ልዕሊ እዚ ሰሜን ጥቕዓት 
ብምፍፃም ንሰራዊት ምክልኻል ሃገር ምውራዱ'ውን 
ካሊእ ግብረ ራዕዲ ዘበሎ ተግባር ምዃኑ የረድኡ፡፡

ሸኔ ድማ ኣብ ከባቢ ኦሮምያ ኣብ ንፁሃን ዜጋታት 
ዘስካሕክሕ ቕትለት ብምፍፃም ፣ብምዕጋት ፣ደገፍቲ 
መንግስቲ ዝበሎም ውልቀ ሰባት ብዙሕ ግፍዕታት 
ከምዝፈፀመ ኣብቲ ውሳነ ሓሳብ ተብራህሪሁ እዩ፡፡ ሸኔ 
ዝተዓጠቐ ሓይሊ ብምውዳብ ፣ብዙሕ ንብረት ሃገር 
ብምቅፃልን ብምዕናውን ህዝቢ እናርዓደ ከምዝኾነ 
ተመልኪቱ እዩ፡፡

ሸኔ ኣብ  ክልል ኦሮምያ ዝርከቡ ከተማታት ኣባ ቶርቤ 
ዝብሃል ኣብ ከተማ ቕንፀላ ዝወስድ ሓይሊ ንኽዕጠቑ 
ብምግባር ብፍላይ ኣብ ዞባታት ምዕራብ ወለጋ  ፣ቄለም 
ወለጋን ሆሮ ጉድሩ ኣዋፊሩ እዩ፡፡እዚ ጉጅለ ትካላት 
መንግስትን ትካላት ህዝብን ከምኡ'ውን ትካላት ፋይናንስ 
ብምዝማት፣ብምዕናውን ብምቅፃል ተግባር ራዕዲ 
ስራሕቲ ሰሪሖም እዮም፡፡ ካብ ደንቢዶሎ ዩኒቨርሲቲ 
ናብ ስድሮኦም ዝኸዱ ዝነበሩ ተምሃሮ ብምውሳድን 
በምዕፋንን ዘስካሕክሕ ቕትለት ከምዝፈፀሙ ኣብቲ ውሳነ 
ሃሳብ ተገሊፁ እዩ፡፡

ብተመሳሳሊ ምክትል ጠቕላሊ ዐቃቤ ሕጊ ፍቃዱ ፀጋ  
፣‹‹ሸኔ›› ዝተብሃለ ውድብ ኣብ ምዕራብ ኦሮሚያን ደቡብ 
ኦሮሚያን ‹‹ኣባ ቶርቤ›› ዝተብሃለ ጉጅለ ብምውዳብ ኣብ 
ኣካላት ፀጥታን ኣመራርሓን ይቕንፅል ከምዝነበረን፣ንፁሃን 
ዜጋታት ካብ ምቕታል ብተወሳኺ መሓውር መንግስቲ 
ናይ ምፍራስ ስራሕ ይሰርሕ ከምዝነበረ ይገልፁ፡፡ እቲ 
ጉጅለ ኣብ 2013 ዓ.ም ጥራሕ ኣብ ክልል ኦሮሚያ ኣብ 

ልዕሊ 463 ሰባት  ጉድኣት ዘብፅሐ እንትኾን፣ካብዚኦም 
112 ፖሊስ፣57 ሚሊሻ፣18 ዝተፈላለየ ብርኪ ዘለዎም 
ኣመራርሓታት ቐቲሉ እዩ፡፡

ህወሓትን ሸኔን ብራዕዳዊነት  ንምስያም ኣብ ዘቕረቦ 
ውሳነ ሓሳብ መግለፂ  ዝቐረቡ ብዙሓት ገበናት ምህላዎም 
ከም መረዳእታ ዝውሰዱ ከምዝኾኑ ፤እዞም ጉጅለታት 
ግና ካብዚ ንላዕሊ ሞት ፣ምምዝባልን ኣብ  ድሕንነት 
ሃገር ፀገም ዝፈጠሩ ብምዃኖም ብስፍሓት ክብራህራህ 
ከምዘለዎ ገሊፆም እዮም፡፡ ብፍላይ ሸኔ ኣብ ደቡብ ብሄር 
ብሄረሰባት ወረዳ ኣማሮ  ኣብ ልዕሊ ሰላማዊ ዜጋታት 
ዘስካሕክሕ መቕተልቲ ብመረዳእታነት ብምሓዝን እዞም  
ጉጅለ ራዕዲ ዘካይድዎ ምንቅስቓስ ምዕጋት ሓይሊ ፀጥታ 
ውዳበ ከምዘድሊ ገሊፆም እዮም፡፡

ጠቕላሊ ዓቃቢ ሕጊ ፌደራል ዶክተር ጌዲዮን 
ጢሞቲዮስ ከምዘፍለጥዎ፤ህወሓትን ሸኔን ራዕደኛታት 
ምስተብሃሉ ኣብ ዝስርሑ ሕግን ፀጥታን ስራሕቲ ንፁሃን 
ዜጋታት ሰብኣዊ መሰል ከይጣሓስ ዓብይ ቑፅፅር ክግበር 
እዩ፡፡ ምስ ዞም ጉጅለታት ርክብ ዘለዎም ትካላትን 
ውልቀሰባትን ናይ ምክትታልን ምትሓዝን ስራሕቲ 
ምስራሕ ግቡእ እንተኾነ'ውን  ምስዚ ተተሓሒዙ ግና 
ኣብ ሰላማዊ ሰባት ፀገም ከይፍጠር ክትትልን ጥንቃቐን 
ክግበር እዩ፡፡

ከም ዶክተር ጌድዮን ገለፃ፤ናይዚ ውሳነ ኣፈፃፅማ 
ተግባር  ሕጊ፣ፖሊስን ካልኦት ፀጥታ ኣካላት ብምንታይ 
መልክዑ ክሰርሑ ኣለዎም ዝብል ዓቕሚ ህንፀት 
እናተውሃበ ይርከብ፡፡ ኣብ ቐፃሊ'ውን ብተኸታታሊ 
ክውሃብ እዩ፡፡ ውሳነ ተግባራዊ ንምግባር ዝስርሑ ናይ 
ሕግን ፍትሕን ትካላት  ንፁሃን ዜጋታት ድሕንነትን 
ሰብኣዊ መሰልን ኣተሓሕዛ ብዝምልከት ቁፅፅር ክግበር 
እዩ፡፡

ምኽትል ጠቕላሊ ዓቃቢ ሕጊ ኣይተ ፍቃዱ ፀጋ 
ድማ ፤ህወሓትን ሸኔን ክሳብ ኸዚ ራዕደኛ ተባሂሎም 
ከይተሰየሙ ዝፀንሑሉ ምኽንያት ሰባት ብፖለቲካ 
ኣተሓሳስበኦምን ብኣርዓድነት ሽም ጉድኣት ንከይበፅሖም 
ብምሕሳብ ከምዝነበረ ብምዝካር ፣በዞም ጉጅለታት 
ምኽንያት እናበፅሑ ዘለዉ ጉድኣት ካብ ግዘ ናብ ግዘ 
እናገደዱ ብምምፅኦም  ውሳነ ምትሕልላፍ ግድን ኣድላይን 
ኾይኑ ከምዝተረኸበ ገሊፆም እዮም፡፡ እዚ ንኸይፍጠር 
ድሕንነት ዜጋታትን ሰብኣዊ መሰል ንምሕላው ፍሉይ 
ትኹረት ክግበር እዩ፡፡

ግና ኣበየናይ ዘበነ መንግስቲ ሃም ልተጀመረ ብግልፂ ለረድእ፣ 
ልገልፅ ኣብ ታሪክ ልሰፈረ ሰነድ ፅሑፍ  ክሻዕ ሐዚ የተገነየይ። 
ይኹን እንበይ፣ ጥንታዊይ ነዊሕ ዕድመ ኣገልግሎት ለለዎ ምዃኑን፣ 
ለረድኡ ብዙሓት ልተፈላለዩ ታሪኻት ብምርኣይ፣ ብመርትዖ 
ምርግጋፅ ይከአል›› ይብለና።

ዕርቂ እንደርታ ፍትሓዊ እዩ፤ ቝልፊ ዘላቒ ሰላም እዩ፤ ድሕሪ 
ዕርቂ፣ ብኽልቲኡ ወገን፣ ማለት በዳልይ ተበዳልይ ምንም ዓይነት  
ዂርዃሕ (ቅሬታ) ስምዒት ኣይፍጠርይ፤ ብኹሉ ወገን ሰላም፣ 
ፍቕሪ፣ ላብ ንቡር ምትሕውዋስ፣ ምትእምማን ልምልስ ስነ  ስርዓት 
እዩ። ዕርቂ እንደርታ፣ ፍትሓዊ፣ ሚዛናዊ ፍርዲ ልህብ፣ ብስሪት 
ልምራሕ ኣካል ፍትሒ እዩ።

ዕርቂ እንደርታ፣ ልኽልተ ማለት በደል ልበዳልይ ተበዳልይ 
ልኽልቲኦም ብዕርያ ምክፋል ለይዀነስ፣ ብዕርያ፣ ሰነያ፣ ሰላም፣ 
ፍቕሪይ ምስምማዕይ ክህልዎም ምግባር ማለት እዩ። ዕርቂ 
እንደርታ፣ ሃም ዘመናዊ ሕጊ (ቤት ፍርዲ)  ልሓደ ልውስን ወይ 
ልፈርድ የዀነይ። 

ዕርቂ እንደርታ ብሕሾት ምስክርነት፣ ብኽእለት ፅዋ፣ 
ብኣማኸርቲ ለይታለል ሚዛን ፍትሒ እዩ። ኣብ ዕርቂ እንደርታ፣ 
በዳሊይ ተበዳሊይ ብሓደ ኣእሚኑ፣ ጥፍኣተኛ ነፂሩ የውፅእ፣ 
ብበደሉ ልክዕ ተመጣጣኒ ውሳነ ፍርዲ ይህብ፣ ኣብ መወዳእታ፣ ዋና 
ዕላምኡ ኣሰማሚዑ፣ ዓሪቑ ብኹሉ ወገን ሰላም፣ ዕርቂ ይፈጥር።

ዕርቂ እንደርታ ምስ ዘበናዊ ሕጊ ዘለዎ ምትእስሳር ክገልፅ 
ከሎ፤‹‹ብዙሓት ሓቅታት ሃም ለረድእዎ፣ መልዐሊ ዅሎም ሳይንሳዊ 
ምህዞታት  ሃይማኖታት እዮም።  መሰረት ዅሎም ዘመናዊ ሕጊታት  
ለለ ባህላዊ ዕርቂ፣ ሕገ ልቦና እዩ።

ክሻዕ ኸዚ፥ ጎሊሆም ልወፁ፣ ኣብ ጥቕሚ ልወዓሉ ኽልተ 
ዓይነት ሕጊ ኣለዉ። ንሳቶም ድማ፦

ሀ. ሕጊ ልቦና (ብቃል፣ ብእምነት) ባህላዊ ሕጊ
ለ. ሕጊ ብፅሑፍ (ተፃሒፉ ብስርዓት ልሰፈረ) እዮም።
ሕገ ልቦና ማለት፣ ባህላዊ፣ ናይ ህሊና ፍርዲ ልምሃብ ለይዝለሉ 

ሓቅታት ኣብ ኣእምሮ ወዲ ሰብ ልሰፈሩ፣ ሚዛናውነት እዮም። 

ቕድሚ ሕጊ ብፅሑፍ ምስፋሩ፣ ማሕበረሰብ፣ ብሕገ ልቦና ላተዳነየ 
መፂኡ፤ ክሻዕ ኸዚለ ይጥቀመሉ ኣሎ። ብዓይኒ ፍትሓውነት፣ ሓቂ፣ 
ዘላቒ ሰላም ተተራእዩ፥ ባህላዊ (ሕገ ልቦና) ልሓሸ ውፅኢታዊ እዩ››።

ኣይተ መለስ ዕርቂ ንዘላቒ ሰላም ተመራፂ ከምዝኾነ ኣብ ፅሑፉ 
እንተብረህረሀልና፤ዓበይቲ ዓዲ እንደርታ፣ ዋና መልዐሊ ፀገም 
ጐንፂ ብጥልቀት ብምምርማር፥ ብመን ተልዒሉ? መኣዝ ተፈፂሙ? 
ብምንታይ ምኽንያት ተፈፂሙ? ብቕንዕናይ ብትዕግስትይ ነፂሮም 
ናይ ምፍላይ ብቕዓትይ ልምድይ ኣለዎም።

ዕርቂ እንደርታ ብምድፍፋን፣ ብተብተብ፣ ብይኹን ይኹን 
ልፍፀም ስርዓት ተይዀነስ፣ ሰፋሕቲ ዓሞቕቲ ስነ-ስርዓት ዕርቂ 
ለለዎ፣ ብዝርዝር መፈፀሚ ስሪት መሰረት ዘላቒ መፍትሒ ልክመፅእ 
ዋና መልዓሊ ፀገም ጐንፂ ወይ ለይምስምማዕ ተተፈሊጡ ጥራሕ 
እዩ ልብል ጠንካራ መርገፂ አለዎም።

ኣብ ዕርቂ እንደርታ  ለይፀረየ ዕርቂ፣ ልተሸፋፈነ ዕርቂ፣ 
ወገናውነት ዕርቂ ኣይከኣልይ። ’’ሓባኢ ቝስሉ፣ ሓባኢ መድሓኒቱ’’ 
ሃም ልበሃል፣ ’’እታ ትክክለኛ መልዐሊት ጐንፂ ከም ፀገም ተለይወፂኣ 
ኣይትደርቕይ፤ ዋላ ትንኣስ፣ ተዃሳሒ ነገር ክሕደግ ሓደገኛ እዩ’’ 
ኢሎም ይኣምኑ። ምኽንያቱ፣ ግዚኡ ሓልዩ መዓልቲ ቘፂሩ ክምለስ 
ስለልኽእል ።  

ኣብ መወዳእታ ረብሓታት ዕርቂ ክንርኢ ኸለና፤ዕርቂ ካብ 
ውልቀ ሰብ ጀሚሩ ክሻዕ መንግስቲ ብዙሓት ጥቕምታት ኣለዉዎ። 
ካብቶም ጥቕምታት (ረብሓታት) ልምግላፅ፤ ኢኮኖምያዊ 
(ስነ  ቑጠባዊ)፣ግዜኻ ብኣገርባቡ ንምጥቃም፣ስነ ኣእምራዊ 
ዕረፍቲ፣ውልቃውን ከባብያውን ሰላም፣ማሕበረሰባዊ ምጥንኻር 
የተኣሳስር፣ፍልፍል ሓድነትን ሰላምን እዩ  ይብ ኣይተ መለስ ሰለሞን 
ኣብ መፅናዕታዊ ፅሑፉ።

እምበኣርኸስ ትኹረትና ናብ ሃገር በቆል ስነ ስርዓት ዕርቂ 
ብምግባር፤ እዞም ድሕሪ እዋን ዝሰኣናዮም ዓበይቲ ህያባት፣ወሰንትን 
መሰረታውን ረብሓታትና ናብ ንቡር ክምለሱ ኹላትና ፃዕሪ ንግበር።

ሰላምን ራህዋን ንሃገርናን ህዝብናን! 

ዕርቂ እንደርታ... ፈተናታት
ግድብ ምድላዋ ዘይተፀበይዎ ስለ 

ዝኾነን ሕዚ ዝተፋላለዩ መማረፅቲ ኣብ 
ምጥቓም ምዃኖም ኣብሪሆም። ኣብ 
ኣካዳሚ ስራሕ ኣመራርሓ ኢትዮጵያ ናይ 
ኢኮኖሚክስ ተሓባበሪ ፕሮፌሰር  ዶክተር 
ወንዳፈራሁ ሙሉጌታ ከምዝብልዎ 
ህንፀት ግድብ ህዳሰ ንምትዕንቓፍ 
ክልቲአን ሃገራት ኣብ ኢትዮጵያ ሰላምን 
ምርግጋዕን ከይህሉ ተሊሞም እናሰርሑ 
ከምዝኾኑ ገሊፆም እዮም። እዘን 
ሃገራት ኣብ ኢትዮጵያ ዘሎ ብሄር ተኮር 
ዝኾነ  ፖለቲካዊ ፀገም ምችው ኩነታት 
ከምዝፈጠረሎም እምነት ሙሁራን እዩ። 

ኢትዮጵያ ናይ ተፈጥሮ ሃፍታ 
ተጠቒማ ናይ ምልማዕ መሰላ 
ከይተረጋግፅ ካብ ውሽጥን ደገን ተፃረርቲ 
ሓይልታት ብርክት ዝበለ ፅዕንቶ 
እናሕደሩ ብምዃኑ ብሓባር ጠጠው 
ምባል ዘድልየሉ ግዜ እንርከብ። ኩሉ ዜጋ 
ኣብ ዝሕዚ ሰዓት ዘሎ ፖለቲካዊ ኩነታት 
ብኣግባቡ ተረዲኡ ናይ ውሽጣዊ ፍልልይ 
ብምፅባብን ብልዝብ ብምፍታሕን 
ንሉኣላዊነት ሃገርን ህዝብን ድህንነት 
ጠጠው ክብል ይግበኦ። ህዝቢ ናይ 
ህንፍሽፍሽ ተንኮል ዝፍሕሱ ሓይልታት 
ብዝቐደድዎ ትቦ ካብ ምውሓዝ ናይ 
ውሸጢ ሓድነቱ ብምጥንኻር ፅዕንቶታት 
ተፃዊርካ ምሕላፍ ዘኽእል ዓቕሚ 
ምፍጣር የድሊ። ምኽንያቱ ሰላም ሃገር 

ክረጋገፅ ዝኽእል ኩሉ ሰብ ንሰላም ግዲኡ 
ከበርክት እንተሎ እዩ። እዚ ንሃገር ሰላም 
ምስፋን ንእሽተይ ሓላፍነት ዜጋታት  
እዩ።

ሰላምን ድሕንነትን ሃገር መንግስቲ 
ብዘካይዶ ፃዕሪ ጥራሕ ዝረጋገፅ 
ኣይኮነን። ሓቢርካ ናይ ምንባር ባህልን 
ምሕላው ናይ ሕድሕድ ዜጋ ሓላፍነት 
እዩ። ሕዚ ዝረአ ዘሎ ኩነታት ኣብ መንጎ 
ሃገር ንምፍራስን ሓድነት ንምጥንኻር 
ዝንቐሳቐሱ  ሓይልታት ብምዃኑ ኣብዚ 
ወሳኒ ግዜ እዚ ፖለቲከኛታት ኣብ ናይ 
ሓባር ኣታሓሳስባ ትኹረት ክገብሩ 
ይግበኦም። ኩሎም መራሕቲ ሃይማኖትን 
ምእመኖም ብምምሃር ንነዊሕ ዘመናት 
ዝፀንሐ ሓቢርካን ተፋቒርካን ናይ 
ምንባር ባህሊ ክሕልዉ ብምግባር 
ንሃገርን ንሰላምን ድሕንነት ናይ ባዕሎም 
ግደ ክፃወቱ ይግበኦም።  

ፍልፍል ጥንካረ ኢትዮጵያውያን 
ናይ ማንም እንተይኮነስ ናይቲ ኩሩዕ 
ዝኾነ ህዝባ እዩ። ነዚ እዩ ኣብ ውሽጢ 
ድኽነት ኮይኑ ምርድዳእ፣ ምቕርራብ፣ 
ብሓፈሻ ሓድነቱ ሓልዩ ንነዊሕ ዘመናት 
እናተጓዓዘ ዝመፀ። እዛ ሃገር እዚኣ 
ዝተፃዕና ውሽጣዊን ደጋዊን ፈተናታት 
ተፃዊራ ምሕላፍ እትኽእል ካብ ማንም 
ንላዕሊ ውሽጣዊ ሓድነታ ብምጥንኻር  
ጥራይ እዩ።(ፍልፍል፣ ግዜኢ)

ስፖርት
 ወጋሕታ

መኣዲ ጥበብ

ዕርቂ እንደርታ...11

ብቤት ሕትመት ብርሃንን ሰላምን ተሓቲሙ

መሰረት ገ/ዮሃንስ

ሓገራዊ ጋንታ ኩዕሶ እግሪ ኢትዮጵያ (ዋልያ) ንመበል 
33 ፅዋዕ ኣፍሪካ ካሜሮን ምሕላፍም ተኸቲሉ ብኮምሽን 
ስፖርትን ፌደሬሽን ኩዕሶ እግሪ ኢትዮጵያ ኣብ ሃዋሳ ሌዊ 
ሪዞርት ኣብ ዝተኻየደ ስነስርዓት ኣፍልጦን  መበራታትዒ 
ሽልማት ተዋሂቦም እዮም።

ኮምሽን ስፖርት ነዚ ሽልማት ዓሰርተ ሚልየን ብር 
ዘውፀአ እንትኸውን ናይቲ ጋንታ ዋና ኣሰልጣኒ ዉበቱ 
ኣባተ ልዑል ዝኾነ ብር 350ሽሕ  ሽልማት ረኺቦም 
እዮም። ምኽትሎም ኣስራት  ኣባተ ፣ኣንዋር ያሲን 
ከምኡ'ውን ሓላዊ ማዕፆ ኣሰልጣኒ ደሳለኝ ገብረጊዮርጊስ 
ብር ኽልተ ሚኢቲ ሽሕ ሽልማት ተሸለምቲ ኾይኖም 
እዮም። ስሩዕ ተሰለፍቲ ተፃወቲ ብር 250ሽሕ 
እንትሽለሙ ፣ተቐየርቲ ተፃወቲ ብር 150 ሽሕ ተሸለምቲ 
ኾይኖም እዮም። ዝተፈላለዩ ባዓል ሞያታት ካብ ብር 
ሚኢቲ ሽሕ ክሳብ ሰብዓን ሓሙሽተን  ሽሕ ተሸለምቲ 
ኾይኖም እዮም። ናይቲ ፌደሬሽን ፕሬዝዳንት ኣይተ 
ኢሳያስ ጅራ ብር ሚኢቲ ሽሕ  ሽልማት እንትሽለም  
ናይቲ ፌደሬሽን ቤት ፅሕፈት ሓላፊ ባህሩ ጥላሁን ብር 
150ሽሕ  ተሸሊሞም እዮም።

እቲ ፌደሬሽን ቅድሚ ክልተ ሰሙን ቃል ብዝኣተዎ 
መሰረት ናይ ብር ሽዱሽተ ሚልየን ሽልማት ነቲ ጉጅል 
ዘረከበ እንትኸውን ሕድሕድ ተፃወቲ ሚኢቲ ኣርባዓ 
ሽሕ ተሸለምቲ ኾይኖም እዮም። ናይ ጋንታ ዋልያ ዋና 
ኣሰልጣኒ ውበቱ ብር ሰለስተ ሚኢቲ ሽሕ ምኽትሎም 
ኣስራት ኣባተ ፣ኣንዋር ያሲን ከምኡ 'ውን ሓላዊ ማዕፆ 
ኣሰልጣኒ ደሳለኝ ገብረጊዮርጊስ  ሕድ ሕዶም ብር ሚኢቲ 
ሓምሳን ሽሕ ተሸለምቲ ኾይኖም እዮም።ምስቲ ጋንታ 
እናሰርሑ ዝፀንሑ ካብ ብር ሰብዓ ሽሕ ክሳብ ዒስራ ሽሕ  
ተሸለሞም እዮም።

ጋንታ ዋልያ ድሕሪ ሰላሳን ሓደ ዓመት ን 2013 ኣ.ፈ 

ንፅዋዕ ኣፍሪካ እንትሓልፉ ናይቲ ጋንታ ኣባል ዝነበሩን 
ኸዚ'ውን ብዋልያ ስብስብ ወሰንቲ ተፃወቲ ዝኾኑ 
ኣጥቃዒ ጌታነህ ከበደ፣ማእኸላይ ተፃወቲ ሽመልስ በቀለ 
ከምኡ'ውን ሓላዊ ማዕፆ ጀማል ጣሰው በቲ ፌደሬሽን 
ፍሉይ ሽልማት ተበርኪትሎም እዩ። በዚ እውን ጌታነህ 
ከበደ ንብሄራዊ ጋንታ ዘቑፀሮም 30 ሽቶታት ንምርኣይ 
ኣብ ፍሬም ውሽጢ ዝተቐመጠ ብወርቂ ቀለም ዝተፅሓፈ 

ቑፅሪ 30 ናይቲ ብሄራዊ ጋንታ ማልያ እንትሽለም 
ብተመሳሳሊ ሽመልስ በቀለ ቑፅሪ 18 ፣ ጀማል ጣሰው 
ቑፅሪ ሓደ ማልያታት ተበርኪትሎም እዩ።

ጋንታ ዋልያ ናብ ፅዋዕ ኣፍሪካ እንትሓልፉ ናይ 
ምድቦም ጠንካራ ተነሓናሒ ኮትዲቫር ኣብ ባህርዳር 
2ን1 ብምስዓር ወሳኒ ግደ ዝተፃወቱ ኣሰልጣኒ ጋንታ 
ዋልያ ዝነበሩ ኣብርሃም መብራህቱ ንኻልኣይ እዋን ኣብ 

ሽልማት ኣባላት ጋንታ ዋልያ
ሽልማት ከይተሳተፉ ተሪፎም እዮም። ጋንታ ዋልያ ናብ 
ፅዋዕ ኣፍሪካ ምሕላፎም ኣረጋጊፆም ናብ ሃገሮም ኣብ 
ዝተመለስሉ እዋን ምምሕዳር ከተማ ኣዲስ ኣበባ ምኽትል 
ከንቲባ ወይዘሮ ኣዳነች ኣበቤ ንጋንታ ዋልያ ብር ሓሙሽተ 
ሚልየን እንትሽልማ ኣሰልጣኒ ኣብርሃም ዘይምስታፎም 
ቕሬታ ፈጢሩ ከምዝነበረ ዝፍለጥ እዩ።

ኮምሽነር ኮምሽን ስፖርት ፌዴሪኢ ኣይተ ኤልያስ 
ሽኩር  ኣብቲ መርሃ ግብሪ ኣብ ዝገበርዎ ዘረባ ፤መንግስት 
ካብ ዝህቦ ኣፍልጦን ሽልማትን ህዝቢ ንጋንታ ዋልያ  
ዘለዎ ዕሙቕ  ስምዒትን ጋንታ ዋልያ ዓብይ ሓላፍነት 
ከምዘለዎም መርኣያ ከምዝኾነ ገሊፆም እዮም። 
ዝተበርከተሎም ሽልማት ድማ ንቐፃሊ ጉዕዘኦም ምልዕዓል 
ንክፈጥር ተሓሲቡ ዝተዳለወ ከምዝኾነ ገሊፆም፣ ኣብ 
ቐፃሊ'ውን ብዘመዝግብዎ ውፅኢት መሰረት ከምዝቕፅል 
ቃል ኣትዮም እዮም።

ሚኒስትር ባህልን ቱሪዝምን ዶክተር ሂሩት ካሳው 
ብወገነን፣ ጋንታ ዋልያ ንኢትዮጵያ ህዝብን መንግስትን 
ሓደራ ተቐቢሎም ንፅዋዕ ኣፍሪካ ንተሳትፎ እንተይኾነስ 
ዝሓሸ ውፅኢት ንምምዝጋብ ፃዕሪ ክገብሩ ከምዘለዎም 
ኣታሓሳሲቦም እዮም።

ኣብቲ ፕሮግራም ሚኒስትር ባህልን ቱሪዝምን ዶክተር 
ሂሩት ካሳውን  ኮምሽን ስፖርት ፌዴሪኢ ኮምሽነር ኣይተ 
ኤልያስ ሽኩር  ሓዊሱ፣ ምኽትል ኮምሽነር ኣይተ ዱቤ 
ጅሎ፣ሚኒስቴር ጉዳይ ወፃኢ ወሃቢ ቃል ኣምባሳደር ዲና 
ሙፍቲ ፣ኡስታዝ ኣቡበከር ኣህመድ ፣ ምምሕዳር ክልልን 
ከተማን ስፖርት ኮምሽን ኮምሽነራት ካልኦት ፃውዒት 
ዝተገበረሎም ኣጋይሽ ተረኺቦም እዮም።

ኣርቲስት ንዋይ ደበበ ፣ ፀሃየ ዮሃንስ ፣ ኣረጋኸኝ 
ወራሽ፣ ጌታቸው ሃይለማርያምን ካልኦትን እቲ መርሃ 
ግብሪ ብዜመኦም ኣድሚቐምዎ ኣምሽዮም እዮም። 
ብብዙሕ ደርፊ  ዝፍለጥ ኣርቲስት ንዋይ ደበበ ናይ 
ኢትዮጵያ ባንዴራ ንዋልያ ብሓደራ ኣረኪቡ እዩ።

ትርሓስ ፍቃዱ

ፈለማ ዕርቂ  እንታይ እዩ?ንዝብል ሓፂር ሕቶ 
ክንርኢ ኸለና፤ ዝተፈላለዩ ሃይማኖታዊን መንፈሳዊ 
መፃሕፍቲ ተመሳሳሊ ትርጉም ይህብዎ። ካብኣቶም 
ድማ ‹‹ዕርቂ ማለት ናብ ፍቕሪ ዘሳግር (ድልድል)
እንትኸውን ንህንፃ ቤተ ሰላምና ዋሕስ እዩ›› ስርዓተ 
ህንፃ ዕርቂ  ውሑስን ፅኑዕን ዝኸውን ድማ፤ከም 
ምትእምማን፣ትሕትና፣ሕድገት፣ምሕረት፣ርህራሀን 
ትዕግስትን ተስፋን ከም ሕላገት ኣብ ልቦና ይምስረት 
ይብለና።

ሃገርና ኢትዮጵያ ወናኒት ዝተፈላለዩ ባህላዊ ስርዓተ 
ዕርቅን ሽምግልናን እያ፤ ካብ መንጎ እቶም ስርዓተ ዕርቂ 
እቲ ሓደ ነዊሕ እዋን ዘቑፀረን ከም 'ውን ኣፍቲ ሃገርለኸ 
ስርዓት ዕርቅን ሽምግልናን ፍትሓውን ዕሩይን ብዝኾነ 
ኣግባብ ይውሃብ ከምዝነበረን ሐዚ'ውን ዋላ ከም ናይ 
ቐደም ተዘይኮነ እቲ ስርዓት ከምዘሎ  ብፅሑፋትን 
ብምስላን ተመስኪሩሉ ዝሓደረ እዩ።

ኣብ ዕርቂ እንደርታ ዕሙቕ ዝበለን ሰፊሕን  
መፅናዕታዊ ፅሑፍ ዝፀሓፈ ኣይተ መለስ ሰለሙን ብዛዕባ 
ዕርቂ ከምዝስዕብ ገሊፅዎ ኣሎ።፤‹‹ዕርቂ ልብል ቃል ኣብ 
መንጎ ውልቀ ሰባት፣ጉጅለ፣ዓሌት ወይ ብሄር ልፍጠር 
ልኾነ ዓይነት ጎንፂ፣ኣሉታዊ ለይምስምዕማዕ ወይ በደል 
ጥቕዓት፣ጉድኣት፣ናብ ልበኣሰ ከይዓቢ፣ካብ ስግኣት ናፃ 
ኾይኑ ሰላማዊ ናብራ ንምንባር ጥቕዓት፣ በደል ልበፅሖም 
ኣካላት ምስ በደልቲ (በዳሊ) ብምቅርራብ፣ ብምፅራይ፣ 
ብጥፍኣቱ ልክዕ ክኽሕስ ብምግባር፣ ምሕረት ብምጥያቕ፣ 
ብልፈፀሞ ጥፍኣት ተናሲሑ (ተፀፂቱ)፣ ’’ኣበስኩ’’ 
ብምባል ላብቲ ልነበረ ሰላምይ ፍቕርይ ምትሕግጋዝይ 

ልምምላስ ልግበር ባህላዊ መሰማምዒ፣ ምሕረትይ ይቕረ 
በሃላይነትይ ጥንታዊ ባህላዊ ስርዓት ማሕበረሰብ እዩ።

እንደርታ (፸ እንደርታ)፥ ሓደ ጥንታዊ ዓብዪ 
ግዝኣት፥ ኣካል ሰሜናዊ ክፍሊ ሃገርና ትግራይ ዀይኑ፤ 
ክትነብረሉ ማቻ ልዀነ ኣየር ፀባይ ደጉዓ፣ ወይና ደጉዓይ 
ቖላይ ለለዎ ከባቢ እዩ። መነባብሮኡ፤ እቲ ህዝቢ  ካብ 
ጥንቲ ጀሚሩ ኣብ ሕርሻ፣ ንግዲን ምርባሕ እንስሳን  
ዝተመስረተ እዩ።

ኣይተ መለስ ሰለሙን ኣብ መፅናዕታዊ ፅሑፉ፤ 
ዕርቂ እንደርታ ካፍቶም ሃገር በቀል ስነስርዓት ዕርቂ 
ተባሂሎም ዝፍለጡ ጥንታዊ ፣ ብሉፅን ባህላዊን ትካል 
ፍትሒ ማሕበረሰብ ሓደ ኰይኑ፥ ኣብ ሓድግታት ትግራይ 
ልምደብ ስርዓት፣ መግለፂ ስልጣነ ማሕበረሰብ፣ ከይዲ 
ዲሞክራሲያዊ ኣተሓሳስባ እዩ ይብል። 

ዕርቂ እንደርታ፡-  መሰማመዒ፣ ዓራቂ ጐይቒ 
(ቕርሕንቲ)፣ ምኽሪ ለባማት፣ ፍትሓዊ፣ ሚዛናዊ ውሳነ፣ 

ፍርዲ ዕርያነት፣ መሰረት ዘላቒ ሰላም ልዀነ ባህላዊ ስነ-
ስርዓት ዕርቂ እዩ። እዚ ሓቀኛ በዳልይ ተበዳልይ ፈልዩ፣ 
ብጥፍኣቱ ልክዕ መምሀሪ ፍትሓዊ ውሳነ ልህብ ስነ-ስርዓት 
ዕርቂ እምበይ፣ ልተፈጠረ ፀገም ዅሉ ብዕርያ ለካፍል 
ማለት የዀነይ።

ዕርቂ እንደርታ፡- ብጣዕሚ ሰፊሕ፣ ዓሚቝ 
ማሕበረሰባዊ ግልጋሎት ለለዎ፣ ኣብ ሃገርና ኰነ ኣብ 
ትግራይ ብሰፊሑ ካብ ልፍለጡ ባህላዊ ስነ-ስርዓት ዕርቂ 
ዀይኑ ዋና ዕላምኡ፣ ለይተሰማምዑ፣ ልተጓነፁ፣ ልተፃልኡ 
ወይ ልተቐያየሙ ውልቀ ሰባት፣ ጕጅለ ወይ ዓሌት 
ሰላም ምፍጣር፣ ምትዕራቕ፣ ምስምዕማዕ፣ ምቅርራብ፣ 
ኣፈላላዮም ኣፅቢብኻ ላብ ሓደ ምምፃእ እዩ።

ኣብ ዕርቂ እንደርታ፣  ዕርቂ ካብ ልቢ እዩ።  
ብተብተብ፣ ብምድፍፋን ኣይፍፀምይ፣  ልዅሉ ዕርያ 
እዩ። እዚ ዕርቂ፣ በዳሊ በደሉ ኣሚኑ ተፀፂቱ ዕረቝኒ 
እንትብል፣ተበዳሊ ካብ ልቡ ተተቐቢልዎ ጥራይ ልፍፀም 
ስርዓት እዩ፡  

ኣብ ሃገርና፣  ምናዳ ኣብ መላእ ትግራይ፣ ብሰፊሑ 
ልፍለጥ፣ ልትግበር፣ ካብ መእለይ ጎንፂ ሓሊፉ  
ማሕበራዊ፣ ኢኮኖምያዊ፣ ፖለቲካዊ  ግልጋሎታት ልህብ፣ 
ብፍትሓዊነቱ፣ ሚዛናዊነቱ፣ ዕርያነቱ ልምረፅ፣ ጥንታዊ 
ኰይኑ፣ ክሻዕ ሐዚ’ውን ኣብ ጥቕሚ እናውዓለ ልግነ፥ 
መማረፂ ፍትሒ ሃገር በቈል ባህላዊ ስነ  ስርዓት ዕርቂለ 
ፍትሒለ እዩ ይብል-ኣይተ መለስ ሰለሙን።

እቲ ፀሓፊ መፅንዕቲ ብዛዕባ ኣጀማምራ ዕርቂ 
እንደርታ ክገልፅ ከሎ፤‹‹ዕርቂ እንደርታ መዓዝ ተጀሚሩ? 
ንዝብል ሕቶ፥ ዕርቂ እንደርታ ሃገር በቈል (Indigenous) 
ባህላዊ ስርዓት ዀይኑ፣ ቕድሚ 14 ክ/ዘበን ልነበረ ኰይኑ 

ዕርቂ እንደርታ-ልዅሉ ዕርያ

